
Eroko ijo Egeuna 
 

 

Aitemonokin Kanu Aisisianakin Asisian  
1. Osiom Eitabo loka Esisianakinan Jokan noi Ka Acoit, arai epatana, inyogonok irwana pu. Igiranak arai 

bo aiwadikainikin osiepon naka apapula akiro nu epolok tetere ijo iitunit. 

2. Irereo alosikineta nuka angin asisian tetere ijo ijeni nu ibusakinit Esisian aisisiaun kotoma aisisia 

3. Oge alingakin sek  aisiomaar iwaitin luka Asiometa nuka Obaibuli kere Eroko Asisian egeuna 

4. Irereo owany aani bo iboro ipudai kotoma angina asisian ka ijo aitolomunit itaabon lu Esisiak ka 

iwanyuneta lu itwasama kotoma asisian 

5. Koany ebe imisiarit angin aswamisioit na ejaun asisian (abolia, aboliasio ka iwanyuneta lu 

isisianakinet). Ipedori ijo aitetemonor ber kede itunga lu okalekon arai ipaperokon. 

6. Koyangaik apak ailip kanu Edeke isikapikini esisiak, tetere esisiak iirarete nu ekoto Edeke kesi airar ka 

Ngesi aisipedoor ijo aisisianakin akiro nu. iitu da ebe erai toma agogong/apedor naka Edeke bon ngesi 

iwanyuna oni itunga ijulakinos. 

 

Eipone Lo Itwasamaet Eitaabo Loka Esisianakinan 

1. Alosikineta ka iboro lu itwasama: Angin asisian egeuni keda ewai lo.  

a. Alosikineta – Opedosi esisiak aitodolikin nu anetakinet naka angina asisian. Ejok aingitakin 

bon arai apotu alosikineta ngun itodolikinos akaulo na ingarenikina ijo asisian.  Icebokite 

ayangaikin apak aisiitikin kesi akiro nu epolok tetere ingarakini kesi aitunit. 
 

b.  Iboro lu itwasama – iboro lu itebeikina ibusakinite aitwasam itijenaritai kotoma angin 

asisian, aimoriarit aputosia nu isipedoritos asisian ka eitaabo loka Esisiak.  Ebuni eitaabo lo 

loka Esisianakinan aitijenuun ne ebeitor aitwasamaa: 

• Eitaabo loka Esisiak –   iwanyuni ijo ejenunet kalo owai kalo oteten naka apapula ne 

ebeitor aitwasam eitaabo loka Esisian. 

• Aputosia nu isipedoritos asisian – iwanyuni ijo ejenunet kalo owai kalo okediany naka 

apapula ne ebeitor aitwasam aputosia nu isipedoritos asisian. 

 

Akiro Nu Epolok Kanu Esisianakinan Nuka Eitaabo Lo Akiro Nu Isirigin  

 

Toma oitaabo loo, ejaasi ka Aimor Ailip eroko egeara Asisian Kanu iisisia. Nu Aimor Ailip erai nu ebeit aitwasam 

eroko egeara asisian kwape duc itegeanarere Aimor Ailip erorko ageara adio Aswamu.  
 

Ne ijulakina ijo kanu airiamaaror kede atutubet na ilomunitor ijo, iitunite apodokin iboro luta: 

• Isisiau ainingosia nu idilasi nu ikamunitos akirot  naka  aikor  ka alemunun  idiopet k’otomon 

• Airereor  nu  ikamunitos  angajep  naka  isirigin: 

o Isuulai  lu  itwasamitai 

o Itwasamitai Dollars  kotoma  Oitaabo  kalo,  konye  epedorio  aijulakin  kitoni  osirigin  lu  

itwasamao 
 

Nutupitono Kanu Esisianakinan: Koyangaik  apak  amisiikin eipone  lo  itwasamaet  ebajet  tetere isuulai (inaabai 

ngun) itodiaritos  abeit  ojokan kanuka  itunga  lu  aiboisit / atutubet/ arii  na  ijai  ijo  iswamai.  Ebwaikin  apapula  

na  ejai  eiswamae  loka  Excel ( Eproguram  kotoma  Akomputa lo  angarakit  aitapatanit  akiro  nuka  aimar  

isuulai – kwape nat  erwanit, aimorikikin, alemar ka  akorakin) kanu  ajaikinit  nuu  eraasi  nu  epataka. 

Atiakunet  1:  Asisian kotoma Aimor Ailip  
 

Aimor Ailip  1: Eipone Lo Esesenia 
Ebaibuli Isirigin 

 Atutubet  1 
Akiro Nu  Epolok  

• Mam ekoto isirigin  orai  ne  inoosikina aijen wok 

• Ekoto  oni  aswamu  kagogongu  tetere  idumuni  lu  edolete  aitudumikinia  luka  okalia wok  ka  

akorakin  luka ican 

Iboro Lu Itwasama 

• Eitaabo  Loka  Esisiak:  Aimor Ailip  1 (1  Ekopi kangin  itunganan) 

 

Nuitegearete   
AIMOR  AITAMITAM  OGURUPU  LO  EPOL  

• Aanu bo  icie  kotoma  okokoron  lu  Obaibuli  lu  ijeni  ijo  lu  ikamunitos  isirigin? 

• Nunyoika  acie  akiro Nu epolok  nu  ipedori  oni  aisisiaun  nu  ikamunitos  isirigin  kotoma  okokoron 

kalu? 

• Biyai  ijo  iwomit  ebe epodo  Edeke  eipone  lo itwasamaa  oni  isirigin wok? 

• Biyai  erai  ajaute  toma  omoyo  arai  irai  ijo  yeni  abaran arai bo yeni  ican? 
 

Ejaatatar  Ebaibuli  nu  ipu  noi  nu   inera  nu  ikamunitos  isirigin.  Kotoma  abeit, ejaasi  ikokoron lu  ipu  noi 

atenak  aarei  kanu  ikamunitos  isirigin  aitelekaar  lu  ikamunitos  aiyuun  ka  ailip   imorikikin  keere  nepepe.   

Kotoma  abeit  eomit  Edeke  ojokan  ebe  erai  akirot  na  epolok  nuke noi.  Ejaatatar  isirigin  apedor  na  

aingarakin  oni  kosodi da epedorete aijaikin  oni  aibiror.  Erai  ibore yeni  itereikinar  oni  isawan  keere.  Ekoto 

oni  aisisiaun  eipone  lo itwasamaet  isirigin  kotoma  koipone lo itelelit / isialamikit  Edeke.  

 

Mam ekoto  isirigin orai  ne  inoosikina  aijen  wok 
AIMOR  AITAMITAM  OGURUPU  LO  EDIT  

 Nutupitono Kanu Esisianakinan: Okorokor Eitaabo  loka  Esisiak: Aimor Ailip  1. Kotoma ogurupun  lu didik  

luka itunga  3-4, Omorata  aiswamaar  adaun  atutubet keere  naka  apapula angin  na  ekorakitai,  kosodete  

ainyakun eripota mama ejai  atukot keere.  
 

Kosiom  Matayo  6:19-24; 33 

Erai  Asiometait  na adiopet  kotoma ‘Aisisianakineta  nuka Yesu  kotoma  Orongat / Omoru’.  Kane ajai  Yesu 

inerasi nepepe  ka  ikesisiak, kolimonokini  kesi  nu  ikamunitos  aijar  kotoma  Ajakanut  naka  Edeke. 

• Nunyoika  ipedori  oni  aisisiaun  kotoma  okokoron  kalu  nu  ikamunitos  isirigin? 

• Nanyoin  apolou  na  aijaanakin isirigin ? 

o Ajaikin isirigin  aipugate  oni.  Araute yeni eyaitos  isirigin,  aria  koipone  lo  atamite  

adumun, aiyalongongo kanuka  isirigin  aria  bo  duc  atamite  akote  adumun  lu  ipu.  

• Biyai erai do  na  ebe  mam  ekoto  oni  aomoom  nu  ikamunitos  isirigin? 

o Mam, ekoto  oni aomoom  nu ikamunitos  isirigin, konye  mam ekoto  oni  acamakin  isirigin  

ayaite  oni.  ibusakinit  oni  arautu  ekedarak  lu  acoikina .   

• Nanyoin  apolou  aingadanikin  abar  toma  akuj?  Koipone  bo  aani  ipedoria  oni  aiswamaun  nuu? 

• Koipone  bo  aani  itegelikinar  aisisianakin  naka  Yesu  kama  ejai  einono wok? 

• Nunyoika  elimokit  oni  asiometait  na  kanu  ibusakinit  oni  ainoosikin  aijen wok toma?  

Kosiom  1 Timoteo  6: 6-11. 

• Nanyoin  ibusakinit  korai  ejautene  loka  aomisio  wok  mama  ejaasi  isirigin ? 

o Arai  ijaa  ka  lu  edolete  igoen (inapen) ka  inyamat, ekoto  oni ajaute  ka  aisimonikina. 

• Kanuinyo  eraar  ainoosikin  nuka  isirigin  arai  amina  isirigin (apesan) ibore  yeni  erono  noi? 

o Epatana adiakar aria  adumun  acodunio  aiswamaun  nu  arokok  tetere  idumuni  isirigin. 

o Etiono  araun  yeni  ikorakini  ka ajalite  ne  iraar  oni  lu  imina  isirigin (apesan). 

o Epatana  aitapalaun  (ajalakin) Edeke, ajalakin  aswamu ke, ka  amina lucie aria  itamit oni 

duc  akote  adumun  isirigin  lu  ipu.  
 

INYAKUTU  NU  IMORATA  YESI / ERIPOTA 
 

Kwape  iwanyunia  oni  kotoma okokoron  kalu, mam ekoto  oni  araute  lu  eminasi  isirigin  arai  bo  nat  lu  

emoete  abar.  Ne  itwakia  oni, mam  oni  iyangaari  isirigin  wok  arai  iboro  wok nepepe  kaoni.  Ibore  yeni  

epol  mam   eraun  ebe  isirigin  lu  itiasi  ai  ijaatatar  oni, konye  erai  ebe  oni  irai  Ekristayot  ido  koipone  bo  

aani  apotu  oni etwasamitotor  aijarawok.   Apodokite wok  na  epol noi  kotoma  aijar  mam  erai  akote 

adumun  isirigin  lu  ipu  noi  noi  ka kere kotoma  akwap  kwape  ipedoria.  Konye  ekoto  orai  aijar koipone  lo 

itubusikit  Edeke.  

 
Ejok  Aswamu 
AIMOR   AITAMITAM  OGURUPU  LO  EPOL  

Aticepak  imina  oni  amamus  amisiikin  nu  isisianakini  Ebaibuli  kanu  ikamunitos  isirigin,  kasodete agear  

acamun  airotar  keere  ebe  isirigin  ka  aswamu da keere  eroko.  Ekoto  oni  aswamu  kede  agogongu,  konye  

mere  kede   alosikinet  naka  adumun  isirigin  lu  ipu  ka  kere  kanuwok  ikulepek. Erai  ngon  eranga.  Ijaikit  

Ebaibuli  akiro  acie ( alosikineta), ibore ibusakinitor  oni  aswamu ka  agogongu kanu  adumun  isirigin.  
 

Kosiom   2 Isesalonikan  3:6-15.    

Abu Ekiyakia Paul  itikadikin  noi edumu  eripota  ebe  ajaasi  icie  kotoma  oyuunak  Okanisa loka  Osesalonika 

lu  mam eswamaete  adio  aswamu  keere.  

• Nanyoin  aomisioit  naka  Paul  kanuka  aswamu?  

• Kanuinyo  abu  ngesi  koseuna  aswamu, kaibois  na  aitwasam  apak  ke  aitutuonoro  itunga  luka  Okanisa? 

• Nunyoika  abala  Paul  ekoto  iswamaikinos  ngun  lu mam  eswamaete  ka  agogongu? 
 

Kosiom   1 Timoteo  5:8. 

• Nunyoika  inera  Paul  nu ikamunitos  aituduminikin  ipudesia  luka  okale  wok? 

• Kanuinyo  iwomitor  ijo  itwasamitor  ngesi  akiro  nu  epolok  olangir  kwangen? 

o Abu Paul iner  ka  adedengu noi  mama  ejaasi  ngun  lu  mam  ajaasi  aituduminikin  ipudesia  

luka  okalia  kec.  Mam  Edeke  subunit  oni  arautu  lu  ijaa nen  atai, konye  tetere  

ituduminikini  ngun  lu irai  oni  ekedararorok  kec.   Mam  ngesi  inera  ngun  lu  iswamaete  ka  

agogongu  ido  komam  edumunete  lu  edolitos, konye  ngun  lu  ekalanyaka aria  bo  nat  lu  

itwasamaete apak  kec  keere  oboro  icie  tai  ido  itapalautos (komam epodokitos) ikalia  kec.  
 

Kosiom  Ipeson  4:28. 

• Nunyoika  inera  Paul  nu  ikamunitos  aswamu? 

• Kanuinyo  ibusakinitor  oni  aswamu? 

o Abu  Paul  isinyikoikite  luka  Epeso  aswamu  tetere  kesi  epedorete  akoranakin  ngun  lu  

ejaasi  toma  koipud. 
 

Kwape  itunga  luka  Edeke,  inyaraikinitai  oni  aswamu  agogongu  etwasamaete  apirianuto  wok, kanu  

adumuna  isirigin  lu  ingarakinete  ooni  ikulepek   ka  ngun  da  lu  ejaasi  toma  koipud, aria  eraasi  kesi  

eswamak  luka  koupawok Ikristayon  aria  bo  nat  luka  ican.  Karaida  erai  amina  isirigin (apeesan) ibore  yeni  

erono,  aiman  adumun  isirigin  lu  igangakinet   ekale  wok  ka  icie  da  itubusikit  Edeke.  

Kosiom   Ageun  2:2. 

• Ingai  bo  arai  ekeswaman  losodit ka kere? 

• Nanyoin  apolou  naka  aanyunet  naka  Aswamu  naka Edeke  mama  ijaa  oni? 

o Edeke  Ngesi  aria  ekeswaman  losodit  ka keere.  Ebala  Ebaibuli  ebee  iswamautai  oni  

kotoma  aputo (asima ) naka  Edeke.  Ngesi  atemar ebee, iswamautai  oni  da  arautu  

ikeswamak  kwape  kwangin. Itopoloori  oni   ka  aitubusikin  Edeke  ne  itupakinia  oni  

aanyunete Ke.   
 

Kosiom  Ageun  2:15, 18. 

• Kanuka  alosikinet  anyoin  abu  Edeke  ibwaikina  etunganan  toma  omanikor? 

• Kanuka  alosikinet  anyoin  abu  Edeke  kosubunia  aberu ? 

o Abu  Edeke  ibwaik  etunganan  toma  omanikor  kanuka  alosikinet  naka  aiswamaenen 

(akorienen)  ka  aidar nges.   Ekaulo, kotoma  okokoron  18, abu Edeke  kotema  atiar mam 

ejok  etunganan ajaute  bon kotoma  aswamu ke  kosodi  kasubun  aberu  araute 

akengarakinan  naka  etunganan na egogong.   Erai  apolou ke  ebe  esubunitai  luarei  keere 

araute  ikeswamak, karaida  erai  owaitin  lu  itegelinikina  mot  ka  opelueik da. 
 

Kosiom   Anyoun  20:8. 

• Apaarasia  amwasai  ibusakinitor  oni  aswamu? 

• Apaarasi  amwasai  ibusakinitor  oni  ajaut  ka  aiyengun? 

o Mam ibusakinit  oni adaun  apaarasia  wok  keere  iboyei  atai  komam  iswamai  idio ibore 

mere da  bobo  oni  arautu  lu  iilokina  noi  akiro  nu  aswamu  kanu  amoote  isirigin  kitoni  

adoketait  na mam  oni  ipedoria  adumun  apaaran  adiope  kotoma osabiiti  kanu  

aiyenguna.   Ne  abu  Edeke  koinakina  aicorakineta  nuu, enera  mama  ajaasi  itunga  lu 

adumununete  isirigin  kotoma  akoru.  Karaida  kesubit  acie  apaarasia  bala  emamei  ibore  

yeni  ebeit  aswamu  ido  acie   apaarasia ool  aswamu noi  netai ne  mam  ipedoria  adumun 

adio  apaaran  na  aiyengun,  ibusakinit  oni  aiyong  Edeke  koipone kalo itwasamaa oni  

apak  wok.    
  

AYANGAIKIN  APAK   AITOONOR  NU  ISISIAU 

Oyangaik  idakikan  2  kopekwana  aomoom  otau kon nu  ikamunitos  aingiseta  nuta: 

• Biyai  ijo  ijai  lem  itupakinit  aicorakineta  nuka  Edeke  kanu  ikamanara  kede  adumunun / 

aimedaunun  isirigin? 

• Nunyoika  aijulanakineta,  arai  ejaa  adio,  nu  ibusakinit  ijo  aitolomuun? 
 

NEPEPE  KA  IPAUP 

Komorata  aitamitam  aingiseta  nu  etupakinito  irereoritos  aijar  kus  ikulepek  kosodete  aimor  ailipakin  

bonik  ka  bonik.  Ejaasi  aingiseta  ngun  angeset  naka  apapula  na  emoria  egurupu  aitamitam. 
 

Mam  ekoto  isirigin  korai  ainoosikina  naka  aijene  wok: 

• Biyai  eong  amina  isirigin?   Biyai  eong  aomoomoi  duc  nu  ikamunitos  eipone  lo  adumun  isirigin  

lu  ipu  noi noi? 

• Biyai  eong  esimonikina  kede  lu  ajaatatar? 

• Biyai  eong  engadai  abar  toma  akuj  arai  bo nat  toma  akwapu? 
 

Ejok  Aswamu: 

• Biyai  eong  duc  eswamai  ka  agogongu?  

• Biyai  eong  apedorit  aingarakite  aigangit  ekale  ka  olopet  obe?  

• Lu  bo  angai  itunga  lu  ipudesia  kotoma  atutubete  wok?  Koipone  aani  ingarakinia  oni  kesi,  

nepepe  kwape  idiope  idiopen  ka  kwape  egurupu?  

Aimor Ailip  2: Eipone Lo Esesenia 
Ebaibuli isirigin 

Atutubet  2 
Akiro  Nu  Epolok 

• Esumuniki  Edeke  akoranakin  ipudesia wok.  Arai  ejai  oni  ekadakada  kotoma  oboro  lu  ibusakinito 

kotoma  koipudesia  luka  aijar,  ekoto  oni  airereor  arai  ejai  adio  akirot  eyangaunit  ngun.  

• Ekoto  oni  apedor  ayaite  isirigin  wok  ojokan 

Iboro  Lu  Itwasama 

• Eitaabo  Loka  Esisiak:  Aimor  Ailip  2 (1  ekopi kangin  itunganan) 

 
Nuitegearete  
AIMOR  AITAMITAM  OGURUPU  LO  EPOL  

Isisiau  oni  ebe  mam  ekoto  isirigin  korai  ne  inoosikina  aijene wok,  ido  ekoto  oni  aswamu  ka  agogongu 

noi  tetere  oni  idumuni  lu  ilosikinos oni  aitudumikina  ipudesia  luka  okalia  wok  ka  akoranakin  luka  ican.  

• Nunyoika  bobo  acie  nu  ejaasi  Obaibuli  inerasi  nu  ikamunitos  isirigin? 

• Nunyoika  acie  kotoma  aisumununeta  kotoma  Obaibuli  nu  isinyikoikitos  oni  aswamu  kanu  

aituduminikin  ipudesia  luka  okalia wok  ka  akoranakin  luka  ican ? 
 

Aso  erereosi  eipone  lo  esumunikina  Edeke  akoranakin  ipudesia  wok  ka  eipone  lo  ipudakinar  Ngesi  oni  

apedorit  ayaite  isirigin  wok. 

 

Esumuniki  Edeke  Akoranakin  ipudesia  wok 
Kosiom  Matayo  6:25-33. 

Kotoma  okokoron  kalu  iwanyuni  oni  esumuniki  Edeke  akoranikin  ipudesia  wok  arai  ibwaik  / ituluo  oni   

Ngesi  losodit. Ijaikinit  da  bobo  Ebaibuli  oni  akiro  nu aticepak  mam  oni  ijaatatar  kede  isirigin  lu  ilesikina.  

Ngesi  kwana ngun  ilosi  oni   asesen. 

 

AIMOR  AITAMITAM  OGURUPU  LO  EDIT 

 Nutupitono Kanu Esisianakinan:  Okoranak  Eitaabo  loka  Esisiak:  Aimor  Ailip  2.  Koinak  angin  egurupu  

Kosioma  atiakunet  adiope  naka  ikokoron  kosodete  aitam ka  aurianut  aiwadikaun akiro  nu  epolok nu  

ejaasi  toma  okokoron  luu.  Arai  eroko  kesi  apak  ecamakit, epedorete  kesi  airereor (asiomaar) lucie  kwii da 

abunget naka  ikokoron.  Arai  imameototor  ijo  iitaabon icie  luka  Esisiak, aso  do  bobo  okoranak  angin  

egurupu  ikokoron icie   – mere  akirot  na  Epol.  

 

Akiro  nu  aticepak  ijaikinete  oni  ikulepek  mam  idumuni  isirigin  lu  isilosikina: 

• Akalanyanut  –  Awaragasia  10:4, 13:4; 24:30-34.  

o Ibusakinit  oni  aanyun  ebe  iswamai  oni  ka  agogongu noi  ido  mere  apaikite  aiboi  atai 

omamei  idio  ibore  yeni  iswamai oni. 

• Amamus  aisimonikina  / Eranga  –  Awaragasia  28:25  

o Mam  Edeke  isumunikit  oni  abar  konye  lu  isilosikina. Biyai  oni  cut  ijaa  ka  ekadakada, 

aria  bo  mam  oni  isimonikina  kede  ngun keere  lu  einakit  Ngesi (Edeke) oni?  

• Lu  imielasi   Eraa  / Lu  elelakinitos  aitalakaara  –  Awaragasia  21:17; 23:20-21 

o Eminasi  nuu  koraasi  aitalakaanarea  nu  cicik  kwape  nat  esigala, ajon, inyamat  lu ajokak 

(lu ejijim), ka  icie  da.  Kosesen  ber  ijo  eipone  lo  itwasamaa  ijo  isirigin  kon — Biyai  erai  

kanu  aitalakanareta,  arai  bo  kanu  iboro  lu  teni  ipuda  ijo?  

• Aibitionut / Aniniku  –  Awaragasia   11:24 

o Biyai  ijo  ikoranakini  kwape  icorakitor  Edeke ?  Elimokit  Edeke  oni  kotoma  akirot  ke  ebe  

arai  ekuroki (emen)  oni  akoranakin, kanuka angun mam  Ngesi  da isirerengi oni. Ekorakini 

Ngesi oni  otupitete  aipimasit  ngipengin  na  ikorakina  oni  lucie.  

• Abangaanut  –  Awaragasia  3:13-16  

• Emwangit  – Awaragasia  28:13,  2 Aisiitonokin 24: 20 

 

INYAKUTU  NU  IMORATA  YESI / ERIPOTA 

Nutupitono Kanu Esisianakinan: Koinak angin egurupu aimor nu esisiautu.  Koanyu  ebe  egurupu  lo Epol loo 

emisiikitos  akiro  akanykape (6) nu  aticepak  ijaikinete  oni  aitereikin  kede ekadakada  loka  isirigin.  
 

Eipone  ecie  lo  epedori  aijaikin  oni  amamus  ajaun  kede  isirigin  lu  edolitos  ngesi  amamus  ayaite  itunga  

ka  kadolit.  ilip  aingarakinio  naka  Edeke.  Erai  Edeke  epapero  loka  itunga  kalu  eridakitai  ka  ngun  lu  

itereikina  kede  ayaiyio  (ayaio) erono.  
 

Arai esubit  bala  imameototor  ijo  lu  edolitos  ido  oumokite  ijo  kanu  inyo  akurokina  Edeke  akorakin  ngun 

keere  nu ipuda  ijo, ekoto  ijo  angicakin  aijar kon  bon kotoma  owaitin  lu  imaruninitai  kokuju kanen.  Ilip 

Edeke aitodikin  ijo  ne  idiakaritor  ijo  kotoma  owaitin  kalu.  Itoronikin  kosodi  ailip  Ngesi  aitimio  ka  

aitodikin  ijo  eipone  lo  aijulakin. 
 

• Aanu bo kotoma kanu keere akiro iwomit ijo ebe idilasi noi kotoma atutubet kon?  Kanu inyo? 

• Biyai ejaa iwaitin lu ipedoria oni aitikokin ngun kotoma aijara wok?   Ka kotoma aijara naka Kalucie?  

• Biyai  ejaa  bobo  acie  akiro  nu  ipedorit  ijo  aomoomoun kotoma  angun? 

• Koipone aani  ipedoria  oni  aisinyikoikin  ekale  loka  oidunyet  ebe  isumunikit  Edeke  akoranakin 

ipudesia  wok? 

 
Ayaite isirigin wok  
AIMOR  AITAMITAM  OGURUPU  LO  EPOL 

Kosiom  Matayo  25:14-30. 
 

Kotoma  awaragan  kana  isisianakini  Edeke  oni  nu  ikamunitos  arautu  ikedarak  lu  ajokak  luka  angun  

keere  lu  ijaikinit  Ngesi  oni. Etunganan  lo  abu  kolot  toma  osapali  ngesi  Edeke,  ido  isirigin  lu  akorakini 

Ngesi  ijaanakinak  esubit  bala  isirigin  ka  atalantan  nu  ekorakini  Ngesi  oni.  

• Biyai  apotu  ikiliok ngun  / itunga  ngun  keere  odumutu  isirigin  lu  ariakasi? 

• Nunyoika  apotu  iswamaikinos  ikiliok / itunga  iyarei  lu  egeitos? 

• Nunyoika apotu iswamaikinos etunganan lo awasia?  Kanu inyo anyunyurar elope amanat ka nges? 

• Nanyoin  apolou  naka  awaragan  kana  kanuwok? 

 

Mam  oni  keere  ijaikinitai  etiyai  lo  isirigin  lu  eriakaara / lu  eriakasi.  Mam  Edeke  etubokini  oni  otupitete 

etiyai  kalu  ijaikinitai  oni, konye  eipone  lo  itwasamaa  oni  lu  ejaiki  Ngesi  oni.  Emunokina  Ngesi  oni  

aitwasam  ngun  ka  acoikina   noi  ido  komam  aicanican  ainanakineta  Ke  nu  etiyai  lo  epol.   Ipudakina  

Edeke oni  aitwasam  isirigin  lu  ekorakinit  Ngesi  kanu  oni  aituduminikina  luka  okalia  wok ipudesia kec  (1 

Timoteo 5:8) nepepe  kanu  kalu  ican  (Ipeson  4:28). 

 

NEPEPE  KA  IPAUPA  

Omorata  aitamitam  aingiseta  nuta  nu  etupakinitos  irereoritos  aijara kusi  ikulepek  kosodete  aimor  ailip  

kanu  kayenicie  kus  bonik  ka bonik.  

• Biyai  oni  duc  itwasamai  isirigin  wok  kotoma  acoikina ? 

• Koipone  aani  ipedoria  oni  arautu  lu  icoak  noi  k’osirigin  wok? 

Aimor  Ailip  3:  Aibucanareta  Nu  idilasi 
kotoma  Oyaitene  loka  isirigin kon  

Atutubet  1 
 

Akiro  Nu Epolok 

Ejaasi  aibucanareta  nu  idilasi  aiswamaunun  ne  eyaitere  nuka  isirigin.  Ipedori  oni  aisisiaun  aitanang  kesi  

/ aisisiaun  ainc  kesi.   Aibucanareta  kesi  nuta: 

• Mam  eong  ecaki  aomoomoi  nu  ikamunitos  isirigin  ka  nepecep da  

• Arai  ajaatatar  eong (Arai adumu eong),  eong  aitwasamar ! 

• Amameototor  eong  lu  edolitos 

• Mam  eong  apedori  aidereun,  ibusakinit  eong  aibajuun (aikopaun) 

Iboro  Lu  itwasama 

• Eitaabo  loka  Esisiak: Aimor  Ailip  3 (1  Kangin  egurupu  lo edit ) 

 

Nutupitono Kanu Esisianakinan –  iwadikaunitai  naa  kwape  Amoruneta  nu  Ailip  nu  euriaka  –  Atutubet na 

1 ka  Atutubet na 2.  Konye  ejaa ngun  da, arai  itolosi  ijo  aitutuor  kwape  na  apaarasia  3- , ekoto  nuu  

imorikikinai  kwape  adiope  aimor  Ailip  na  eoja-ojat.  
 

 

Nuitegearete 
AIMOR  AITAMITAM  OGURUPU  LO  EPOL 

• Nunyoika  acie  akiro  nu  epolok  nu  ikamunitos  isirigin  nu  idau  oni  ber  kopekwana  aisisiaun?  

 

Kwana  ilosi  oni  asesen 4 kotoma 8 nuka aibucanareta nu idila itunga aiswamaunun ne eyaitotor isirigin kec.  

• Nunyoika  iwomit  ijo  eraasi  acie  kotoma  aibucanareta  nu  idilasi  kakere? 

 
Aibucaret 1: Mam eong  ecaki  nepecep da  aomoom nu ikamunitos isirigin ka  
AIMOR  AITAMITAM  OGURUPU  LO  EPOL  

Kosiom   Luka  12:42-47. 

• Nunyoika  amunokina  Ejakait   ikejaanakinak  aswamu? 

o Amunokina  Ejakait  ikejaanakinak  arautu  lu  ekapakina, aidar  itunga  ngun / arai  iboro  

ngun lu  einakitai  ngesi  epelu  ka  acoote  na  epol noi  nepepe  ka  kotoma  acoikina  da  na  

epol noi  kosodi  aswamu  kwape  ejaar  akote ke.  

 

Angin  ibore  keere  erai  yenika  Edeke.  isirigin  lu  ijaatatar  oni  eraasi  ainakinet  naka  Edeke.  ijaikit  Ngesi  

oni aitwasam  ka  acoikina   na  epol  noi.  Ekoto  oni  aomoom  nu  ikamunitos  eyaitene  loka  isirigin wok, 

amisikinitos  ebe  eraasi  luka  Edeke  ido  ipudakina  Ngesi  oni  aitolomuun  ainapeta  nu  ayaite  kesi  ojokan. 

 
Aibucaret  2:  Arai  ajaatatar  eong,  eong  aitwasamaar ! 
AIMOR  AITAMITAM  OGURUPU  LO  EPOL 

Kosiom  Awaragasia  21:20. 

• Koipone  aani  itetemunitor  awaragan  na  itunganan  yeni  itwasamai  keere  lu  ejaatatar  kesi? 

• Nunyoika  iswamai  itunganan  yeni  acoikina ?  

o Ingadanakini (imonoinikini) inyamat  ka  akinyet.  

• Nunyoika  ipedori  oni  aisisiaun  kotoma  awaragan  kana? 

o Mam  ibusakinit  oni  aitwasamaar  keere  luka  ijaatatar  oni, konye  ekoto  oni  aimonoinikin 

(aingadanakin) kanu  apakio  nuduc  ijaikinor  oni  toma  okadakada (neduc  emameunor  idio 

ibore).  
 

Kosiom  Ekalimonokinan   2:10-11. 

• Koipone  bo  aani  abu  etunganan  lo  itwasamaa  isirigin ? 

• Biyai  abu  italakaa  ngesi? 

o Etunganan  lo  kotoma  Ekalimonokinan ajaasi  ka  isirigin  lumam  adaunos itwasamai  ngesi,  

konye  abu  kodum  ebe  mam  kapotu  italakaasi  ngesi. 
 

Komorata  aitamitam: 

• Nunyoika  iswamaunos  arai  duc  itwasama  oni  isirigin  ne  idumunia  oni? 

• Biyai  ijo  itereikinar  kede  ekadakada  naarai  abu  ijo  itwasam  isirigin  kanuka  ibore  kayen  amamei  

kotoma  ainapeta  kon  sek  kotoma  ageunet  naka  ekaru?   Aanu  bo  epedorete  araute  aanyuneta  

nuka  kangun? 

• Biyai  ijo  igwelitor  ibore  yeni  teni  abu  ijo  okoto  noi  kosodi  konye  ijo  aitiun  ebe  mam  abu  ijaik  

ijo aiyalamikin  nepecepe  da? 

• Koipone  aani  ipedoria  oni  aitanang  / aitikokin  aibucaret  ka  kana?  

 
Aibucaret 3: Amameototor  Eong  Lu  Edolitos  
AIMOR  AITAMITAM  OGURUPU  LO  EDIT  

 Nutupitono Kanu Esisianakinan: Otiak toma ogurpun luka  3-4. Okorak Eitaabo loka  Esisiak:  Aimor  Ailip  3. 

Koina  Kangin  egurupu  kosiom ka aimor aitamitam  adiopet  kotoma  aibucanareta kosodete aiwadikaun ka  

aurianut  akiro  nu Epolok  nu ejaasi  toma.  
 

Kosiom  Ipilipin  4:11-12. 

• Inyobo  aisimonikina? 

• Kotoma  ojautenesia  bo  aanu  abalar  Paul  ebe  esimonikina? 

• Biyai  oni  isimonikina  kede  lu  ijaatatar  oni? 

• Arai  isimonikina  oni,  biyai  ngin  eraun  apolou  ke  ebe  mam  bobo  ebeit  oni  aswamu  ka  

agogongu  kanu  adumun  lu  ipu?  Aso kosesen  Awaragasia   23:4-5  ka  Awaragasia  24:33-34. 

o Ekoto  oni  acoote  noi  ne  ibongokina  oni  nuu.  Mam  ekoto  oni  akalanyanut, konye  ekoto  

oni  aswamu  ka  agogongu kanu  aituduminikin  luka  okalia wok. Awaragasia  24  isiitikit  

oni  ebe  arai  ikalanyaka  oni, ijenuni   oni  icani  ka  amamus (ekadakada). Konye  ejaa  ngun 

da, ekoto  bobo  oni  da  acoote  noi  enyekikisi  aitapalaun  ikalia  wok  ka  ipelueik  luka  

ekanisa  naarai  ijaa  oni  amoote  abar. Awaragasia  23  isiitikit  oni  ebe  mam  ekoto  oni 

ailokina  amoote  adumun  abar.  
 

Ejok  aisimonikina  kanu  arautu  yeni  isimonikina  kotoma  aijar.   Adoketait  nasodit  kotoma  adumun  

aisimonikina  ngesi  aisisiaun  arautu  yeni  isialamikina  kanuka  angun   nu  ijaikinit  Edeke  oni.  Kwape  abu 

Paul kotemara  atiar  isisiau  arautu  yeni  isimonikina, kanuka  angun  epedoria  oni  da  aisisiaun  arautu  lu  

isimonikina  kotoma ojautenesia (akiro )  keere. 

 
Aibucaret  4:  Mam  Eong  Apedori  Aidareun, ibusakinit  Eong Aibaajun 
AIMOR  AITAMITAM   OGURUPU  LO  EDIT 

Kosiom  Awaragasia  22:7. 

• Nunyoika  atiokisio  nuka  ebaaja / apesen ? 

• Lunyoika  icie  kotoma  oboro  lu  iduponorete  itunga  alomanar  toma  apesinin  / obaajai  kanu   

agwelun? 

• Lonyoin   ecie  eipone  lo  odumunet  iboro  lu  ikoto  oni? 

o Aimono  Isirigin 

 

Acie  apakio  ikoto  oni  icie  ibore  kopaana, kanuka  angun  ikopauni / ibaajuni  oni  isirigin kanu  adumunia 

ibore ngin.  Kwape  na  aanyunet, ekale  agwelun  e TV  ka  iboro  icie  itwasamaete  isirigin lu  ikopaunitai / 

ibaajunitai.  Mam  loo  erai  eipone  lo  ejok  lo  itwasamaet  abaaja / apesen  (lo aitwasam  isirigin  lu  

ikopaunitai / ibaajunitai).  Erai  ebaaja / apesen  bala  erojo / ebwoi (ibore yeni  elokunit  ijo).  Ibusakinit  oni  

arautu  lu  ititingikit  kasodete  aimonoinikin  kanuka  iboro  lu  ikoto oni / ipuda  oni.   Ekoto  apesen  orai  

ibore  yeni  itwasamao  kapak  naka  apagelu (ationis)  na itegelikina  nuke noi,  arai  bo  nat  agweluna  ibore  

yeni  eyangauni  ameda  na  iyatakina  toma  okale.    Ibusakinit  oni  aanyun  ebe  ebaaja / apesen  ngin  erai  

na  ejokojokot  eipone  lo  idumunitor  oni  ido  ijaatatar  oni  eipone  lo  ecai  ejok  lo  itemunet  atacakin  ido  

ipedori  oni  atupakin  ainapeta  ngun  nuka  etacit.  Korai  yeni  ititing  ido  idareu  aitodol ne  ipedoria  ijo  

agwelun /  adumun idio  ibore  keere  yeni  ikoto  ijo.  ibuni  oni  aiyatakin  aisisia  noi  nu  ikamunitos  ebaaja / 

apesen  kotoma  Asisian  na  ebuni   atupakin  ekaulo.  

 

INYAKUTU  NU  IMORATA  YESI / ERIPOTA 

  

NEPEPE  KA  IPAUPA 

Nepepe  ka  ipaupa,  kiitonosi  angin  adiopet  kotoma  aibucanareta  4 . 

• Aanu  bo  kotoma aibucanareta  kanu  4  iutaaratar  ijo  noi  noi  kakere? 

• Koipone  bo  aani  ipedoria  ijo  aiswamaun  nutupakina  kanu  ainac / kanu  amamus  aiswamaun 

aibucanareta  nuu? 

 

Ilipakinos  bonik  ka  bonik  kanu  eipone  lo  inacet  aiswamaun /  arai  lo  mam  bobo  ijo  iswamaunia  

aibucanareta  nu  lem  idilakinit  ijo  aiswamaunun  kotoma  osirigin.  

Aimor  Ailip  4: Aibucanareta  Nu  Idilasi  
kotoma  Oyaitene  loka  Isirigin  kon  

Atutubet  2 
 

Akiro  Nu  Epolok  

Ejaa  aibucanareta  nu  idilasi  aiswamaunun  ne  eyaitere  isirigin.  Ipedori  oni  aisisiaun  tetere  oni  inaci  

aiswamaun  / mam  iswamauni  kes.    Aibucanareta  nuta: 

• Orai  eong  ajaatatar  isirigin  lu  ipu  noi  bala  lucie  itunga 

• Ecana  eong  olope  noi  / alope  noi  mam  apedori  akorakin  

• Eyalongongo  eong  duc  kanu  ikamunitos  isirigin 

• Etwasamaenenei  eong  ka  adumunun  isirigin  koipone  lo mam  itubusikit /  lo  mam  eyongit  Edeke 

Iboro  Lu  itwasama 

• Eitaabo  Loka  Esisiak:  Aimor  Ailip  4 (1  Kangin  egurupu  lo  edit ) 
 

Nuitegearete 
AIMOR  AITAMITAM  OGURUPU  LO  EPOL  

• Aanu  bo  araasi  aibucanareta  aangon  nusodit  nu  idila  itunga  aiswamaunun  ne  eyaitotor  akiro 

nuka  isirigin ? 

o Mam  eong  aomoomoi  nu  ikamunitos  isirigin  ka 

o Arai  ajaatatar  eong,  etwasamaari  eong ! 

o Amameototor  eong  lu  edolitos 

o Mam  eong  apedori  edareun,  ibusakinit  eong  aibajuun /  aikopaun 

• Itetemu  eipone  lo  ejulakina  asisian   na  ikamunit  nuu  eitwasamae  kon  ageun  na  aisisiaeta  nu  

Aimor  Ailip  nu  atuboros. 

Kwana  do  ilosi  oni  asesen  nucie  aibucanareta  4  nu  idilasi  itunga  aiswamaunun  ne  eyaitotor  akiro  nuka  

isirigin  kec.  
 

Aibucaret 5:  Orai  Eong  Ajaatatar  isirigin  Lu  ipu  bala  Lucie Itunga 
AIMOR  AITAMITAM   OGURUPU  LO  EPOL 

Kosiom  Anyoun  20:17   ka   Luka 12:15. 

• Nanyoin  apolou  naka  alilit ? 

• Inyobo  ibusakinit   oni aidarakina  noi  kotoma  /  inyobo  ibusakinit  oni  acoikinit ?   Kanuinyo?  
 

Kosiom  Ekalimonokinan  5:10. 

• Biyai  itunganan  yeni  duc  emina  isirigin  epupuni  kereka  nepecep  da  bala  ejaatatar  lu  edolitos? 
 

Siri  icamak   eranga  ka  alilit  alomar  toma  otau  kon.  Amina  isirigin  apolou  ke  ebe  mam   acie  arai  iraun 

oni  lu  ibarit  bo  lolo  biyai,  iraun  duc  oni  lu  ipupi  ne   ipuda  lu  ipu  noi.  iraun  duc  oni  lu  itingit  ekokote  

kanu   angun  lu  ejaatatar  lu  ipu.   Aingal  naka  Satan  ngesi  nata  ebe  isirigin  ka   iboro  lu  ijaatatar   oni  

kesi  epedorete eyangaun   oni  aiyalama.   Kwape  aanyunet  – “Orai  eong  ajaatatar  kede  epikipik  da  bon,  ti  

aijara  ka   ejaun  ejok  noi.”  Ajaute  kede  iboro  mam   epedorete  ayangaun   oni  aitalakaario / aiyalama.  

Epedorete  aijaikin  oni  aipup  ejok  kanu   apak  na  edite,  konye   ekaulo  ke,  egearete   bobo  oni  aipup  ne  

ekoto  ibore  bobo  icie  yeni  iyatakina.  

• Biyai  ijo  igwelitor   ibore  yeni  teni  abu  ijo  okoto?  Koipone  aani  abu  ijo  opupunia kanuka ibore  

kangin  akaulo  naka  ilapio  6   arai  ekaru  ediope? 

• Biyai  ejai  kereka  idio   ibore  yeni  lem  ijai  ijo  ililit   pacu-pacu  eyapie?   Koipone  aani  ipedoria  ijo  

aitanang  /  ainyekikin  alilite  ka   eimieli  iboro  lu  ipu  kosodi  aisisiaun  arautu  yeni   isimonikina  ka  

angun  lu  ijaatatar  ijo?    
 

Aibucaret  6:  Ecana  eong  olope  noi  mam  apedori  akorakin 
AIMOR   AITAMITAM  OGURUPU  LO  EDIT 

Nutupitono Kanu Esisianakinan: Otiakatiak  esisiak  toma  ogurupun loka  itunga  3-4.  Okorak  Eitaabo  loka  

Esisiak: Aimor  Ailip  4.  Koinak  angin  egurupu  kosiom  kosodete  aimor   aitamitam  aibucaret  adiopet, 

kosodete  aiwadikaun  ka  aurianut akiro  nu  epolok  nu ejaasi  toma. 
 

Kosiom   2 Ikorinton  8: 1-5.  

• Nunyoika  inera  ekokoro  lo  nu  ikamunitos   akorakin  kotoma  apak  naka  ekadakada? 

• Koipone  aani  isinyikoikina  oni  angin  itunganan  akorakin  karaida  ajaasi   ainingosia / ipudesia  lu  

ejaasi  kesi  toma? 

Isirerengi  Edeke  ijo  ne  ikorakina  ijo. 
 

Kosiom  Malaki 3:10-12. 

• Nunyoika  inera  ekokoro  lo  ebe  ekoto  oni  aswamu? 

• Nunyoika  etupakinete aiswamaun  arai   iswamau   oni  ngun? 
 

Irwan  naa  bon  kotoma  Obaibuli  abu  Edeke  kolimokina  oni  aitem  Ngesi  kotoma  obore   icie.   Ebala  

elimokini  oni   ebe  arai  iinakina  oni  ayangaun  idiopet  kotoma  keere,  ebuni  do  konye  Ngesi  aisirereng  

oni.  Irwan  ka  irwan  isiitikit  oni  Ebaibuli  ebe  toma  aipimasit  ngipe  ngin  kwape  ikorakina  oni  Edeke, 

ngesi  ekorakina  Edeke  bobo  mama  wok.  

 
Aibucaret  7:  Eyalongongo  Eong  duc Nu  ikamunitos  isirigin 
AIMOR   AITAMITAM   OGURUPU  LO  EDIT 

Kosiom   Matayo  6: 25-34. 

• Nunyoika  inera  Edeke  nu  ikamunitos  aiyalongongo? 

• Kanuinyo  ebalar  Ngesi  ebe  mam  ibusakinit  oni  aiyalongongo ? 

• Nunyoika  do  ibusakinit  oni  aomoom   kanuke?  

• Koipone aani  ipedoria  oni  ayuwarit  aijarawok  kotoma  aiyalongongo? 

• Biyai  ejai  kereka  nepetai  apak  na  ebeitor  oni  aiyalongongo?  
 

Mam  Edeke  ekoto  oni  aiyalongongo  nu  ikamunitos  isirigin.  Karaida  ibusakinit  oni  arautu  lu  ipiiriaka  ka  

acoote  noi  eipone  lo  itwasamaa  oni   isirigin,  mam  ekoto  oni  acamakite  aijarawok  aiyalongongo  kanuka  

isirigin.    Ilip  Edeke  koyuwarite  aomisio   kon  kotoma  aiyalongongo   ido  kotam  aitopoloor  ka  aitubusikin  

Ngesi  nepepe  kalu  akoraki  Ngesi  ijo.  
 

INYAKUTU  NU  IMORATA  YESI / ERIPOTA 

 
Aibucaret  8:  Etwasamai  Eong  ido  Adumununei  isirigin  Kowaitin  Lu  Mam 
itopolooritos  ka  Aitubusikin  Edeke 
AIMOR  AITAMITAM  OGURUPU  LO  EPOL 

Kosiom  Ezekiel 22:12-14. 

• Nunyoika  inerasi  ikokoron  lu   kwape  iwaitin  lu  mam  ejokuka  lu  ipedoria  oni  adumunun  ka  

aitwasam  isirigin  wok? 

• Nunyoika  iduporete  aiswamaunos  arai  mam  itopolooritai  ka  Aitubusikin  Edeke  koipone  lo  

idumununa  oni  ka  aitwasam   isirigin  wok? 

Ebala  Ebaibuli   elimokit  oni  aitopoloor ka  Aitubusikin  Edeke  kotoma  oboro  keere  lu   iswamai  oni  ido  

imoriarit   nen  kitoni  eipone  lo  idumununa  oni  ka  aitwasam  isirigin  wok.   Mam  ibusakinit  oni  alemunun  

karai  aijaa  ecamusana  arai  bo  nat  ayangaar  idio  ibore  kotoma  amamus  amunoonut yeni  mam  erai  yeni 

wok  kotoma  ocamusana,  akoko  ka  icie  iwaitin  lu  arokok;  kenyekiisi  oni  araun  lu  isaki  ngun  nu  apotu 

oni  aweikisi. 
 

NEPEPE  KA  IPAUPA  -  Nepepe  ka  Ipaupa,  irereosi  angin  adiopet  kotoma  aibucanareta  kangun  4 . 

• Aani  bo  kotoma  aibucanareta  kanu 4  na  iutaaratar  ijo  noi  (na  ikamunit  ijo  noi)  kakere?   

• Koipone  aani  ipedoria  ijo   agear  kanu   atupakin  eipone lo  inacet  ( lo  ittikokinet ) aiswamaunun  

aibucaret  na? 

• Aani  bo  acie  kotoma  aijulanakineta  nu   ilosi  ijo  aibwaikin  toma  aswamisioit  koipone lo 

idumununa  ijo  ka aitwasamaanar  isirigin  kon? 

Aso  komorata  ailipakin  bonik  ka  bonik  kanu  ikamunitos  aijulanakineta  nu  ikoto  ijo  aitolomuun  

(aitwasam)  tetere  inacaari  amamus  (itikokini)  aiswamaun   aibucanareta  bobo  kwape  ka  ngupe - kangun.  

Aimor Ailip 5: Akoranakin ka Idiopet 
Kotomon 

 

Akiro  Nu  Epolok 

• Ekoto  Edeke  oni  Akoranakin  (Aikor). 

• Kitoni  lu  ican  da  ekoto  okorete. 

• Erai  ibore  yeni  epol  noi  ajaute  ka  alosikinet  na  ejok  ne  ikorakinia.  

Iboro  Lu  itwasama 

• Eitaabo  Loka  Esisiak:   Aimor  Ailip  5 (1 Kangin  egurupu  lo  edit ) 

 

Nuitegearete 
AIMOR  AITAMITAM   OGURUPU  LO  EPOL  

• Nunyoika epote toma aomisio kon ne  inerar  oni  nu  ikamunitos akorakin ka alemu idiopet kotomon?  

• Inyobo  isinyikoikit  ijo   akoranakin mama  ejaasi  lucie  itunga ?  arai bo nat  toma  Okanisa? 

• Nanyoin  akirot  na inerit  (Akidingot  naka  aijen)  kotoma  Obaibuli  na  ikamunit  akorakin (Aikor)?  

 

Biyai  oni  ingasi (ikokoi)  Edeke? 
AIMOR  AITAMITAM  OGURUPU  LO  EDIT 

Nutupitono Kanu Esisianakinan: otiak kotoma ogurupun loka 3-4. Okoranak Eitaabo loka Esisiak:  Aimor Ailip 

5.  

Kosiom   Malaki  3:8-12. 

• Koipone  bo  aani  angasiata (akokoatar) Israel  Edeke? 

• Nanyoinka  idupori  aingat (akoko)  Edeke  iswamaunos? 

• Nunyoika  inera  Edeke  ebe  iswamaunos  arai  iyangau  oni  idiopet  kotomon  keere? 

• Inyobo  idiopet  kotomon keere? 

• Biyai  oni  ingasi  (ikokoi)  Edeke? 
 

Luu  bon  ikokoron  kotoma  Obaibuli  ne  ebalar  Edeke  ebe  igimorai  (itemoi)  Ngesi.  Itwasamai  angajep  na 

epolok  nuke  noi  kanu  aitetemuuna  eipone  lo  epupia  Ngesi  kanu  ikamunitos  Iduwe luka  Israel  ( Israelin) 

amamus  alemunun  idiopet  kotomon  kec.  Amamus  kec  Akoranakin ( akurokin na kesi alemunun ) idiopet  

kotomon  kec  ngesi  edupoo (ayangaiki)  kesi  ajaun  toma  obakor (ocani).  

 

Akorakin  ka  Abaraara  okiding  naka  ibakor  Teni-teni 
AIMOR  AITAMITAM  OGURUPU  LO  EDIT  

Kosiom   2 Ikorinton  8:1-4. 

• Biyai  itunga  lu  ajaasi  okanisa  loka  O’ Makedonia  araasi  lu  abaritos  arai  bo  lu  ecanasi ? 

• Emwaasi  bo  ai  lu  apotu  kesi  kokorakisi? 

• Nanyoin  bo  aomisioit  kec  kotoma  akorakin? 

• Nunyoika  bo  ipedori  oni  aisisiaun  kotoma  okanisa  kalo? 
 

Arai  ekanisa loka  O’ Masedonia  lo  ecana  noi  noi  kakere.  Lu  ipu  kaoni  mam  irai  lu  icana  noi  noi  kakere. 

Aticepak  mam  oni  ijaatatar  lu  ipu  kati  kalu  ikotor  oni,  konye  mam  oni  irai  lu  icana  noi  noi  kakere.  

Konye  ejaa ngun  da,  apotu  kokorakisi  kaitelekaarit   noi  ne ti  aomitos.   Erai  boolo na  ainingoret   na  itiya  

ai  mama   ijaa  oni !     irwana apuu duc  ikorakini  oni  kotoma  kalu   ideuna (ebalans).  Kapotu kingaingaata 

Paul  kanu  kesi  apedor  akorakin.  Biyai  ooni  ijaa  ka  aomisioit  na  eputooro  ka  kanakec?  Biyai  oni  ijaa  ka  

eipudi  lo  epol  noi   ka  eimiela  akorakin,  arai  bo   aibosi  na  ejaute  ka  eipud  ka  angon,  irai  oni  lu  

ikorakini  angurianete? 

Akorakin  Ka  Ajalit  naka  Apuserut  Na  Ican  noi 
AIMOR  AITAMITAM  OGURUPU  LO  EPOL 

Kosiom   Marako  12:41-44. 

• Etiyasi  bo  ai  lu  abu  apuserut  kokorak? 

• Biyai  ngesi  abarit  arai  bo  ecana? 

• Koipone  bo  aani  abu  Yesu  kopupunia otau  Ke  ka  alimunia?  
 

Acie  apakio  iwomit  oni  ebe  naarai  icana  oni,  mam  ibusakinit  oni  akoranakin.   Mam  ngun  erai  abeit. 

Mam  Yesu  abu  itikok (mam abu  isimik ) apuserut  ngin  akorakin.   Mam  abu  kolimok  ngesi, “Mam, icana  

ijo  noi  noi,  ideu  do  ijo  lukon  ngun  ojaria  alope.”  Konye  abu  kitur  ngesi  kanu  akorakin.  

 
Okorak  ka  Etau  lo  Ejalit  ido  italakaara  
AIMOR  AITAMITAM  OGURUPU  LO  EPOL 

Kosiom  2 Ikorinton  9:6-7. 

• Koipone  bo  aani  ibusakinitor  oni  aikor (akoranakinia)? 

• Nanyoin  apolou  akirot  ebe  “Ngin  yeneyei luikidioko,  esaki  da  luikidioko,  kosodi  ngin yeneyeikini  

ka etau  loejalit (Kaipues), esaki  ngesi  da  kaipues (esaki  ka  arereng). ”? 
 

Icorakit  Edeke  oni  akoranakin (Aikor).  Komam  epodoi  arai  ibarit  oni  arai  icana.   Ibusakinit  oni  keere  

akoranakin.   Arai  mam  oni  ikorakini  kwape  icorakinitor  Ngesi,  itetemunit  Edeke  amamus  akorakin  kwape  

kangin  Aingat (Akoko)  kama  ejai  Edeke.    Konye  ejaa  ngun  da,  kwape  ikorakina  oni,  ibuni  oni  ajenun 

(Aanyun) arerengusio  nuka  Edeke.   Ikorakini  da  bobo  Edeke  oni  kotupitete  aipimasit  ngipongin  na  

ikorakinia  oni  Ngesi.   Karai  kirai  oni  lu  ibitioko  kotoma  akoranakin  wok  (Lu  ininik  kotoma  aikor),  eraun  

Ngesi  lo  ibitiono ( Lo eninik)  mama  ijaa  oni,  Konye  arai  irai  oni  lu  ikoranakini  ka  itauon  lu  ejalitos  (lu 

ikorakini  kaipues), eraun  Ngesi  da  lo  ekorakini  oni  kaipues.    Arerengusio  nu  idumuni  oni  kamakeng,  

eminasi  koraasi  ikapun  (isirigin),  konye  epedorete  da  bobo aticepak  araun  arerengusio  nuka aiyalama,  

ainapakin, aisimonikina, ekale  lo  iyalamana (ekale  lo  epol aiyalama),  arai  bo  aingadakin  abar toma akuj.  
 

• Nanyoin  ibusakinit  korai  alosikinet  wok  naka  akoranakin? 
 

Ekoto  oni  arautu  lu  icoikina  noi  kenyekiisi  akorakin  tetere  oni  da  idumuni  icie  ibore.  Mam  ngin  eraun  

akorakin (aikor) — esubit  bala  aikopaikn  (aibaajikin)  icie  itunganan  isirigin.    Mam  Edeke  ekoto  oni  

aikopaikin  (aibaajikin) Ngesi  isirigin.   Ekoto  Ngesi  oni  akorakin.  Erai  Ngesi  ikamunitos  ngun  arai  ekotokin 

bobo  akorakin  mama  ijaa  oni.   Itunga  icie  isibabanguna  ido  eomitos  ebe  arai  ekorakisi  lu  ipu  mama  

ejai  Edeke,  edumunete  bobo  luipu.  Konye  eseseni  Edeke itauon wok; ejeni  nu  iomoomoi oni kere. Emina  

da  Ngesi  aticepak  aisirereng  oni  koiwaitin  icie  lu  egelegela  kotoma  apakio  da  nu  egelegela.  Alosikineta  

wok  nuka  akoranakin  ekoto  orai  eipud  lo  akorakin  nejai  Ngesi  kwape  aisialamikinet   kanuka  angun  nu  

adau  Ngesi  akorakin  oni.  Ekoto  Edeke  oni  arautu  lu  ikoranakini   ka  aiyalama,  mere  arautu  itunga  lu  

emootos  adumun  ainyakakinio  icie  ibore  kama  ejai  Edeke.  
 

NEPEPE  KA  IPAUPA 

Komorata  Aitamitam Aisisianakinet  naa  nepepe  ka  ipaupa  kon.  Kosodete Airereor nuta: 

• Biyai  ijo  ikoranakini mama ejai Edeke kwape ti ibusakinitor?  Kanuinyo?   arai bo nat, Kanuinyo mam? 

• Nunyoika  kwana  ilosi  ijo  aiswamaun  koipone  kalo  itegelikina  akaulo  na  ijo  adaun  aisisiaun  nu  

ikamunitos  akoranakin  (Aikor)  ka  alemunun  idiopet  kotomon? 

Komorata  ailip  kayenicie  kon  kanu  ikamunitos  iboro ngun / iwaitin  ngun  lu  ikoto  ijo  aswamu  koipone  lo  

itegelikina,  kosodete  aitironikin   kanu   adio  aomisioit   keere  na  abu  komuna /  itapaa  ijo   kotoma  ajaut 

nepepe  ka alosikinet  na  ajokan  kotoma  akoranakin (Aikor). 

Atiakunet 2: Aisisianakineta Nu Eraasi Esusut 
 

Asisian 1: Nuitijenunete Aitemonokineta 
Nu Itwasamaet Isirigin (Ebajet) 

 

Akiro  Nu  Epolok 

• Erai  ibore  yeni  epolok  nuke  noi  noi  aitolomuun  ainapeta  nuka  isirigin  wok 

Iboro  lu  Itwasama 

• Aputosia  Nu Isipedoritos  Asisian: Apapula  na  Elal  na  ikamunit  Eitwasamaare  loka isirigin  (itilomuu 

ekopi  1 ) 

• Aputosia nu isipedoritos Asisian: Aputo  naka  Etogo  lo Emamei  idio  ibore kotoma (itolomuu ekopi 1)  

• Aputosia nu  isipedoritos  Asisian: Aitemonokineta nuka  Eitwasamae  loka  isirigin  (Ebajet) Ka  

Akaadin  nu Aboliasit  naka  Ebaaja ( Akopan) –  Kwape  icorakitere  kotoma  apaket  naka  Aputosia  

nu  isipedoritos  Asisian 

• Eitaabo  loka  Esisiak: Apapula  na  itemonokinet  Aboliasit  naka  Ebajet (1  ekopi kangin  egurupu) 

• Dice    ( Edai -  ituput  kwa Edai  lo  akaadin nu eboliare ainom epiki ) 

• Ideunite  apapulai  acie  ka  akwaras   kanu  aiwadikaa  isuulai  akaulo  na  Aimorikinikin ( Etotol ) 

nuka  angin  itunganan  / arai  bo  nat  egurupu  

 
Nuitegearete 
AIMOR  AITAMITAM  OGURUPU  LO  EPOL  

• Koipone  aani  iwomitor  ijo  ebe  itojokaanaratar  ikalia  luipu  noi  atutubet  kana  ne  elosete  

aitwasamaara  ka  apak  na  itwasamaaret  isirigin  kec?  

• Koipone  aani  amunauna  / itolitoliata  apesenin  ikalia  kotoma  atutubet kon ?  

 
Ainapeta  nu Itwasamaet  isirigin  (Ebajet) ka  Akaadin  nu Aboliasit na Ebaaja 
(Apesen)  –  Ekaru  Ediopet 
ABOLIASIT  NA  EGURUPU  LO  EPOL 

Lolo  ilosi  oni  abolia  aboliasit  na  itoduunit  eitwasamaare  loka  isirigin,  ka  eipone  lo  ipedoria  oni  

aitolomuun  ainapeta  nu itwasamaret  isirigin.  
 

Nutupitono Kanu Esisianakinan: kolimok kesi otiakasi  ogurupun ikanyi kape.  Iboro lu  itwasama edolitos  

kanu  igurupun  ikanyi kape  bon  aboliar.  Koboliat  kotopitos  nu  itetemunitai  kokwap. 
 

Ibuni  oni  agear  kede  isirigin  kosubite  bala  adau  egurupu  kus  asakun  iraan  lu  ikorikitos  yesi  

kosodete  aitwasamaar  isirigin  edio  eipone  keere  kwape  ikototor. Kotoma okaru ipote yesi 

aitereikin  kede  Igaraaman kwa kaluta:  

 

Itodik  kesi  apapula  na Asipedorit  Asisian: Apapula  na  Elal  na  ikamunit  Eitwasamaare  loka isirigin – igirak  

kwapu  naka  okokoro loka  isirigin  lu  itwasamaaritai  tai tai  kwape  ikotor  kosodi aitetemikin  kesi  kwape  

iswamaunotor. 
 

Aitwasam isirigin  tai tai ngesi  ngun  nu itereinikinor  oni  kangon  elap  nu teni  mam  oni apotu  

amunokina  kwape  nat  agwela  ekia,  ipetai  kanu  atwakisia.  Kanu  ajenun  egaraama  ebe  imwasai  

ai  lu  itaci  ijo  kanu  aitwasam  tai  tai  kwape ejaunor,  erai  ijo   aisirimoor  edai  ido  ijo  aitac  esuula 

(enaaba) ngon  lo etakanuuni  orai  irwana  tomon (ngesi ngon egaraama  kon).   Kotoma  aijar  na  

angin apaaran,  ekoto  da  bobo  ijo  aomoom  nu  ikamunitos  aimonoenen  ka  akoranakin  nepepe  

ka  alemunun  idiopet  kotomon.  Eraasi  lu  keere  nu  epolok  noi noi,  konye  kanu  aitapatan  abolia  

wok,  mam  ber  kopaana  kesi  imorikikitai  nee. 
 

Kanu  ageun, ipotu  yesi  kojaunos ka akoru  najokan  kotoma  okaru  ido  kopotu  ogwelasi  iraan  kus  

kanuka isirigin 10,000,000.  Kesi  ngun  bon  isirigin  lu  idumutu  yesi  okaru  kalo.  Abu emuceeri  lo  

iswamate  ejok,  konye  arai  lo adoli  yesi  ainyam  adaun  ilapio  9 ,  kanuka  angun,  ejaun  yesi  

eipudakin  agwelun  bobo  emuceeri  ecie  loiyatakina  kanu  ilapio  3  lu  ideuna ( ilapio  3 lu awasia 

kotoma  okaru.  
 

Ikopak  angin  egurupu  isirigin 10,000,000.  (i)  (isirigin 4,000,000 - 1,  (ii)  isirigin 2,000,000 -2,  (iii)  isirigin 

400,000 – 4,  (iv) isirigin 200,000 -1,  (V) isirigin 40,000 - 4,  (vi)  isirigin 20,000 -1) 

   

Lolo ilot ijo  kitoni  otaun  kanuka  egwelet.  
 

Kitodik  kesi  aputosia  nu  isipedoritos  asisian:  Etogo  lo  emamei  idio  ibore  kotoma 

Kwape  isesenia  ijo  etogo kon  emamei  idio  ibore;  ijaatatar  ijo  iboro  lu  ogeunet  aijar  okale  ageun  – 

epar / emukeeka, amoti  na akipi,  asopulan  idis, asaanin  adis, ikopoi idis, ka  igoen  da  idis  lupo  edit  ebei (lu  

a’ bei  raisi, bei raisi….).  Eisi  atunyuru naka  etogo kon da.  
 

Nutupitono Kanu Esisianakinan: itodik  kesi  iboro  lu  egwelario  itwasamai  akaading  nu  ekepununitai /  

arai  aputosia  nu  isipedoritos  asisian:  Akaadin nu aboliasit  na aitemonokineta  nu  eitwasamae  loka  

isirigin  kosodi  ijo  aingitun  kes,  ingai  bo  ekoto  agwela  inyo.  Ne  edauniata  itunga  keere  egwelet  iboro  lu  

akotosi kesi,  itetemik  ebee  engaara  esokooni ( ekison)  ekaru  keere,  ido   edio  apak  keere  epedorete  kesi  

agwela  idio  ibore  keere  yeni  ekotosi (yeni  eminakit)  kesi.  
 

Kanu  aingarakin  oni  aitolot  abolia na,  ibuni  oni  Aimaraar  Igaraaman  kon  lu  ejenasi  lu  angon  

elap.  Eraasi  lu  isirigin  lu  itacanakini  ijo  igaraaman kon  lu  angon elap, komam  aimorikikin  

igaraaman  lu  iboro / arai  ipudesia lu  apotu  kotubunos  okiding  kanen.  Kwape  isesenia  ijo,  angon  

elap  ejai  ijo  aitac  30 × 8,000 = isirigin 240,000 kanuka  inyamat,  isirigin 20,000 kanuka akim  na 

eipiei (UMEME),  kosodi  isirigin 40,000  kanu  iboro  icie  lu  itwasama  ore.   Kes  kes =  Etotol  loka 

isirigin 300,000. 
 

Aiyatakin nen, ibusakinit ijo aitac angon elap etiai lo isirigin kanu idio ibore keere yeni abu ijo ikopaunite.  

Loo  ngesi  egaraama  lo iboro  keere  lu  itaci  ijo  kangon  elap  komam  ijo  imarakinitet  igaraaman  

ngun  lu  engesununos.  

 

Kangin egurupu, imarana  Igaraaman  ‘lu ejenasi’  kangon  elap.  Iwadik  e totol  lo  angin  egurupu kosodi  

aibwaikin iingaren  kec  tetere  epatana  aitunit.   

Do  kwana  oni  aitegear  ekaru  wok kwanata. 

 

Koboliata  naka  ekaru  ediopet  kwanata (koany apapula  na  etupakit  itoduunitai toma omeesa ngon): 

1. Koinak  egurupu  losodit  isirimik  edai  kosodete  alemun  egaraama  kec  lo  ejena +  Igaraaman  lu 

angesununos  kamakec. 

2. Inyikok kwape  kwangin kede  angin  egurupu. 

3. Itetemik  ebe  arai  lo  elap Losodit.  Inyikokisi  do  yesi  kanu  kalu ideuna kotoma  okaru  itwasamaete  

angin  airimokinet  kwape  elap lo  etupakini  koipone  kalota: 

a. Olap  kalo  Loiyareit  ejai  kesi  aitac  isirigin  luka  esomero  kanuka  iduwe 2 angin  idiope 

320,000 UGX. Kanuka  angun,  angin itunganan ibusakinit  aitac Igaraaman lu  ejenasi + 

640,000 kanuka isirigin lu  esomero + Igaraaman lu  apotu  ongesununos.  Arai emuno idio  

itunganan alemar  iduwe  kec  osomero, epedorete aiswamaun.  

b. Elap  Loiuniet (3) ka  Loiwongonet (4) epotosi  kwape  ka Losodit. 

c. Kolap Loikanyet, edodor  bobo  iduwe 2  aitegear  ataamu  acie  na itetet.  Ibusakinit  bobo 

kesi  aitac  isirigin  lu  Esomero ka  egwelet  eunifom  ka  itaaboi.  Iyatak aitac bobo icie 

400,000  kangin  ikoku (400,000 ×2).  

d. Kolap ka Loikanyet kape,  ibusakinit  kesi  egwelet eboliya lo iworet  amasirin  kosodi  ikinyom 

kanuka  angun,  ibusakinit  angin  egurupu  aitac  icie  bobo isirigin 1,200,000 kojaa bobo 

isirigin  lu igaraaman kwii  lu  ejenasi  imorikik (+) Igaraaman  ngun  lu  engesununos.  

e. Olap  Loikanyet kaarei,  Loikanyet kauni  ka  Loikanyet kaongon  eputosi  kwapa  ka Losodit. 

f. Olap  ka Loitomonet, Loitomonte adiop  ka  Loitomonet aarei  adaun  ijo  emuceeriIn  je  lo  

kolo  isakunit  ijo.  ibusakinit  kwana  ijo  agwelun  bobo  emuceeri  ecie,  angon  elap  ido  orai 

idolas  120,000 kangon  elap. 
 

Erai  eloma  icie  itunganan  toma  apesen (obaaja),  koany  nutupitono  ikopauni  apesen (ebaaja) kokwap kaneta. 

 

Nuicorakina  ijauni  Ebaaja / arai  Apesen: 
Arai  mam  ijo  ipedori  aitac  igaraaman  kon  lu  angon  elap,  Ejaa  ijo  iwaitin  iyarei  kwape  nu  ebeit  

aswamu.  Ipedori  ijo  arai  alingakin  agwelar  iraan  lu  okaru  kalo  ebunit   kanu  isirigin 8,400,000;  

arai  mam  aijaun  Elooni.  

Itetemik ebe  ejaunun duc  atacanikin  ameda  da bobo  kanuka  ainyakakina  elooni.  Erai  isirigin  lu  

icanicanaaros, ngun enyaaritai egaraama  lo ebaaja (apesen).    Kanuka  alosikinet  naka  aboliasit kana, mam  

oni  ibuni  aimaraanar  ameda  na ti etacanakinio kangon  elap;  erai  bon  kanu  elap  lo egei.  

Arai  esekutu  alingakin  agwelar, oinak  kesi isirigin 8,400,000.  

Arai  ekotosi  aikopaun,  oinak  do  ijo  kesi  akaadi  naka  elooni.  Kuju  naka  akaadi  kangin,  iwadik  etiai  loka  

isirigin  lu  ekopaasi  kesi  (imorikikite  10%)  kosodi  kede  etiai  ilapio  lu  ideuna. Kwape  nat  na  aanyunet,  

Arai  ikopaaritos  kesi  olap  Loikanyet kauni,  apolouke  ilapio  5  (Loikanyet kauni  kitoni  Loitomonet kaarei).  

 

 
 

AIMOR  AITOONOR  NU  ESISAUN  OGURUPU  LO  EPOL 

Angeset  naka  Aboliasit,  imara  ajenun  inyobo  ejaatatar  angin  itunganan  kwape  apesen, arai  bo nat 

emameototor. 

• Nunyoika apotu  iswamaunos  kotoma  aboliasit  kana? 

• Biyai  angin  itunganan  kere abu  ojaikin  toma  apesen?   Kanuinyo  iomitor  ijo  kwangin?  

Aboliasit  Ka Aurianut 

Losodit   = igaraaman luejenasi + igaraaman  luengesununos. 

Loiyareit  = igaraaman luejenasi + igaraaman  luengesununos + 640,000 

Loiuniet   = igaraaman luejenasi + igaraaman  luengesununos 

Loiwongonet = igaraaman luejenasi + igaraaman  luengesununos 

Loikanyet  = igaraaman luejenasi + igaraaman  luengesununos + 800,000 

Loikanyet kape = igaraaman luejenasi + igaraaman  luengesununos + 1,200,000 

Loikanyet kaarei  = igaraaman luejenasi + igaraaman  luengesununos 

Loikanyet kauni = igaraaman luejenasi + igaraaman  luengesununos 

Loikanyet kaongon   = igaraaman luejenasi + igaraaman  luengesununos 

Loitomonet      = igaraaman luejenasi + igaraaman  luengesununos + 120,000 

Loitomonet adiop     = igaraaman luejenasi + igaraaman  luengesununos + 120,000 

Loitomonet aarei      = igaraaman luejenasi + igaraaman  luengesununos + 120,000 

• Koipone  bo  aani  apupor  ajaute  toma  apesen?  

• Biyai  ajai  kereka  idio  itunganan  yeni  etolomuut  ainapeta  nuka  aitwasam  isirigin  kec – koipone 

bo  aani  abu  nen  ingarakinia? 

• Nunyoika  imina  ijo  iswamau  itegelikina  kanu epote koingaren? 

 

Koany ebe:  Kotoma  aboliasit  kana,  ejaasi  isirigin  lu edolete  agwela  iboro  keere  lu  ipudai  nepepe  kede  

isirigin lu  ideuna ! 

 

Aitolom Ainapeta nu Itwasamaere Isirigin Ka Aboliasit na Ebaaja (Apesen) – 
Ekaru Lo iyareit (2) 
Kwana  ilosi  oni  abolia  aboliasit  kanuka  ekaru  bobo  ecie,  kotoma ogurupun  bobo  kus angupo angun.  Now 

we are going to play the game for another year, in your same groups.  Ibuni  oni  aitwasam  isulai  kwape  

kakwii  alu  okaru  losodit  tetere  epatana  aikamun  ka  amisiikin;  konye  lolo  kana  iminasi  yesi  itwasamata 

na  ainapeta  arai  ipudakinos  yesi. 
 

Itetemik  nu  etupakinitos  nuta –  Kanu  oni  apedor eyaitene  loka  isirigin  wok,  ipuda  oni  eplani 

(ainapeta  nu  itwasamaet).  Kwape  isesenia  ijo,  angon  elap  ejai  ijo  aitac  apaarasia 30 × isirigin  

8000 =  isirigin 240,000 kanuka  inyamat,  kosodi isirigin 40,000  kanu  iboro  icie  lu  itwasama  ore.   
 

Kwana  ekoto  oni  aimorikikin  toma  angun   Igaraaman  lu  eturiaunos  ajaun. 
 

Erai  kwana  do  e totol keere  loka  isirigin 540,000.  ( Aso  iwadikaik  toma  abao /  arai  Apapula  na  

elal  noi) kwape  iwadikautere (itodiaritere)  kokwap  kane.   E totol  lo  ekaru  keere  ngesi airwanaikin  

isirigin 540,000 x ilapio  12  =  isirigin  6,480,000.   
 

Igaraaman  luka  angon  Elap 

Ibore  yeni  egwelitai Atenak  Amwasi 

Ai  /   Elap 

Etiai  Kangin  Apak Etiai  Keere  

Kaimoriarit 

Inyamat 30 isirigin     8000 isirigin   240,000 

Akim  Na  Eipiei 1 isirigin  20,000 isirigin     20,000 

Iboro  Lu  Itwasamaa  ore 1 isirigin  40,000 isirigin     40,000 

Igaraaman  lu  engesununos 1 isirigin 240,000 isirigin  240,000 

 IGARAAMAN  KEERE  LU  ANGON  ELAP isirigin  540,000  

   X12  

 IGARAAMAN KEERE LU ANGON EKARU isirigin  6,480,000 

 

Kwana  ijaa  oni  kede  igaraaman  lu  ejaununos  kangon  ekaru (olema)— Isirigin  lu  esomero, 

Emuceeri  bobo  ecie  lo  ejaun  agwelun  nepepe  ka  eboliya  lu  iworere  amisirin  (Iyatak  kesi  

Apapula  kwape  itoduunitere)   Ngesi  ngon  e totol  loka  isirigin 3,000,000 kangon  ekaru.  
 

Igaraaman  luka  Angon  Ekaru 

Ibore  Yeni  Etacio Atenak  Amwasai  

Kangon   Ekaru  

Etiai  kangin  Apak Etiai  Keere  

Kaimoriarit 

Asioman  - Olap Loiyareit 1 isirigin  640,000 isirigin   640,000  

Asioman  -  Olap Loikanyet 1 isirigin   800,000 isirigin   800,000  

Emuceeri  bobo  ecie 3 isirigin   120,000 isirigin   360,000 

Egaraama Lo Adumun Isirigin 1 isirigin  1,200,000 isirigin   1,200,000 

 IGARAAMAN  LU   EKARU  KEERE isirigin   3,000,000 

Kwana  ijaa  oni  kede  igaraaman  lu  angesunos.   Aso  kwana  etolomuutu  ainapeta  kanu  ekaru  lo 

erono  noi  kakere  –  Kangun  ikanyi kape  keere.  Konye  arai  iwanyu  oni  ebe  mam  oni  ijeruni  lu  

eraasi  ikanyi kape  keere,  apolouke  iwanyuni  oni  ebee  ideuna  isirigin  icie   ido  kotoma  apak  

kangin,  ipedori  do  oni  aitwasamaar  kes.  (Mere  ber  eroko ejenuna  ebe  edeunos).  Kanu angun, 

irwanaik  6 × 40,000  =  isirigin 240,000  kangon  elap  Arai  nat kanu  ekaru  keere  irwanaik  isirigin 

240,000 ×  ilapio 12 =  isirigin 2,880,000  kangon  ekaru. 
 

Kanu  kangun, kwana  ijaa  oni  kede  isirigin 6,480,000 kwape  igaraaman  lu  kangon  elap, kosodi 

isirigin 3,000,000   kwape  igaraaman  lu  angon  ekaru.  E totol erai   isirigin  9,480,000.   
 

Kanuka  angun,  ijaa  kwana  oni  kede  isirigin  520,000 bon  kwape  lu ideuna.  Ipedori oni  

aitwasamaar  luu  arai  aingadakin.  (Ekaulo,  ibuni  oni  einer  nu  ikamunitos  eipone  lo itwasamaet  

isirigin  luu  lu  ideununos  kojokan.)  Kangon  elap,  arai  mam  yesi  ijerunete  enaaba  ikanyi kape,  

ijaunos  yesi  kede isirigin  lu  ideununos.  
 

 

 

 

 

 

 
 

Kwana kotoma ogurupun, itolomuutu ainapeta kwape kangun kanuka isirigin kus.  Icie  ka  yesi  

ijaunos  kede  isirigin  idis  lu  geunet  naarai  ipotu  kolingakisi  agwelar  amisiri  eroko  apak.  Icie ka 

yesi ijaasi kede ibaajai / apesenin nu ibusakinit yesi atacar.  Ipudesia ngun da ibusakinit aimorikikin 

toma. 
 

Kokorak  Eitaabo Loka  Esisiak:  Ainapetait  naka  Aboliasit  na  Aitolom  ainapeta nu itwasamaet isirigin  – 1 

kangon  egurupu.  
 

Arai  edautu kesi akapakin, koinak  angon  egurupu  isirigin 10,000,000 bobo.  
  

Kanu  aisunyakin,  lolo  kana  icamakini  oni  idiope  itunganan  acakakin  edai  kosodete itunga  keere  

aitereikin  kede  igaraaman  lu  engesununos  lu  eriakasi.  
 

Kotupata  aboliasit  na  eputo  ka  aurianut  anataar  ekaru.  
 

Engetakinet  naka  aboliasit, imarasi nu  edumunit  angin  itunganan kotoma  apesen / obaaja lolo  kana. 

 

AIMOR  AITOONOR  NU  ESISIAUN  OGURUPU  LO  EPOL 

• Biyai  egurupu  kus,  abu  itolomu  ainapeta  nu  aitwasamaar  idio  kotoma  ‘isirigin  lu  edeunos’?  Aso  

itetemuu  kanu  inyo /  arai  kaniunyo  mam? 

• Aanu  bo  icie  koboro  lu  ipotu  yesi   iswamautu  koipone  lo  itegelikina  kotoma  okaru  lo  iyareit  nu  

agitakina  kede  ekaru  Losodit?  

Itolomuu abongonokineta  nuu  arai  mam  kesi  elomunitos  kotoma  ogurupu: 

o mam egwelet  idio  ibore  cut  kotoma  osokooni  

o ogea  koipone  lo Aimaraar nu  ipudai  kanu  igaraaman  kosodi  atiakar  ber  ngun  awai  

eroko  egeara  egwelet  

o omisiikinai  ebe  engaara   esokooni ekaru  keere, ipedori  duc  oni  agwelun  icie  ibore  ekaulo  

osokoni  kotoma  okaru  ne  ijenuna  oni  ojokan  eipone  lo  ejaunotor  igaraaaman  lu  

engusununos 

ISIRIGIN  LU 

AGEUNERE 

–   IGARAAMAN 

ANGON  ELAP  

–   LUCIE  

IGARAAMAN  

KANGON  EKARU  

= LU  EDEUNOS  

10,000,000  olema  – 6,480,000 olema  – 3,000,000 = isirigin  520,000 

• Koipone  aani  abu  apesen  naka  egurupu  kus  okaru  kalo  koputooro  naka  okaru  kalo  atubor? 

Biyai  adite ?  arai  bo  apol?  

• Koipone  bo  aani  ationor /  arai  apatanar  yesi  aomoom  ebe  ti  alingakin  aitolomuun  ainapeta  

kanuka  ekaru  kosodete  ayuwaar  ikalia  kus  kotoma  apesenin / obaajai  edio  keere?  Kanuinyo  

iwomitor  ijo  ebe  eraasi  nuu  kwangin? 

• Koipone  bo  aani  iomitotor  yesi  ebe  ti  iboro  itegelinikina   korai  yesi  itolomuunitos  ainapeta  sek  

kotoma  ageunet? 

 

Kotoma  Aisisiaeta  nu  epote  atupanakin,  ilosi  oni  asesen  eipone  lo  itolomununet  ainapeta  nu  

itwasamaet  isirigin  wok  ikulepek 

Asisian  2: Aitolomuun Ainapeta Nu Ekale 
Aitwasam Isirigin (Ebajet) 

(Atutubet  1) 
Akiro  Nu  Epolok 

• Itolomi  oni  Ainapeta  kanu  aanyun eipone lo  itwasamaa  oni  isirigin  lu  Ainaki  Edeke  oni  ojokan  

• Adoketait  nasodit  kotoma  aitemonokin  ainapeta  nuka  aitwasam  isirigin  ngesi  ber  aige  Aimaraar 

awai Igaraaman lu ibusakint atacar.  (net income = akaulo  na atiakar  igaraman) 

• Ibusakinit  oni  aomoom  nuka  atiaketait  kiding  iboro  lu  eraasi  ipudesia  nepepe  ka  iboro  lu 

eraasi lu ekotoi 

Iboro Lu  itwasama 

• Aputosia  nu isipedoritos  Asisian:  Apapula  na itodiarit  Ebajet: Adoketa  Aongon nuka Ebajet (1) 

• Aputosia  nu isipedoritos  Asisian:  Akaadin  nuka  Ipudesia  ka  iboro  lu  ekoto  Etau (1 eseet) 

• Eitaabo  loka  Esisiak: Aitolom Ainapeta nu Itwasamaet isirigin  Adoketait 1  (1 ekopi angin itunganan) 

• Eitaabo loka  Esisiak: Aiwadikaeta  nuka  igaraaman lu  okale (1 ekopi angin  itunganan) 

• Abao / Amanulas  ka  Amakas  nu  iwadikaet /  ainomanakina  nu  eraasi  aanyununeta toma  abao   

• Akaadin / apapulai nukatir  numam  iwadikatai  idio  ibore  toma 
 

Nuitegearete 
AIMOR  AITAMITAM  OGURUPU  LO  EPOL 

• Ne  idumunia  oni  isirigin, nu  nyoika  duc  iminar  oni  aiswamaa  kesi ? 

• Biyai  oni  ijaa  kede  ilapio  icie  ne  ipuwakatar  oni  isirigin  ka  ilapio  icie  lu  ikidiokotor  isirigin? 

• Koipone  bo  aani  ipedoria  oni  aanyun  ebee  ijaun  oni  kede lu  iriamaros  adolere  ekaru  keere? 

• Nunyoika  iswamai  oni  ne  imameototor  oni  kede  isirigin  lu  edolitos?  Nunyoika idupori  ejautene  

ngon  iswamaunos? 

• Biyai ejaasi apakio acie nu imameototor ijo kede isirigin lu edolitos kanu iboro lu ibusakinito kokale? 

• Biyai  ijo  epupi  etau  ebe  itwasamaenenei ijo  duc  isirigin  kon  kwape ipudar  Edeke? 
 

Adiope  kotoma  atiokisio  duc  nu  itereinikinor  oni  ngesi  nata  ebe  ne  ijaatatar  oni  kede  isirigin  epatanikit  

oni  aitwasamaanar  luipu  noi  kosodi  ne  edaunotor omameete  bobo, oridakini  etengei /  arai  mam  oraun 

kwana  aikopaun / aibaajuun.   Ijeni  oni  da  kere  ikalia  lu  teni  enyamenenete  ejok  akaulo  na  esakunatar  

ikorion (emuceeri), kosodi  bobo  eroko  edolo  apaarasia  nuka  asakun  emuceeri erai  kesi  egwelet  ducu duc 

naarai  emamei  kesi  lo  abu  ideuna  lo  adolit kitoni  apakio  nu  esakere  bobo.   
 

Ationis  acie  bobo  ngesi  nata  ebe  irwana  ipu  imameototor  oni  kede  isirigin  kanu  iboro  lu  epolok  nukec  

noi  kwape  nat  esomero,  arai  bo  nat  imina  oni  aiswamaun  ibore  yeni  mam  oni  irwanaarit  ojokan 

(aseunet na mam  oni  apotu  acoikisi  ojokan) kanu  ikamunitos  isirigin.  Kwape na  aanyunet, igweli  oni  igoen  

luipu  noi  akaulo  na  agwelar  iraan  lu  isaku  oni  ne  epolokotor  igoen  itiaisinei (ibeyiin) komam  icoikit  da  

naarai  idumu  oni  isirigin  luipu, ido  konye  ekaulo  aitor  ocanit.  Erai  na  amamus  arautu  ikayaiton  lo /na   

ajokan  luka  isirigin  Edeke.  
 

Ainapeta Nu Aitwasam Isirigin (Ebajet) 
AIMOR  AITAMITAM  OGURUPU  LO  EPOL 

Nutupitono Kanu Esisianakinan: ibwaik aputosia  nu  Isipedoritos  Asisian  –  Apapula na itoduunit  Ebajet ne  

epedoratar  itunga  keere asesen.  

Eputosi  kwape  ka  aboliasit  na  apotu  oni  aboliatos aigeunet,  Ebajet  erai ainapinapeta nu  eipone  lo ibunia  

ijo  aitwasamaa  isirigin kon.  Apeleikinet  naka  Ebajet  ngesi  aanyun  ebe  itwasamai  ijo  isirigin  lu  ainaki  

Edeke  ijo  kede  acoikina   tetere  ijo  ijaatatar  lu  ilesikina  aituduminikina  itunga  luka  okale  kon  ipudesia  

kec  anataar (adaun) ekaru  keere.  Ejaasi  adoketa  aongon  nu  egogong  nu  ibuni  oni  asesen  nu  ikamanara  

kede  aitolomuunun  ainapeta  nu  itwasamaet isirigin (Ebajet). 

1. Emaraasi  ber  isirigin  lu  ijaatatar oni (akaulo  alemanar igaraaman / isolosinei) 

2. Emaraasi  ber  isirigin  lu  ipudesia  wok keere. 

3. Emaraasi  lu  edeunos. 

4. Aso  etwasamaata  lu  ideuna  ka  acoikina   na  epol. 

Lolo  igeari  oni  kede  aimaraar  isirigin  lu  ijaatatar  oni  (akaulo  na  alemaar  igaraaman awai). 

 

A: Aimaraar  Isirigin  Keere Lu Ijaatatar ijo (kolemarite igaraaman) 
AIMOR  AITAMITAM  OGURUPU  LO  EPOL  

 Nutupitono Kanu Esisianakinan: Okoranik  Eitaabo  loka  Esisiak –  Aitolom Ainapeta Nu Itwasamaet Isirigin  

Adoketait  1.  
 

Adoketait  nasodit  kotoma  aitolomuun  ebajet ngesi airereor  ka  Aimaraar  isirigin  imwasai  idumununei  

kotoma  okaru.  Arai  ijaasi  ijo  kede  aswamu  na  ijainikini  ijo  erpit  kangon  elap, apolouke  mam  do  bobo  

nuu  araasi  nu  etioko  noi  noi.  Ejaa ngun da,  arai  irai  ijo  yeni  iswamai  aiman kon  ilopet  bon  kotoma 

(aisubisa / agwelanar/  arai  akoru epedori  araun  na etionotionot  noi  ido  opagel.  Ibuni  oni  asesen  ka  

aidules  eipone  lo  imaranaret  isirigin  lu  edumunos  kotoma  akoru  nepepe  kede  aisubisa / agwelanar 

ekaulo. Kanu  akopaana, inomaa  do  ber  ijo  eipone  lo  iswamaunet  kwape  ipedoria  ijo  ojokan. 
 

• Lunyoika  bo  iwaitin  ipedoritor  oni  adumununa  isirigin  kotoma  atutubet wok?  

o Iraan  lu  idila  akoru – Emuceeri / emudunga, acok, emaido ka icie da; kosodi  konye  lucie  

iraan –  kwape  nat  idiyasio lu kuwii (ibogoai) 

o Aipit  ibaren 

o Aiman  na  angin  apaaran 

o Agwelanar / Aisubisa / agwelanar 

o Alosit  aswamu  okalia  icie  itungs  kwape  nat  ailot  igoen, aikasenen ere / esomero, 

Aswamu  aiboisit  na idarere  iduwe  lu  iswamaete  auriak kec (bala  Onasare  kwaen). 
 

ASWAMISIOIT  NA  ANGIN  ITUNGANAN  IDIOPE  DIOPEN 

Nutupitono Kanu Esisianakinan: Inamak Aanyunet  na  okwapu  naa toma  abao (Acaat 1 ). Koanyu  ebee  

imisiikinit angin itunganan  keere  Acaat ojokan 
 

ISIRIGIN  LU  EJAASI Atenak  adi  ekaru 
Etiai lo isirigin 

Angin Apak 

Etotol  

(Eraasi idi  keere) 

Eraasit  lo’ muceeri  
Iraan  2  kotoma 

okaru 
isirigin 4,000,000 isirigin  8,000,000 

Agwelanar  (Esoda) Coca 

Cola 

Icupai  500  

kotoma okaru 
isirigin  1200 isirigin  600,000 

ISIRIGIN  LU  ADUMUNOS  KEERE (Etotol) isirigin  8,600,000 

Acaat 1                
 

Koinak  esisiak  ilelebata Acaat 1  kotoma Oitaabon kec  kotupitete  eipone  lo edumununata  kesi  isirigin kec.  

isiitik  kesi  ebee  ijaa  ber  oni  asesen  iboro  lu  idumanakinete  oni  isirigin.  Kwape na  aanyunet: Mam  oni  

ijaa  asesen  iboro  kwape  nat  akokorei, arai  abeei  nu  mam  oni  igwelari  kanu  adumun  isirigin,  konye  

ngun  nu ti  do  ipedori  oni  anyamar.  Konye  ejaa  ngun da,  arai  igwela  oni  abeei  kanu  adumun  isirigin, 

apolou  ke  ibusakinit  oni  aiyatakin / aimorikikin  ngon  kwape  ewai lo  odumunet  isirigin. 

Kiitunite  ebe  ibusakinit  ijo  aimorikikit  iwaitin  keere  lu  idumununa  ijo  isirigin.  Kwape  nat  aanyunet, 

aticepak iraenenei  ijo  emudunga  kede  emuceeri, iswamai  ijo  elejaleja lo  angin  apaaran  ido  ipisi  ipegei; 

arai  bo  nat  igwelanari  ijo  imaten  lumam  eraasi  ajon, arai  bo  aingarakit  aidar  iduwe (aisaa  iduwe) kwape  

eipone  lo  odumununet  isirigin.   Kotamak  Aimaraar  isirigin  lu  idumununei  ijo  kotoma  angin  idiopet  

kakesi. Koomooma  nu  ikamunitos  lu  abu  ijo  odum okaru  aje  lo  atubor.  Iwadikau  isirigin  keere  lu  

edumununos mere  ber  ebe  ameda  bon. 
 

Kiitunite  aimorikikin  isirigin  keere  lu  idumuni  ijo  kotoma  olapio  12  lu  eponitos. Koany  ebe  arai  

ikapanakin  ijo  aipit  ipegei, ogwela  kesi,  kosodi  aipitun  luipu,  tetere  ijo  imorikikini  ipegei keere  lu  

ikapakina  ijo  agwelar  okaru  lo  ebunit.  
 

OMORATA  KEDE  IPAUPA 

• Biyai  ijo  imunokina  adumun  isirigin  lu  eriakasi  kede  lu  idumunit  ijo  okaru  je  lo atubor?  Luipu?  

arai  Lu ikidioko? 

• Arai  ipuu,  kanuinyo?  Nanyoin  aijulakinet  na  abu  koyangau  aipues? 

• Arai  ikidioko, kanuinyo?  Nanyoin  aijulakinet  na  abu  idupo  ijo  idumuni  lu  ikidioko? 

 

B: Aimaraar  Igaraaman  lu  Idumuna  ijo Isirigin Lugeunet    
AIMOR  AITAMITAM  OGURUPU  LO  EPOL 

Nu  etupakinete,  ekoto  oni  aimorikikin  igaraaman  lu  adumunere isirigin lugeunet.  Kane  ibusakinit  ijo  

aitutub  etiai  lo  ingin  ibore  yeni  abu  oyangau  isirigin  lugeunet  kwape  itodiaritere kotoma Acaat 1,  imwasi 

bo  ai  abu  ijo  itwasama  kanuka  aitegeara Aiman  kon (aswamisioit  ngin).  Abu  alomaar  toma  kanu  kotoma  

aidulokina  noi  ekaulo,  konye  kanu  akopaana,  ibuni  oni  aitutub  itiaisinei.  Kiitunite  aimorikikit  igaraaman 

lu  akaru  keere,  mere  kanu  apak  adiopet  bon  na  agwelario na iraan kanu  ageaunia  aisubisa.  
 

Nutupitono Kanu Esisianakinan: Inomak aanyunet na okwapu naa  abao  kosodete aimor  aitamitam kede 

egurupu. 
 

Igaraaman Atenak  adi  ekaru 
Etiai lo isirigin 

Angin Apak 
Etotol  

(Eraasi  idi keere) 

Eraasit  lo’ muceeri 
Iraan 2 kotoma 

okaru 
isirigin  800,000 isirigin 1,600,000 

Agwelanar (Esoda) 

Coca Cola 

Icupai  500  

kotoma okaru 
isirigin  800 isirigin    400,000 

IGARAAMAN  KEERE  LU  ADUMUNERE  ISIRIGIN isirigin 2,000,000 

           Acaat 2 
 

• Aani  bo  igaraaman  lu  eminasi  aimorikikinio  toma  aitutubio  naka  itaisinei  lu  akoru  emuceeri ? 

Biyai  ejaasi  idio  igaraaman  kanu  agwelanar  (Esoda) Coca Cola? 

o Ayangaanar  aiboisit  na  aswamu  kec 

o Egwelio naka  (Esoda) Coca Cola 

o Ice  (Na Lungur ngin na itililimere Esoda) 

• Nanyoin  arucokinet  kiding  Acaat 2  nepepe  kede  Acaat 1? 

o Iboro  lu  eyangaunete  isirigin  eputoosi  kede  ngun  lu  ejaasi  owai  loka  igaraaman.  

o Omunokin  atenak  nuka  angin  ekaru  arautu  nu  eputosi 
 

ASWAMISIOIT  NA  ANGIN  ITUNGANAN  IDIOPE  DIOPEN 

Nutupitono Kanu Esisianakinan: Kwana  koinak  esisiak ongetakisi  aileleb  Acaat 2 kotoma  oitaabon  kec 

ikulepek  kotupitete eipone  lo  edumununiata isirigin. Isiitik  kesi  aitunit  aimorokikin  igaraaman  lu  ajaasi  

adaun ekaru keere. 

C: Aimaraar  Isirigin Lu  Eraasi  Lukon  
AIMOR  AITAMITAM  OGURUPU  LO  EPOL 

Baas  Adolu do, ilosi  oni  Aimaraar  isirigin  lu  eraasi  luwok. 
 

Nutupitono Kanu Esisianakinan: inomak  aanyunet  na  okwapu naa  toma  abao kanu  angetakina atiakunet  

naka  asisian  kana. Kosodi  Aitodiar Arucokinet  na  Ejai  kiding  Acaat 1, 2  ka  3.  
 

ISIRIGIN  LU  EJAASI 

KEERE 

–  (olema)  IGARAAMAN  LU  

ADUMUNERE  ISIRIGIN  

=  ISIRIGIN  LU  EJAASI 

KAJO  

isirigin  8,600,000 isirigin  –   2,000,000    =  isirigin 6,600,000 

          Acaat 3 
 

ASWAMISIOIT NA ANGIN ITUNGANAN IDIOPE DIOPEN  

Kwana do ipedori ijo aileleb Acaat 3.  Koany  isirigin lu  Ejaasi  kajo  keere, Kolema (  –  )  igaraaman lu 

adumunere isirigin          (Kes kes)  / ngesi  idumuna  ijo  isirigin  lu  ejaasi  kajo.   

 

Amisiikin  Igiraaman  Lu  Ikamanara  kede  Ijo  Ilopet 
ASWAMISIOIT  NA  EGURUPU  LO  EPOL  (Itwasam Aputosia  nu Isipedoritos  Asisian: Akaadin  Nu  Ipudesia 

ka  iboro  Lu  ekoto  etau) 

Adoketait  na  iyareikini  kanu  aitolomuuna  Abajet / Ainapeta  nu  itwasamaet  isirigin  ngesi  aisisiaun  

igaraaman  wok.  Erai  ibore  yen  epol  noi  amisiikin  atiaketait  kiding  naka  iboro  lu  ikoto  ajautor  (lu ekoto 

etau) ka  iboro  lu  ipuda  ooni.  
 

Nutupitono Kanu Esisianakinan: olimok egurupu  aomoom  ibor  luipu  noi  noi  kwape  epedoriata  lu  

itwasamaenena  ooni  isirigin  wok.  Arai  ijaatatar  ijo  akaadi  na  ejai  ibore  yen  alimutu  kesi,  aso  ibwaik 

akaadi  ngin  iingaren  kon.  Aai  mam,  inomak  ibore  ngin  akaadi  /  arai  aiwadikaikin  akaadi  namam  

iwadikaikitai idio  ibore  toma.  Kiitunite aimoriakinit  iwaitin  luta: 
 

• Lunyoika  bo  icie  kotoma  oboro  lu  itwasamaa  ooni  isirigin?  

o Inyamat  

o Iboro lu ejaasi  isolosinei  etwasamaete oni  ore –  Kwape nat akipi,  akim  na  eipiei (umeme) 

o Igaraaman  lu  amukian  

o Asioman –  Eunifom, itaabon Ka  igaraaman  lucie  lu  ikamaanara  kede  esomero 

o Igoen  (inapen) 

o Igaraaman  lu  elose, kwape  nat, akinyet  na  epikipik (emotoka), aitemonokin egaali / 

epikipik, isirigin  lu  adokikin  atakisi, Abaasi, imotokan  da  icie. 

o Igaraaman  lu  edumunere  isirigin – isirigin  lu  ibusakinit  ijo  aitwasamaar  kanu  adumakin  

ijo  isirigin  lu  imedauni  ijo. 

o Idiopet  kotomon  
 

Arai  edautu  kesi  alimunun  iboror  gnun  keere  lu  itwasamaa  oni  isirigin  ido  oroko  akaadin  acie  ideuna  

kajo  nu  iwadikatai  iboro  lu  itwasamaa  oni  isirigin;  itodikinik   kesi  aputo  naka  ibore  kangun  lu  eroko  

ejaasi  akaadin  nu  itingit  ijo  kosodi  aingitun  kesi  arai  ibore  yen  ejai  akaadi  na  erai  icie  kangun  lu  

itwasamatar  itunga  isirigin  atutubet  kec  arai  bo  mam.  
 

Olimok egurupu aitiak adaadin ngun keere irwana aarei koipone kalota – ipudesia ka iboro lu ekoto etau. 

“Ipudesia” kesi  iboro  lu  ibusakinit  oni  ajautor  kanu  Ajaria  / arai  kanu  oni  adumunia  isirigin  icie 

(amanunia  isirigin  icie), kanu  apedoria  aitudumikinia   nepetai  iboro  lu  ipudasi  okalia  kec. “iboro  lu  ekoto  

etau”  kesi  iboro  lu  ti  ikoto  oni  ajaatatar.  

Ocamak  kesi  otiakata  akaadin  kosedete  konye  aimor  aitamitam  aitojokaanareta  (aseununeta  kec)  

nepepe  kakes.  Koany  ebe  akaadin  keere  nu owai  lo  “Ipudesia” erai  iboro  teni  lu  ibusakinito  kanuka  aijar  

kec — arai  emameunos  iboro  ngun  epote  ti  kesi  atwakere.  Imoriaritos  lu  inyamat, ikinyom, asioman, ka  

icie  da.   “Iboro  lu  ekoto  etau”   ekoto  imoriarite  iboro  lu  ijaikitos  aijar  arautu  na  ijamamai  noi,  konye  

ipedori  oni  aijar  karaida   emameete  kesi  kwape  nat  atunyuru  na  etogo  na itetet. 
 

Akaadin  nu  aputosia  nuka  iboro  kangun  keere  kesi  nu  ejaasi  nee.  Engaingait  yesi  apedor  atiakun  lu  

eraasi  ipudesia ( I )  ka  lu  ekoto  etau (E) ido agelegeleun  otupitete  aiboisio  da  nu  egelegela.  icie iboro  lu  

itolomuutai  kwape  aanyunet  kesi  lu  kwapu  nee. 
 

Inyamat  lu itanet  ibaren ( I ) 

Inyamat lu  ipudai  ore ( I )  

Egaali  ( E ) 

Igoen  ( I / E ) 

Esoda -  coca cola ( E ) 

Abore na  ekusi  ekwamu lo  

elilim ( E ) 

Efriiji  lo  itililimi  imaten ( E ) 

agalon na egas lo ipoere ( E/ I ) 

enyame lo ajokan  ( E ) 

ekiya lo adekis ( I ) 

epikipik ( E ) 

apapula na iyemuto  ( E ) 

akalaya  na  ipoere emugati (E) 

Akilauri  ( I ) 

eredio ( E ) 

eitaabo lo esomero ( I )  

isirigin lu esomero ( I ) 

ikinyom  lu  iraa ( I ) 

iboro  lu ‘ koriet ( I ) 

e TV ( E ) 

eunifom ( I ) 

ekabadi  lo igoen ( E ) 

akipi  ( E ) 
 

Erai  ibore  yen  epol  noi  oni  amisiikin  atiaketai  naka  iboro  lu  ikoto  oni  ajautor  nepepe  ka  iboro  lu  ipuda  

oni.  Ne  itolomia  oni  ainapeta nu itwasamaet  isirigin, igeari  oni  kede  Aimaraar  igaraaman / itiaisinei  luka 

iboro  lu  ipuda  oni  kasodete  konye  aanyun  arai  ejaasi  icie  isirigin  lu  ideuna  kanu  agwelia iboro  lu  ikoto  

oni.  
 

Aidar  Aiwadikaeta nuka  Isirigin keere  lu  Itwasamitai 
AIMOR  AITAMITAM  OGURUPU  LO  EPOL 

Kanu  aingarakin  oni  aimaraar  igaraaman  wok,  naada  erai  adoketait  na  etupakini  kotoma  aitolom  

ainapeta  nu  aitwasam  isirigin  ngesi  aidar  aiwadikaeta nu  eipone  lo  itwasamaa  oni  isirigin.  Kotoma  abeit, 

ibusakinit  oni  aswamu  nuu  adaun  elap  ediope  arai  ilapio  iyarei  kanu  aijaikin  oni  ajautu  kede  amisiikinet  

naejok  na  ikamunit  eipone  lo  itwasamaa  oni  isirigin wok.  Kotoma abeit imina ijo teni aumokin nu epote 

aiswamaun.  Acie apakio  imina  araun  icie  ibore  yeni itwasamaenen oni  isirigin  lu  ikidioko  kakere,  konye  

agwelenenete ducu duc  kwape  nat  emugati  kanuka  iduwe.  Kotoma  abeit  eraunete  isirigin  luipu noi  ne  

iitooro  oni  arai  imwasai  ai  itwasamit  oni  kotoma  okaru  ediope. 

Arai itwasam oni  isirigin 4,000  irwana  auni kotoma osabiiti ediope  kane  emasere  ecai  eraunos  

ngun  keere  isirigin 624,000  kangon  ekaru.   

Arai igwelenenei  oni MINUTE  MAID  JUICE  1 Ltr  kanu  isirigin 4,000  angin  apaara, ngesi  atemar  ebee  

kesi  isirigin 1,460,000  ekaru. 

Arai igwelenenei oni akokor/ Enkoko / gweno /  (chicken) kanu  isirigin 20,000  angin  apaaran,  ngesi  

etemar  ebee isirigin 7,300,000. 
 

Mam  bon  aidarite  aiwadikaeta  nuka  isirigin  lu  itwasamai  oni  eraasi  nu  ingarakinete  oni  aitolomuun  

ainapeta  nu  itwasamaet  isirigin,  konye  da  bobo  ingarakinete  oni  aisisiaun  iwaitin  lu  aticepak icanicanaa  

oni  isirigin komam  lem  imisiikit  kwangin  da.  
 

Adokena  nuka  Aswamisioit 
Nutupitono Kanu Esisianakinan: Okoranik  Eitaabo loka  Esisiak –  Aiwadikaeta  nuka  igaraaman lu  okale 

 

Ipedori  ijo  aitwasam  apapula  naa  kanu  aidaria  aiwadikaeta  nu  angin  idio  ibore  keere  yeni  ibuni  ijo  arai  

ekale  kon  aitwasamaar  isirigin  agwelunia  adaun  esabiiti  lo  ebunit  keere /  arai  bo  adepar  da. 

Asisian  3: Aitolomuun  Ainapeta Nu 
Ekale itwasam Isirigin (Ebajet) 

(Atutubet  2) 
Akiro  Nu Epolok 

• Adoketait  na  iyareikini  kotoma  aitolomuun  ainapeta  nu  itwasamaet  isirigin  ngesi  Aimaraar  

ipudesia  wok  ikulepek  adaun  ekaru  keere 

• Kasodete  do  konye  oni  Aimaraar  atiaketait  kiding  naka  isirigin  lu  idumu  oni  (lu  ejaasi  kaoni)  ka  

ipudesia  wok 

Iboro Lu  Itwasama 

• Aputosia  nu  isipedoritos  Asisian:  Apapula  na itodiarit  Ebajet ( Kotoma Asisian  2) 

• Eitaabo  loka  Esisiak – Adokena  nuka Aitolom Ainapeta  nu Itwasamaet  isirigin  2  ka  3 (apapulai 2,  1 

ekopi angin  itunganan) 

• Apapulai  nu  elalak /  arai  abao  kanu  aiwadikainikin  aomisio  kwa  eomitotor  itunga  kosodi  kanuka  

angun  nu  eraasi  nu  aanyunet 

• Amakas  nu  iwadikaet 

 

Nuitegearete 
AIMOR  AITAMITAM  OGURUPU  LO  EPOL  

Nutupitono Kanu Esisianakinan: Ibwaik  aputosia  nu  Isipedoritos  Asisian  –  Apapula  na itodiarit  Ebajet Kotoma 

Asisian  2  toma  aiboisit  na  epedoria  angin  itunganan  asesen  kanu  aitununa  kotoma  apak  naka asisian.   

• Koipone  aani  abu  ijo  itolosio  aidar  aiwadikaeta  nuka  igaraaman  kon keere? 

• Biyai  abu  kojaun idio  ibore  yen  esuumoikinit  ijo? 
 

Kwana  do  iloso  oni  aisisia  adokena  na  2   kana  3  nuka  aitolomuun  ebajet  lo  okale  wok. 

 

Adoketait  2:  Aimaraar  ipudesia  kon 
AIMOR  AITAMITAM  OGURUPU  LO  EPOL 

Arai  idau  oni  aidar  aiwadikaeta  nuka  igaraaman wok  adaun  elap  ediope, ipedori  oni  aitolomuun  

ainapeta  nu  itwasamaet  isirigin (ebajet).  Arai  imameototor  oni  nuu,  ipedori  oni  alimun  lu  iwomit  oni 

(aitutub) bala  ti  erai  imwasi  ne.  igeari  ber  oni  asesen (aimaraar) ngun  lu  eraasi  ipudesia  wok.  
 

• Aanu  bo  icie  kotoma  opudesia  lu  ijaatatar  oni  tetere  ijari   ka  aidaritor  luka  okalia  wok  koipone  

kalo  iriamara  noi  ojokan? 
 

Nutupitono Kanu Esisianakinan: iwadik  iboro  lu  elimununete  itunga  toma  apapula  na  elal  / arai  abao.  

Koany  ebe  angin  ibore  keere  yen  ewadikaikin  apapula na  elal  / arai  abao  erai  teni  ipudesia   obe  mere 

icie  ibore  yeni  ti  ikoto  oni  ajautor.  
 

Kwape  ajar  kotoma  aboliasit  na  aponi  oboliatete  kotoma  ageunet, iitunite  ebe  icie  Igaraaman  etacio  

kangon  elap,  kwabo  icie   erai  atenak  adis  bon  kotoma  okaru  (kwape  aanyunet, isirigin  lu  esomero, 

igaraaman  lu  amukian,  egwelet  ikonyom).  Kiitunite  aomoom  nu  ikamunitos  iwaitin  lu  etupakinitos  luta: 

• Inyamat  

• Iboro lu ejaasi  isolosinei  etwasamaete oni  ore –  Kwape nat akipi,  akim  na  eipiei (umeme) 

• Igaraaman  lu  amukian  

• Asioman –  Eunifom, itaabon Ka  igaraaman  lucie  lu  ikamaanara  kede  esomero 

• Igoen  (inapen) 

• Igaraaman  lu  elose, kwape  nat, akinyet  na  epikipik (emotoka), aitemonokin egaali / epikipik, isirigin  

lu  adokikin  atakisi, Abaasi, imotokan  da  icie. 

• Idiopet  kotomon  
 

Aso do  kwana  otiak  iboro  lu  emarimari  owaitin  aarei: 

• Igaraaman lu  ejaanakinos  angon  elap – iboro  lu  itaci  oni  angon  elap / arai  lu  idila  oni  atecenen 

• Lucie  igaraaman –  iboro  lu  itacenenei  oni  atenak  adis  bon  kotoma  okaru.  
 

Nutupitono Kanu Esisianakinan: inomak Acaatin  Aarei (2)  nuu  ejaasi  kwapu  nee  toma  abao  kosodete  

aimor  aitamitam  kede  egurupu.    
 

IGARAAMAN  LU   EJAASI  ANGON  ELAP 

Ibore yen  egwelio  / etacio Atenak nu 

Angin Elap 

Etiai lo isirigin 

Angin Apak 

Etotol 

Inyamat 30 isirigin  8,000 isirigin  240,000 

Akim na  Eipiei 1 isirigin  16,000 isirigin  16,000 

Akipi 1 isirigin  12,000 isirigin  12,000 

Idiopet  Kotomon 4 isirigin  12,000 isirigin  48,000 

Igaraaman  lu  otogo  Kwape nat 

iboro lu italaet  otogo  

4 isirigin  8,000 isirigin  32,000 

Isirigin  lu  Esomero / isirigin  lu 

Esomero  lu  angon  elap 

1 isirigin  20,000 isirigin  20,000 

Eipone  Lo  Elose 30 isirigin  400 isirigin  12,000 

Etotol  Lo Etiakunitai  Kanu  OLAP  EDIOPE isirigin  380,000 

Aimaraar  20%  kanuka  igaraaman  Lucie  Ngun  isirigin  76,000 

ETOTOL  KOTOMA  OLAP  EDIOPE  isirigin  456,000 

Irwanaik  ( × ) irwan   12  kanu  ETOTOL  LO  EKARU isirigin  5,472,000 
 

Komisiik nata ebe kwapu naka angin Acaat idumuni ijo ejaasi itiaisinei lu iyatakitai lu imarakita kotoma akwatat 

( % ) kanuka  igaraaman  “lucie  ngun  lu epote  ajaikin.” 
 

• Kanuinyo iwomitor ijo ebe iyatakit oni 10% arai 20%? 

• Karaida  itamak  oni  ainomaar  etiai  lo  isirigin  lu  ibecokina,  epatana  arai  bo  nat aitutub  

etiai  lo  ebongunit  kwapu  arai  bo  aimurokin  icie  kotoma  ogaraaman.  Icie kotoma 

ogaraaman eraasi teni lu mam amunokinai ajaun.  Kanu  aanyun  ebe  erai  ebajet wok  lo  teni 

iriamara  ojokan, ibusakinit  oni  ajaikin  kede  aiboisit (ewai) kanuka  igaraaman lu  ejaunos  lu  

mam  amunokinai ajaun.  Ediopet owaitin ngesi aiyatakin isirigin icie kotoma akwatat (kwape 

nat 10%).   Eipone ecie ngesi aiyatakin etiai ecie loka isirigin kwa nat isirigin  40,000 angon elap.  

Koipone  bon  lo  atiakanar  awai  isirigin  ngun  idis  idis kanuka  igaraaman  lu  mam 

amunokinai  ngesi  ipedoria  oni  asalakinite  toma  obajet  wok.  Arai  ideun  isirigin  angeset  

naka  ekaru, apolouke  ipedori  ijo  aimorikikin  kesi  toma  aimonon kon (toma  osirigin  lu  

imonot ijo) arai  mam  ipedori  ijo  aitwasamaar  kanuka  ibore  kayen ejok  yen  itegelikina. 

 

IGARAAMAN LUCIE  

Ibore yen  egwelio  / etacio Atenak nu 

Angon Ekaru 

Etiai lo isirigin 

Angin Apak 

Etotol 

Eunifom lo Esomero 1 isirigin  120,000 isirigin  120,000 

itaabon  lu  Esomero 1 isirigin  60,000 isirigin  60,000 

Igoen  / ka   Amuka 2 isirigin  60,000 isirigin  120,000 

Aitemonokina  iboro  lu  Otogo 1 isirigin  100,000 isirigin  100,000 

     

Etotol  lo  Etiakunitai  kanu  EKARU  EDIOPE isirigin  400,000 

Aimaraar  10%  kanuka  igaraaman  Lucie  Ngun isirigin   40,000 

ETOTOL  LO   EKARU isirigin  440,000 

 

ASWAMISIOIT  NAKA  ANGIN  ITUNGANAN 

Nutupitono Kanu Esisianakinan: okorak  itaabon  luka  Esisiak:  Aitolom Ainapeta  nuka Aitwasam  isirigin 

(Ebajet) Adokena na  2 kana  3.  Arai  eraasi  itunga  luipu  kotoma  atukot  lu  mam  ejenete  asioman, ekotokin  

do  alimokin  egurupu  aimor  aswamu  iyarei – iyarei, arai  bo  nat  iuni – iuni.  Ngun  lu  ejenete  asioman, 

epedorete  aiwadikainikin  ngun da  lu  mam  ejenete  asioman  ka  aiwadik. 
 

Etwasamaete  aiwadikaunet (elisit)  loka  iboro  lu  imarimarutu  oni,  aso  do  kwana  ilelebana  “Acaat  na  

Igaraaman Lu  Ejaununos” (Acaat 4)  ka  “Acaat na  Igaraaman Lucie  ngun” (Acaat 5) kotoma  apapula  na  

ekorakinio  Esisiak,  kanuka  Ekale  kon.  
 

Kiitunite  igaraaman  keere  lu  angon  elap  lu  egelegela. Arai ejai idio  ibore  yeni  mam  ber iwadikaikitai toma  

Acaat,  iwadikaikisi.  
 

Arai  idautu ailelebinikin, omorata  ainapeta kus  kalucie, kosodete  ailipa  kesi  koinakisi  yesi  aicoreta  nu  

iriamara  kede  ainapeta  kus.  Aticepak  opedosi  aomoomoun  icie  ibore  yeni  imurokinit  yesi.  

 

Adokotait  3. Aimaraar  Lu  Ideunos 
AIMOR  AITAMITAM  OGURUPU  LO  EPOL  

Kwana  do  ijeni  oni  etiai  lo  isirigin  lu  idumununei oni  angon  ekaru ka  etiai  lo  isirigin  lu  ipuda  oni kanu 

ajaria. Adol  kwana apak  aimaraar  lu  edeunos,  ngesi  adoketait  na  3 kotoma  Aitolom Ainapeta  nu 

itwasamaet  isirigin (Ebajet).  
 

Na aanyunet:  

Isirigin  Lu  Ejaassi –  Igaraaman Lu  

ejaenenasi  duc 

    –  Lucie  

Igaraaman 

=  ETOTOL 

isirigin  6,600,000 olema  – 5,472,000  olema  – 440,000  = isirigin  688,000 

 

Aso  kwana  toma  apapula kon nen, olema  etiai  lo  isirigin  loka  igaraaman  angun  iyarei  kama  ejaa isirigin  

lu  ejaasi itwasamai Acaat 6. 
 

• Biyai  ijo  abu  odum  ebe  ideeuna  isirigin  icie /  arai  bo  edauna  isirigin  kere  kiton  ailamar  

araun  apesen? 
 

Isirigin  Lu  Elamaros Araun Apesen 

Arai  ikidioko  isirigin  lu  idumununei  ijo  adepar igaraaman kon,  apolouke  ebe  ijaunos kede isirigin  lu 

elamaros  araun apesen.  Ngesi  atemar  ebe  ibuni  ijo aitwasamaar  isirigin  lu edeparitos  lu  idumununei  ijo.  

Ationis  ngesi  ngin.  Koany  ebe  iboro  keere  lu  iwadikaunit ijo  kwape “ipudesia” eraasi teni  teni,  lu ipudai. 

Biyai ejai kereka  idio  ibore toma  oboro  lu  iwadikautai yeni  mam  teni  kotoma  abeit ekoto  ijo  ojaatatar? 

Biyai ejai  kereka icie  ibore yeni  ti  ipal  ijo  adaun  ekaru? 
 

Arai  emamei  ibore  yen  ipedori  ijo  aipal  ido  ojaasi  ijo  kede  isirigin  lu  elamaros  araun  apesen, apolouke  

ebe  ekoto  ijo  agear  aomoom  ewai  ecie  lo  adumunun  isirigin  lu  itudumikinet  ipudesia kon  keere. Ekoto 

apesen oraun  na  bon  itojokaario  ne  edoikinia  itunganan / arai  ekale  ejautene lo  erai  engeso  lo  atipet, 

arai bo  nat  apesen  (egaraama) lo  ijaunitai  kanu  aitolomuunia  bobo  isirigin  icie.  

Asisian 4: Amisiikin Eipone Lo 
Itwasamaet Isirigin 

Akiro  Nu Epolok 

• Ejaasi  iwaiting  luipu  lu  ipedoria  oni  aitwasam  isirigin 

• Erai aimono  ibore yeni  epol  noi  naarai  ingarakit ayuwaarit oni  kama  ejaasi  igaraaman  lu mam 

amunokinai  ajaun 

• Aitwasam Isirigin  agwelunia  ibore  yeni  ijulakinio (egwelario) koingaren erai  ibore yeni  epol  noi 

naarai  ingarakini  oni  ajaun  kede  isirigin  icie  lu  iyatakina  koingaren 

• Akoranakin  erai  ibore  yeni  epol  noi  naarai  ikorakini  oni  kotoma  arimaarit  Edeke  ido  kanuka  

aibuses  Ke  

Iboro  Lu  Itwasama 

• Aputosia Nu isipedoritos  Asisian:  Iwaitin Lu  Aitwasam  isirigin - “Ainyam”, “Aimonoinikin”, 

“Aitwasam kanu adumunia icie” ka “Akoranakin” (ijeru  kosodi  atubun  atutubet  naka  atiakunet 1) 

• Aputosia Nu isipedoritos  Asisian: Akaadin  nu Aboliasit  naka Etunganan Lo  Abaran, Etunganan Lo 

Icana. (kosodi  arai  itojokaasi  itwasamata  emaroge  kanuka  isirigin) 

• Eitaabo loka Eisiak:  Nutupitono nuka aboliasit naka  Etunganan Lo  Abaran, Etunganan Lo Icana (ekopi 

1 angin itunganan) 

• Akaadin Nu  Mam Iwadikatai  idio ibore  toma (20  angin  egurupu  lo  edit) 

• Amakas  Nu Iwadikaere (1 angin  egurupu  lo  edit) 

 

Nuitegearete 
AIMOR  AITAMITAM  OGURUPU  LO  EPOL  

• Lunyoika  icie  iboro  lu  egelegela  lu  ipedori  aswamu  kede  isirigin? 

 

Onyam, Imonoinik, Itwasamai  kanu Adumunia  icie, Okoranakini 
ASWAMISIOIT  NAKA  EGURUPU  LO  EDIT 

Nutupitono Kanu Esisianakinan: Kotiak Esisiak toma  ogurupun  loka itunga 3.  Okorak  angin  egurupu  

akaadin  20 nu mam  iwadikatai  idio  ibore toma  kosodi  alimokin  kesi  aiwadikaikin  aomisioit  adiope 

kotoma  oboro  luipu  lu  ipedori  ijo aiswamaun  kede  isirigin mama ejaasi  akaadin ngun  keere.  Olimok  kesi  

otamakisi aomoom  iboro  lu  egelegela  kwape  nat   “agwela  igoen,” “agwela  inyamat,” “Aimonoinikin,” 

“agwela  alupok,” “agwela  akiteng,” “agwelia  iboro  lu ‘ gwelanara,” “akoranakin  lu ican,” (mam iwadikai  

ebe  “agwelia emuceeri,” “agwelia akarot,” “agwelia einyanya,” “agwelia akiring  na  epege”…). Olimok  kesi  

angun  itunga  aidar  akaadin  kec  kanu  amoria  aitamitam  ogurupu  lo  epol,  kwa  ejaar  okwapu  ka neta: 

 

AIMOR  AITAMITAM  OGURUPU  LO  EPOL – Aputosia Nu isipedoritos  Asisian: Iwaitin Lu  Itwasamaet  Isirigin 

Ejaasi  Iwaitin iwongon  (4) Lu  Itwasamaet  Isirigin.  

Na  aanyunet, Ne adauna  akorion  emudunga  asakun  emudunga, ejaasi  iboro  iwongon  lu  epedori  ngesi  

aswamu  kede  emudunga ngon. 

1. “Ainyam” –  Erai  na  apolouke  ebe  arasakin  anyamaar  eitena.  Mam  bobo  epedori  ajaun  kanu  

aitwasamao  ekaulo  ido  mam  epedori  aingarakin  oni  adumun  isirigin koingaren. 

2. “Aimonoikin” – Aidar  kanu  ainyam  ekaulo. Erai  na  ne  igitara  oni  awai  / arai  aimonoikin  isirigin  

kanu  aitwasam  koingaren –  Eraasi  lu  ejaunos  kanu  aitemun  aitwasam  ekaulo. 

3. “Aitwasam kanu adumuna icie” – Aidar  kanuka  ikinyom  lu  itwasamao  okaru  lo  oingaren.  Ne  

ngesi  ne  itwasamaa  oni  isirigin  kanu  aingarakina  oni  adumun  bobo  isirigin  icie  luipu  koingaren. 

4. “Akoranakin” –  Okora  emudunga  ecie  mama  ejaasi  lucie  itunga.  Erai  na  ne  ikorakina  oni  

isirigin mama  ejai  itunganan  yeni  awai  yen ejaasi  ka  eipud /  arai  bo  nat  ne  ikorakina  oni  toma  

okanisa  kwape  idiopet  kotomon. 
 

Nutupitono Kanu Esisianakinan: Ibwaik  kangin  akirot  owaike (Ainyam, Aingadakin, Aitwasam  kanu Adumun 

Icie, Akorakin) kwapu  nen.  Olimok  kesi  aibwaikin  angin  adiope  diopen  nuka  akaadin  kangun  nu  

ewadikatos  kesi  mama  ejai  adiope  kotoma  akiro  nu  ibwaikinitai  Kwapu.  Koany   ebe ebwaikisi  kesi 

akaadin  mama ejai  akirot  na  iriamaara  kangun nu  iwadikatos  kesi,  ido  da  adautu  amisiikin  kotenan.  

teni.   Akaulo  kangun,  itacaik  kesi  ebe: 
 

Ne inyamara oni icie ibore, adau anyoun teni pit — imameototor bobo oni kanu aitemun aitwasam ekaulo.  

Ne  ingadakina  oni  icie  ibore, idarit  oni  nges  kanu  ekaulo  tetere oni  epedori  ainyam apakio  nu ekaulo.  

Ne  itwasamaara  oni  icie  ibore kanu  adumuna lu  iyatakina, itwasamai  oni  isirigin  koipone  lo  itupuarotor  

tetere  oni  ipedori  ajaun  kede  isirigin  icie  luipu  koingaren.  

Ne  ikorakina  oni  icie  ibore  awai,  itudumikini  oni  ipudesia  luka  kalucie itunga kotoma  arimaarite  Edeke. 

• Aanu  bo  acie  kotoma  aanyununeta  nuka  iwaitin  lu  ipedoria  oni  aibwaikin  isirigin  toma  

aswamisiot  kanu  adumunia bobo  icie  lu  iyatakina?  
 

Nutupitono Kanu Esisianakinan: Olimok Esisiak  iyatakisi  bobo  aomisio  acie  5  luka  iwaitin  lu  epedorere 

aitwasam  isirigin kanu  adumunia bobo  icie  luipu. 

 

Aboliasit  naka  Etunganan Lo Abaran,  Etunganan Lo Icana 
ABOLIASIT  NA  EGURUPU  LO  ELAL – Itwasam  Eitaabo  loka  Esisiak: Nutupitono  kotoma Aboliasit  naka  

Etunganan  Lo Abaran, Etunganan  Lo Ican  kosodi  aijerun  ka  atubun  aputosia  nu  isipedoritos  Asisian: 

Akaadin  nu  Aboliasit Etunganan  Lo Abaran, Etunganan  Lo Ican. 
 

Kanu  aingarakin  oni  amisiikin  aomisio  nuu  kojokan, ka  aijulakinet  na  ejaatatar,  ilosi  kwana  oni  aboliaikin  

aboliasit. 
 

Nutupitono Kanu Esisianakinan: Otiak  Essisiak  ogurupun  luka  itunga  2 toni  3.  Arai  ikidioko  itunga  omam 

edolitos  8,  epedorete  do  kesi  abolia  idiope diopen.  Okorokor nutupitono  kotoma  aboliasit, Eitaabo  loka  

Esisiak: Nutupitono  kotoma  aboliasit.  Aitemun  Airereor  Nutupitono  kotoma  aboliasit.  
 

1. Okora  akaadin  atomon (10)  nuka  isirigin (arai emaroge  icoka 10)  lu  eriakanara  mama  ejai  angin  

egurupu.  

2. Ocamak  igurupun  idakikan  idis  kanu  acmanar  eipone  lo  itwasamaet ‘ isirigin’ kec.  

3. Irimo  angin  egurupu  kosodi  elemanar  akaadin  nuka  isirigin  kamakec  kotupitete  eipone  lo  

asekunatar  kesi ajaria, iswamai  nuta: 

a. Koinak igurupun akaadin  kec  nu  itodiaritos  iboro  lu  otogo  lu  agwelata  kesi /  arai  bo  nat  

akaadin  nuka  isirigin  lu  etwasamaar  adumunia  bobo  icie  luipu. 

b. Inyalak  akaadin  akanyikape  nuka  angaleu  kede  akaadi  adiope  naka  adeka.  Olimok  kesi  

osekutu  akaadi (oboboriarite akaadin keere).  

c. Arai  kopotu  odumutu odumutu  akaadi  naka  adeka, ibusakinit  kesi  aitac  akaadin 2 nuka  

isirigin.  Arai  mam  kesi  epedorete  aitac  katipet,  apolouke  ebe  kesi  atwaniar akaadin  3  kama  

ejaasi  akaadin  nuka  isirigin  lu  ejaasi  keere nu  etupakinete ne  ekorakinere akaadin acie.  

4. Ne  edaunia  angin  egurupu,  aso okorak  akaadin 10  nuka  isirigin   nu  etupakinete, imorikik  bobo  

adio  kotoma  akaadin  nuka isirigin  nu  ilamara / arai  bo  nat  nu ideuna kama ejaasi  akaadin  nuka  

isirigin  lu  itwasamario  adumunia  bobo luipu /  arai  bo  nat  ne  engetakinere esomero.  Kolema  

awai  akaadin 3  kama  ejai  idio  kakesi  keere  lu  apotu  odumutos  akaadi  naka  adeka  konye  mam  

apotu  opedosi  atacar  atipet ne  epudare.  

Oboliaikisi  atenak  adis.  
 

Isiitik  egurupu  nu  ikamunitos  aitwasam isirigin  adumunia  icie  luipu  arai  emamei  yen ibwaikit  lukec  toma  

aswamisioit.   
 

Akaulo  na  atenak  bobo  adis  arai  itwasamaete  akaadin  nuka  isirigin  kec  keere  angin  apak  na  eboliyasit, 

ekoto  kwana  aingarakin  kesi  aomoom  nuti  iswamautu  orai  kesi  imonoikitos  isirigin  icie  tetere  

itwasamaete adumaunia  bobo  icie  luipu.  
 

Aso  oboliaikisi  atenak  bobo  adis  koinakitos   kwana  ana  itunga  aimonoinikin  ka  aitwasamaar  isirigin  

adumunia  bobo  icie  luipu. 
 

EGURUPU  LO  EPOL  AIMOR  AITONOR  NU  ADAUN  ASISIAN 

• Nunyoika  apotu  iswamaunos kotoma aboliasit kana? 

• Koipone  bo  aani  kopotu  yesi   opupuniatar  ne  iboliatar  aboliasit  na? 

• Koipone  bo  aani  kopotu  yesi  itojokaaratar  nu  iswamaa? 

• Biyai  yesi  ijaatatar  isirigin  lu  adolitos  aiswamauna  nu  ikotosi  yesi  aiswamaun  angin  apak? 

• Koipone  aani  eputooritor  aboliasit  na   ejautene  obe  loka  ejare wok? 

• Ne  ejaatatar  luican  kede  isirigin  lu  iyatakina  aitelekaarit  ipudesia  kec,  inyo duc  idila  kesi  

aiswamaa  isirigin  ngun? 

• Koipone  bo  aani  etionor  luican  aitwasam  isirigin  kanu  adumunia  bobo  icie  luipu? 

• Kanuinyo  iwomitor  ijo  ebe  erai  ibore  yen  epol  noi (yen ejok  noi)  kanu  aluican  aitwasam  isirigin  

kanu  adumunia  bobo  icie  luipu? 

• Nunyoika  ipedori  oni  aswamu  kanu  aitapatan  luican  aitwasam  isirigin  kanu  adumunia  bobo  icie 

luipu?  
 

Biyai  epedorete  luican  aimono /  arai  aitwasam isirigin  kanu  adumunia icie bobo  luipu? Obongok ka 

Aurianut: 

• Erai  ibore  yen etiono  kanu  luican  aitwasam  isirigin  adumunia  icie  bobo  luipu ka  aimonoinikin,  

konye arai  einakina  aiswamaun  kwangin, epedorete acamun angirikin aipal nuti  edumutu  tetere  

itojokaarete aijarakec. 

• Adiopet  alokuneta  nu  epolok  noi  mama  ejaasi  luican  kesi  ekopainikinak / ebajainikinak isirigin. 

Kanu  aitikokin  ngun  inyekiisi  aiswamaun,  ibusakinit  luican  aisikapikina  owai  kalo  isirigin  kanuka  

akirosinei  nu  epolok  kotoma  aijar  itunganan nu  epote  aiswamaun  kwape  nat  Aiwen  Epeta, 

Ainuk  itunganan  yen  okale,  adeka  ka  acie  da.  

• Irwana  duc  nepe  edumunete  luican  isirigin,  egwelete  iboro  kwape  nat e TV /  arai  inyamat  icie  

luipu  noi.  Karaida  emamei  ibore  yeni  erono  kede  iboro luu,  mam  kesi  eraasi  asekunet  naejok 

kakere.  Arai  itwasamata  luican  isirigin  luu  kanu  adumunia  bobo  icie, epote  do  kesi  epedor 

aitojokaar aijarakec  noi  adepar moti - mot  kwangen.  

• Mere  kwa  ajaar  kotoma  aboliasit  kana,  irwana  duc  mam  luican  itwasamaete  isirigin kec  kotoma  

acoikina .  Itunga luipu  luicanasi  ilimokinete  ijo  ebe  emameete  kesi  isirigin  lu  imonoinikina, konye  

ojaasi  ka  isirigin lu  edolitos agweluna  ajon / ewaragi.  
 

NEPEPE  KA  IPAUPA 

Itamitamata: 

• Isirigin  bo  lu  itiyasi  ai  lo  okalekon  lu  inyamaanari ijo, imonoinikini  ijo, itwasamaanari  ijo  

addumunia  bobo icie  luipu, /   arai  bo  nat  lu  ikoranakini  ijo?  

• Biyai  ijo  iwomit  ebe  eraasi  ngun  etiai  obe  loka  abeit lo  isirigin?  Biyai  ijo  itwasamaanari  isirigin  

lu edolitos  kanu  adumunia  bobo  icie  luipu?  Biyai  ijo  imonoinikini  lu  edolitos?  Biyai  ijo  

ikoranakini  lu  edolitos?  

• Koipone  aani  ipedoria  ijo  aitwasam  luipu  kanu  adumunia  bobo  luipu  noi?  

Eitaabo  Loka  Esisiak: Nutupitono  kotoma Aboliasit  naka Etunganan lo Abaran 

Etunganan loican 

 

Isirigin Lu Ejaasi 

Angin  egurupu Edumuni  Akaadin  10  nuka  isirigin  (arai emaroge) kangin  airimokinet 
 

Igaraaman 

Angin egurupu itojokaasi  eipone  lo  ekototor  aitwasam  isirigin  kec.  Mam  do  erai  ebe  ekoto  yesi  

aitwasamaar  akaadin  kus  keere  nuka  isirigin  angin airimokinet.  
 

• inyamat  - Anyameta  aarei  apaaran   5 

- Akiring    7 

- Adoketait  na Okuju   10 

• Akim  na Eipiei    2 

• Asioman  kanuka  Iduwe    1  angin ikoku ( ijaasi  ijo  ka  iduwe  3 ) 

• Iboro  Lu  Otogo 

- Acolooni  5 Eicolong  Esofa Loitetet  2 

- Egaali   2 Aisiteteun Atunyuru  na Etogo    5 

- e TV   3 Eredio    1 
 

Akaadin  nuka Adeka 

Arai  ideka  ijo  ipudai  ijo  atacakin akaadin  2  kanu  isirigin lu etwasamaaros  ka ekia.  Arai  mam  ijo  ipedori  

atacakin  atipet,  apolouke  ebe  ijo  atwaniaar akaadin 3 kama  ejaasi  isirigin  lu  etupakinete  lu  ejaasi 

(akaadin  aarei  kanuka  ekia,  kosodi  akaadi  adiope  kanuka  aitepesenet naka  ekopaikinan / ebajaikinan 

isirigin.)  
 

Aitwasam Isirigin  Adumunia bobo Luipu 

Angin  airimunet  ipedorete  yesi  aitojokaar  Aitwasamaar  isirigin  kanu  adumunia  bobo  icie  luipu.  Angin  

Aitwasamaaret ibusakinit  orai  akaadin 3  nuka  isirigin.  Kanuka  angin  aitwasamaaret naka akaadin  3 nuka  

isirigin  kanu  adumun  luipu, idumunete  yesi  aiyatakinio  naka  akaadi  adiope  natitai (abasiisi) angin  

airimunet  keere  na ijaatatar  yesi  kede  aitwasamaario  naka  isirigin  kanuka  adumunia  bobo  icie  luipu.  

Kotoma  adio  apak  keere, ipedorete yesi  agwelar  ibore  yeni  apotu  yesi  ogwelunitos kede  isirigin  kus,  

konye  ipote  adumun akaadin 2  bon kanu  agwelar ibore  yeni  kopotu  ogwelunitos  adumunia  isirigin  

luipu kwape  aimonosit  kus.  
 

Asioman  

Kanuka  angin  ikoku  yeni  engetakini  airimuneta  auni  (3) nuka  asioman,  idumunete  yesi  akaadin 3  nuka 

isirigin  nu  atitai  nu  iyatakitai  yesi  ( kwape abasiisi / ameda ) kangin  airimunet. 

Asisian 5: Aitolomuun Ainapeta Nu Ekale 
itwasam Isirigin (Ebajet) 

 (Atutubet 3)  
Akiro Nu Epolok 

Ejaasi  iboro  ikany (5) lu  ipedoria  oni  aitwasam  isirigin  lu  edeunos  akaulo  na  etiakarere  isirigin   luka  

ipudesia  kama  ejaasi  isirigin  lu  ejaasi (akaulo  na etiakarere igaraaman): 

• Aimonoinikin 

• Aitwasam  isirigin  kanu  adumunia icie  luipu 

• Akoranakin 

• Aitwasam isirigin kanu ‘iboro  lu  ekoto  etau’ 

• Aimonoinikin  Na Itebeikitai 

Iboro Lu Itwasama  

• Aputosia  nu Isipedoritos  Asioman:  Apapula na Elal naka Ebajet (Asisian 2) 

• Aputosia  nu Isipedoritos  Asioman: Iwaitin ikany (5) lu  itwasamaet  isirigin  (Apapulai 3 – ijeru  kosodi 

atubun  awai  ekopi 1  loka  angin  apapula) (1 copy of each page). 

• Eitaabo  loka  Esisiak: Aitolom Ebajet  Adoketait 4 (ekopi 1 angin  itunganan) 

• Eitaabo  loka  Esisiak: Ipudai  Esisiak  kojaasi  ka  ikopis  kec  keere luka  adoketa 1-3  luka  Aitolom 

Ainapeta  nuka Ebajet  kotoma  Asisian 2 kana 3;   Kosodi  Acaats  1- 6. 

• Abao / Apapula  na  Elal  ka  Amaka na iwadikaet  

• Esisianakinan ekoto  kojaasi  ka  ekopi  loka  kanu  eraasi  Aanyunet (Aitetemooret) kotoma  oitaabo  

kalo  loka  Esisianakinan  nu  imoriaritos   Adoketa 1- 4;  ka  Acaats 1- 7. 

 

Nuitegearete 
AIMOR  AITAMITAM  OGURUPU  LO  EPOL 

Nutupitono Kanu Esisianakinan: Ibwaik Aputosia  nu Isipedoritos Asisian  ido  orai  Asisian 2:  Apapula  naka 

Ebajet aiboisit  na  epedoria  angin  itunganan  kere  asesen  kanu  Aitununa  kotoma osawa  loka  Asisian. 
 

• Kotoma  atutubet  kana, koipone  bo  aani  cut  idilar  itunga  aitwasam  idio  isirigin  kere  lu eraasi  

ameda lu edumununete  kesi? 
 

Ilosi  kwana  oni  asesen adoketait 4  naka Aitolom Ebajet: Aitojokaar  eipone  lo  itwasamaet idio  ko  isirigin  lu 

eminasi  aideikin oni,  ka  acoikina   naepol. 

 

Iwaitin  Ikany (5) luka  Aitwasam Isirigin 
AIMOR  AITAMITAM  OGURUPU  LO  EPOL  

Mere  angin  itunganan  keere  elomari  toma  apesen  arai  itolom  oni  ainapeta  nu  aitwasam  isirigin  ageun  

adoketait 1  kitoni adoketait 3.  Arai  imameototor  ijo kede  lu  edeunos  lu  eraasi  apesen,  apolouke  ipedori  

do  ijo  agear  aitolom  ainapeta  nuka  aitwasam  ameda  na  edeikin  ijo  (yesi).  Ejaasi  iboro  ikany (5)  lu  

egelegela lu  ipedori  ijo  aswamu  kede  isirigin  kon  lu  edeunos  lu  eraasi  ameda.  

 

Nutupitono Kanu Esisianakinan: ikeu  aputosia  nu ejaasi  toma  Aputosia nu isipedoritos  Asisian: Iwaitin 

ikany (5) lu  itwasamaet  Isirigin, adiope -  adiope,  kwape  imoratar  yesi aitamitam  angin  adiope  kotoma 

Akiro kangun  nu  Isisiao.   Itemu  arucokin  kede  Aboliasit  na  aboliatai  sek  kotoma  Asisian  na  atubor  

kwape  na  iriamanara.  

1. Aimonoinikin 

Kiitu  Akirot  naka  Yosep kotoma  Obaibuli?  

• Biyai  ejai  idio  itunganan yen  ipudakin  aitetemikin  oni? 
 

Aponi  ogwelarai  Yosep toma  obulesene ido  kaponi  koyangaarai kitoni Misiri.  Akaulo  na  etoronere  

ngesi  ka  akiro  nu  asabakitai kaponi  ibwaikinai  ngesi  toma  awenis (ojeera).  Adiope  apak  abu  Parao 

kojaunos  ka  airujasit  na  mam  nges.  Luka  acoikina   ke  keere  mam  kapotu  opedosi  alimokin  ngesi 

apolou  naka  airujasit  ke.  Kosodi  lo  adakan  eikopo  loka  ekabaka  aitun  ebe  ne  ajaar  ngesi  toma  

awenis (ojeera) abu  Yosep  ijulak  ngesi  apolou  naka  airujasit ke.  Koyangaarai Yosep  neajai  Parao  ido  

kotoma  aingarakinio  naka Edeke abu  Yosep kolimok Parao  apolou  naka  airujasit.  Kotoma  airujasit, 

ajaasi  akituk  akany kaarei (7) nu  atumitos kosodi  da  bobo  ajaasi  akituk  akany kaarei (7) nu  asenyak.  

Apotu  Akituk akany kaarei (7) nu  asenyak  konyamasi  akituk akany kaarei (7) nu  atumitos  nu  egeete  

atakanuun. Konye  akaulo  na  kesi  anyamar nu  atumitos  akany kaarei, emamei  idio itunganan  yen 

apedori aiitun ka  alimun  da  ebe kesi enyamarete akituk  akany kaarei nu  atumak.  Kwape kwangin apotu  

kiswamaikinos  akwesi nuka  akima  nu  ebwangutos da.  Abu  Yosep  itetemik Parao  apolou  naka  

airujasit kobala atiar; arai  apolou  ke  ebe alosete ikaru  ikany kaarei  luka amio ajaikin  ido da epote  ikaru  

ikany kaarei luka  ebeli ajaun.  Abu  koinak Parao  aicorasit  naka  aimonoikin inyamat kotoma  okaru  luka  

amio  kanuka  ayuwaaror  okaru  luka  ebeli.  Kocam Parao  aicorasit  naka  Yosep  ido  abu kitajar  Misiri  

kotoma  obeli.  
 

Kwape  ajar  apakio  nuka  Yosep, kitoni  oni  da  iponi  aitereikin  nepepe  ka  apakio  nu  ajokak  ka  apakio  nu  

arokok  kotoma  aijarawok.  Aticepak  emina  kosubite  bala  apakio  kere eraasi  nu  arokok,  konye  arai  ejai  

oni  idio  ibore  yen  ideuna  akaulo  na  oni  atacar iboro  kere  lu  ebusakinito, apolouke  ebe  mam eraasi 

apakio nu  arorok — erai  apak  naka  aimono.  Kotoma  aijarawok,  ibuni  oni  aitereikin  nepepe  ka  apakio nu  

iponesio  lu  egelegela ne  ipudar  oni  isirigin — adeka, inyamat  atwakikin  misiri (akamu  naepol), aiwen  

ipetai  ka  atwakesia, ka  acie da.  Kwape abu  Edeke kitodikina  Yosep, ekoto  oni  aimonoinikin  ne  ijaatatar  

oni  kede ido  ibore  yen  ideuna (yeni  iyatakina) tetere  oni  irai  lu  ikapakina kanu  teni  apakio  nu  arokok.  

Karaida imonoinikini  oni  isirigin  lu  ikidioko noi  kakere, moti – mot kopaen  epote aiyatakin.  Arai  erai  ijo  

aikopakopatoi  apakio  nu  engesunotor nu  etioko, apolouke  ebe  etionikini  ijo  alomun kinga kotoma  obakor 

(ocanit lo eridakit ikalia lu mam imonoete kanuka  oingaren). 
 

Arai  ejai  ijo  idio  ibore  yeni  ideuna (yen iyatakina),  apolou  ke  ebe  idiopet  oboro  lusodit  ijo  aiswamaun 

kede isirigin  ngun ngesi  ijo  adapakin  awai  imodio  ibore  kanuka  angun  nu  angesununos  kwape  Igaraaman  

luka  amukian,  ka  icie  da.  
 

2. Aitwasam Isirigin kanu adumuna icie  bobo  luipu 

Eipone  ecie lo  ipedoria  oni  aitwasam isirigin  lu  edeunos (lu  iyatakina) ngesi  oni  aitwasamaar  kesi  kanu 

icie  ibore  yeni  epedori  aingarakin  adumakin  oni  bobo  isirigin  icie  lu  iyatakina  apakio  nu  koingaren.  

Apotu  oni  aanyutu  ngun  kotoma  aboliasit  na  ajaikina  Asisian  na  atubor.  Arai  imonoinik  oni  isirigin,  

apaolouke  ebe  ekaulo  ebuni  aingarakin  oni  adumun  bobo  isirigin  icie  luipu.  Kotoma  ainapeta  wok nu  

aitwasam isirigin  idaunit  oni  atiakar  awai  isirigin  lu  akorior ka  airaikin  iraan  amisirin  wok  okaru  lo  

ebunit. Eipone bobo  ecie, arai ejaasi isirigin  lu iyatakina  ti  oni  itwasamaa  idis  toma  owai  ecie  lo  epedori 

adumakin  oni isirigin kwape nat  aipit  ibaraasit (akokorei, atudoi, akinei), aipit  agaria, akoruun amisirin nuka  

idiyasio  lukuwii  arai  bo  aira  ikito  lu  eraete  araito .   Koomoom  ojokan  noi nu  okamunitos  iboro  icie  lu 

ipedori  ijo  aswamu  kanu  aiyatakina  adumunia isirigin okale kon.  Arai  igea ijo kede  aswamisioit  na  edite  

noi  na  adumunia  isirigin,  apolouke  ebe  okaru  lo  ebunit  edumuni  ebe  ijaunos  ijo  kede  isirigin  lu  

iyatakina kanu  aitwasamaar  kotoma  aswamisioit  naitetet  na  epolopolot kanu  adumunia  isirigin.  Ibuni  ijo  

agear  anyoun  kotoma  obakor  kwa  itwasamanara  ijo  isirigin  kangon  ekaru  opedoritos  aiyatakin  

adumanakin ijo  icie  lu itelekaritos  lu  ekaru  lo  atubor. 

• Aanu  bo  icie  owaitin  lu  ipedoria  ijo  aitwasam  isirigin  adumunia  bobo  icie? 

3. Akoranakin 

Elimokit oni  Ebaibuli  ebe ebuni  Edeke  akorakin  oni  kotupitete / itwasamai aipimasit  na  eriana  kana  

ikorakina oni (Luka  6:38).  Arai  ikorakini  oni  ka  ajalit  kotoma  akoranakin wok, apolouke  ebe  ebuni  Edeke 

araut  lo  ejalit  kotoma  aisirereng oni,  konye  arai  ikorakini  oni  lu  ikidioko,  apolouke  ebe  ibuni  oni  

aitikokin  arerengusio  nuka  Edeke mama  ijaa  oni.   Ibusakinit oni  agear  kede  idiopet  kotomon,  konye da 

bobo  iroreo (komou)  itunga  icie /  arai  iprojeks  (ainapeta)  acie  nu  itolosio  nu ipedori  oni  akoranakin icie  

kotoma  osirigin  wok.  

• Aanu  bodo  imoi  ijo  noi  kakere?  Arerengu  na  adumun  ainanakineta / arai  bo  arerengu  na  

akoranakin  ainanakineta? 

• Arai  teni  abeit  iyuunit  Luka 6:38,  aani  bodo  ebeit  korai  alosikinet wok  nasodit  kakere? 

Adumunun /  arai  bo  Akoranakin? 
 

4. Aitwasamaanar Isirigin  kanuka ‘Iboro Lu Ekoto Etau’ 

Ejena – ajena  arai  ejaasi  isirigin  lu  iyatakina luejaasi, apolouke  ebe  ipedori  oni  aitwasam kes  kanu  iboro lu 

ikoto  oni.  Ibusakinit ijo airereor  kojokan  noi elisit  loka  iboro  lu  ikoto  ijo  kosodi  aitojokaar  asekun  ebe  

aani  bo  lu  epolok  nukec  noi  kakere  kama  kon?  Mam  ekoto  oni  adumun  acodunio  na  akote  aputoorit 

bala  ikalia  lucie,  konye  kakere,  ekoto  aige  ber  aomoom nu  ikamunitos  ngun  nu  einakinete  Edeke 

aitubusikina.  Aitemonokin  etogo wok, arai  adukun  acolooni  kesi  icie kotoma  iboro lu  ejokuka.  Konye  ejaa 

ngun da,  ibusakiit  oni  acoote  noi enyekiisi  aitwasamaar isirigin wok  luipu  noi  kanuka iboro  kwape  nat e 

TV  ka  epikipik dimikito  arai  ejaasi  isirigin.   Aiboisit  na  egwelet iboro  kanu  apupia era (aijamam), erai  ibore  

yen  epol   noi  aitwasamaar  isirigin  kanu  aiyatakinia  edumunune  loka  isirigin  okale  kon  okaru  lo  ebunit 

koingaren.  Kwape  iyatakinotor  isirigin  kon  edumununos,  apolouke  ipedori  do  ijo  aitwasam  isirigin  kon  

koipone  kalo.   Naarai  ebajet wok epodokit  ber  bon  lu  ikidioko  kakere  lu  ipuda  oni  kanu  ajaria, kosodi  

imina  oni  da akotokinos  aiyatakin  ber  mot  lu  idumununei  oni  angon  elap  tetere  itapatanit  ber  moto 

gwai  ejare  opedorite  ijo da  alosite  eilate  kinga  amatar  eikopo  loka  ecai, ka  icie da.  
 

5. Aimonoinikin Na Itebeikitai 

Apotu sek  alimunitos  nu ikamunitos  aimonoinikin  kanuka  akiro  nu  engesununos  atipet – atipet ka  

igaraaman  lu  mam  amunokinai.  “Aimonoinikin  Na  Itebeikitai”  apolouke  ebe  aimonoinikin kanuka  

aswamisioit  na  elosikinitai, kwape nat adukun  etogo  lo  itetet / arai  agwelun  epikipik.  Iboro luu 

eyangaikinete  ijo  nepetai  adepar  ekaru  kanu  ijo  aimonoinikin  isirigin  lu  edolete  aiswamauna  ngun. Arai  

ibore  yen  itelekaarit  noi  aiyatakinite  atitingikit  aimonoinikin  kanuka  iboro  kwa  kalu  ka  igaraaman da, 

atia  alomar  toma  apesenin  kanu  agwelun kes.  Ipedori  ijo  agitanar isirigin  angin  ekaru  kanuka  Igaraaman  

kalu.  Eipone  bobo  ecie  lo  imonoinikinet  kanuka  iboro  kalu  ngesi  aitwasamaar isirigin  kanu icie  ibore  yen 

epedori  adumakin  ameda  ido  aitwasam  noi – noi  ameda  ngin  kanuka  alosikineta  ka  kangun.  Kwape  na  

aanyunet, ipedori  ijo  aitwasam  isirigin  kanuka  agwelia  ikito  kwana  ido  ne  etiokotor / epolokoto edol 

agwelar, idumunni  ijo  isirigin  lu  itemonokinet  etogo  kon.   Ibusakinit  ijo  atitingikinit  aidar  aitodol  ne  

idumunia ijo  isirigin.  

• Lunyoika  icie  kotoma  ogaraaman  lu  epolok  noi  lu  ti  ikotokin  ijo  aimonoinikin  kanukec? 

 

Adoketait  4: Aitwasam Lu Edeunos  ka  Acoikina  Naepol Noi 
AIMOR  AITAMITAM  OGURUPU  LO  EPOL 

Idau  oni  Aitemonokin  Adoketa  1, 2  ka  3  nuka  Ebajet wok.  Kwana  ilosi  oni  aanyun  eipone ti  lo  ikotor  

oni  aitwasam  idio  osirigin  keere  lu  edeunos. 

 

Kotoma Asisian 3  apotu  oni  angetakisi  aitolomuun atutubet  nasodit  naka  aitolomuun Ebajet wok.  Apotu  

oni  ajaunos  kede  isirigin  688,000  kwape lu  edeunos. Kwana  ipedori  oni  agear  aitolomuun  ainapeta  nu  

ilosia  oni  aswamu  kede  isirigin ngun  688,000.  

 

Nutupitono Kanu Esisianakinan: inomak  Acaat  na  etupakit  naa  toma  Abao /  arai  Apapula  na  Elal: 

Ewai Lo Ebaje Etiai Lo  Isirigin 

Aimonoinikin  isirigin  80,000 

Aitwasam Adumunia Luipu isirigin  200,000 

Akoranakin isirigin    80,000 

Iboro  Lu Ekoto Etau isirigin  120,000 

Amonoinikin  Na Itebeikitai 200,000 + 8000 = 208,000 

ETOTOL  Isirigin  688,000 

Acaat 7 
 

Itetemik – inomasi  ber  yesi  bala  apotu  oni  etojokaaritos  aimonoikin  isirigin 80,000,  Aitwasamaar  isirigin 

200,000 kanu adumunia  icie,  akorakin isirigin 80,000,  aitwasamaar  isirigin 120,000 oboro  lu  ekoto  etau  

kasodete amonoikin isirigin 200,000 kanuka  epikipik.  Arai  imorikik  oni  luu  keere ingetakini  oni  nepepe kede  

isirigin 680,000, kanuka  angun  iroko  oni  ideuna  kede  isirigin 8,000 aimorikikinio.  Aso ejoseikisi  bala  apotu  

oni  etojokaasi  aimorokikin isirigin 8,000  osirigin  luka epikipik. 
 

Aso  kwana itolomuutu  ainapeta  nuka  isirigin wok.  Osesen lu apotu  edeunos  kotoma  Asisian 3.  Iwadikaik 

kwapu naka emesa loka Ebajet.  Iwadik  etiai  loka  isirigin  lu ti  ikotokin  ijo  mama  ejai  angin adiope  kotoma  

owaitin kalu.  Kosodi aimorikikin kesi.  Arai  ikiar  noi  etotol  ekotokin  ijo  alemar  icie, arai  ijesun etotol  

kwapu  noi – noi, ekotokin  kwana ijo  aiyatakin  icie. 

   

ASWAMISIOIT  NAKA  ANGIN  ITUNGANAN  IDIOPE - IDIOPEN  

Nutupitono Kanu Esisianakinan: Okoranak  Eitaabo  loka  esisiak: Aitolom  Ainapeta (Aibajeting) Adoketait 4. 

Olimok Esisiak  ailelebinikin Acaats  kec  kesi  ikulepek  ka  aiswamaar  aimaranar  da. 
 

Ne ingetakinatar  yesi  aiswamaar  ebajet  kus,  itodik mama  ejaasi lucie kon  kosodi  aingitun  kesi  arai  

ejaatatar adio  aomisio  nu  ingarakinete  nukon.  
 

AITEMUN AINYAKUN  ERIPOTA  

Nutupitono Kanu Esisianakinan: Kwape ijaar  ijo  aiswamaar  airereor  ainapeta  nuka  ebajet  naka  awasia 

kokwapu  kane, itetemo nepepe  kana  erai aanyunet  na  idaunit  ijo aitemonokin, ido  isinyikoik Esisiak 

aitemonokin  aiwadikaeta kec / arai  bo  atupakin Eitaabo  kec  loka  Esisiak. 
 

Aso  erereosi  adoketa  ngun  kere: 

Adoketait 1: Aimaraar Isirigin Lu Ejaas (Akaulo na alemar igaraaman). (Eitaabo  Loka  Esisiak:      

Asisian  2: Aitolom Ainapeta (Aibajeting)  Adoketait 1)  

Isirigin Lu Edumuna Keere (Acaat 1) – Igaraaman Lu Odumunet  Isirigin  (Acaat 2) =  Isirigin Lu Ejaas 

(Acaat 3) 
 

Adoketait  2:  Aimaraar Ipudesia wok. (Eitaabo  Loka  Esisiak: Asisian 3:  Aitolom Ainapeta (Aibajeting) 

Adoketait  2) 

Igaraaman  Lu Ejaanakinos Angon Elap (Acaat 4)  ka  Lucie  Igaraaman (Acaat 5)  

(Siri - kimurok  aimorikikin  igaraaman   icie  lu  engesunos) 
 

Adoketait  3: Aimaraar Lu  Edeunos. (Eitaabo  Loka  Esisiak: Asisian 3: Aitolom  Ainapeta (Aibajeting) 

Adoketait 3)  Isirigin Lu  Ejaas  –   Igaraaman Lu Ejaanakinos – Lucie  igaraaman  =  Etotol  (Acaat 6) 
 

Adoketait  4:  Aitwasam Lu  Edeunos  Ka Acoikina   Na Epol noi. (Eitaabo  Loka  Esisiak: Asisian 5: 

Aitolom  Ainapeta (Aibajeting) Adoketait 4)   Aitolomuunun  Ainakina  (Acaat 7) 
 

Nu  Etupakinete, ilosi  oni  Aisisia  Eipone Ediope  Lo  Ingarakinet oni  Asalakinite toma Ainapeta (Obajet) wok. 

Asisian  6: Apedorite Eitwasamae Loka 
Isirigin 

 

Akiro  Nu  Epolok 

• Ipuda  Oni  Eiswamae Lo  Asalakinit  toma Ainapeta Nu Aitwasam Isirigin (Obajet) Wok 

• Eiswamae loka Aitwasam Abakaasan ngesi Eipone Loejok kanu Apedorite Eitwasamae loka Isirigin wok 

• Luaarei  Kere Ekilokit  ka  Aberu  ibusakinit  araut  lu  einakina  asalakinite  toma  Ainapeta nuka 

aitwasam Isirigin (obajet) 
 

Iboro  Lu  Itwasama 

• Aputosia  Nu Isipedoritos  Asisian:  Aiwadikaeta  Nu  Itoduunitos  Igaraaman (1 eseet lo ijerunitai  ka  

atubunun atutubeta awai ) 

• Aputosia  Nu Isipedoritos  Asisian: Abakaasan nu  Eraasi  Aanyunet, Nu  Adaunitai  Aiwadikainikin sek 

(1 eseet  loka Abakaasan 16  nu Iwadikainikitai ) 

• Abakaasan Nu  mam  Iwadikainikitai  (10   kanu angin itunganan ) 

• Aputosia Nu Isipedoritos Asisian: Akaadin nu ‘sirigin nu edolete toni  isirigin 1,000,000.  Koany ebe 

epedoria atiakatiak kitoni otiaisinei ludidik da.  Ipedori ijo aitwasam akaadin nu ‘sirigin nuka Asisian 1, 

ejaasi  akaadin acie nuipu nuka  isirigin 4,000 itolomuutai. 

• Eitaabo  Loka  Esisiak:  Ekoto  Esisiak  ojaasi  nepepe  ka  ikopis  kec  luka  Ebajet  lu  edaunitai  aileleb 

Adoketa 1-4 (odautete  aileleb  kotoma Asisian  na  abu ongetakin) 

• Ekopi  loka  Esisianakinan lo  Edaunitai  aileleb  kwape  aanyunet naka  ebajet adoketa 1-4  (kotoma  

Asisian na  abu  ongetakin) 

 

Nuitegearet 
Adoketait  nasodit  naka  araut  ikedarak  lu  ajokak  luka  isirigin  wok ngesi  aitolomuun  ebajet.  Konye  ejaa  

ngun  da, mam  nen  bon  ilesikina — ibusakinit  oni  teni  atupakin  nu  ejaasi  toma  obajet.  Arerengu na  

aronon, erai  duc  na  epatana  aitolomuun  ebajet,  atia  aricit / asalakinit  toma  obajet.  Ejaa ngun da, nepepe 

ka  adoketait  acie  naka aitikokina  ka  atupakinite  aicorakineta, epedoros.  
 

• Koipone  bo  aani  kwape  kwana  ipedoritor  ijo  ayaite  eitwasamae loka  isirigin  kon?  Inyobo  

itwasamaenenei  ijo  kanu  atupakitor  aidarite  iboro  lu  egelegela  lu  ipudar  ijo  isirigin? 
 

Kotoma  Asisian kana ibuni  oni  asesen  eipone  lo  epatana  noi  kanu  apedorite ayaite  eitwasamae  loka  

isirigin  wok etwasamaete eiswamae  loka  Abakaasan.  
 

Adoketait  nasodit  kanuka  ekilokit  ka  aberu  ngesi  kesi  aitojokaar  ebe  epote  ainakin  asalakinit nu  obajet. 

Arai  eraun  idiope  itunganan  bon  esalakini  einakina, isisiauni  ijo  atipet ebe mam ebuni  aiswamaun ( mam 

epedor). Nepepe kakonyen  nuka  Edeke,  koinakinos  kanu  atamakin  apedor  ayaite  isirigin  lu  akoraki  Ngesi 

yesi  ka  acoikina   noi  naepol  ka  asalakinit  toma  ainapeta  nu  ipotu  yesi  itolomuutu.  

 

Eiswamae Loka Abakaasan  
ASWAMISIOIT  NAKA  EGURUPU LO  EPOL  – Itwasama Aputosia  nu  Isipedoritos  Asisian: Aiwadikaeta nuka  

Igaraaman  ka Abaakasan  nu eraasi kwape na  Aanyunet  

Nutupitono Kanu Esisianakinan: Itolot  Aswamisioit  naa  naka  Eiswamae loka Abakaasan  kotoma  ogurupun 

amear cut  kitoni  Atiakuneta  nuka  (a – d) nu  ejaasi  kwapu  nee. 

Eipone  loejok  kakere  ido  opatana  ijo  apedoritor  eitwasamae  loka  isirigin  kon  ngesi  Eiswamae loka  

abakaasa. Kanu  aitwasam  Eiswamae loo,  erai  oni  aitiak  isirigin  wok  kotupitete  ainapeta  wok  nu  

itwasamaet  kesi (ebajet) kasodete aibwainikin  isirigin ngun  toma  abakaasan. Kasodete do  oni  aitwasam  

isirigin  lu  ibwaik  oni  toma  abakaasan  ngun  kanuka  igaraaman wok.  Koipone  lo  aiswamaun  nuu, ijaikini  

oni  aanyun  ebe  mam  oni  ikwamakini  aitwasam  isirigin  naarai  iriebunitos  oni  etiai  lo  isirigin  lu ejaasi  

toma  abakaasa.  Kanu  amisiikin  ojokan,  ibuni  oni  aireikin  kwa  iswamaere kotoma  aanyunet nata. 
 

Nutupitono Kanu Esisianakinan: Ibwaik angin  aiwadikaet naka  kotoma  Aputosia  nu Isipedoritos Asisian 6: 

ibwaik  Aiwadikaet  naka  Igaraaman  kwapu  nen  / arai  kuju  omeesa itodianari  kwape  imoratar  yesi  

aitamitam  Acaat  na  okwap naa.  Itetemik  kesi  ebe  ipote  yesi  aimor  aitamitam  aiwadikaet  naka  isirigin  

lu Okale,  Nada  itegelikina ido  komam  erai egaraama,  kotoma  apak  na  euriana. 
 

Igaraaman Ludumunet 

Isirigin 
Igaraaman lu  Angon Elap Lucie  Igaraaman Isirigin Lu  Okale 

 

Kotoma  ainapeta wok  nu aitwasam  isirigin (obajet) iitu  ber  ijo  ebe  ijaa  oni  kede  Atiakununeta  auni  nu  

egelegela  kanuka  Igaraaman  wok.  

1. Igaraaman  Ludumunet  Isirigin 

2. Igaraaman  Lu  Angon  Elap 

3. Igaraaman  lucie  lu mam  eraasi angin Elap 
 

Kanuka  angin  ewai  loka  igaraaman,  ipedori  noi  aitudumikin  abakaasa ke.  Ipuda  oni  abakaasa  adiope  

kanuka  igaraaman  luka  adumunia  isirigin,  adiope  bobo kanuka igaraaman  lu  angon  elap,  kosodi  adiope – 

adiope  kanu  angin  idiope - idiope  luka  lucie  igaraaman   lu  mam  eraasi  angon  elap  (kwape nat  adiope  

abakaasa  kanuka igaraaman keere luka Esomero, adiope  bobo  kanuka  aitemonokina iboro  lu  okale, adiope  

kanuka inapen (igoen), kosodi  adiope  kanuka  lucie  iboro  lu  ejaunos.) 
 

Nutupitono Kanu Esisianakinan: Ibwaik  angin abakaasa nu etemokitai  kotoma aputosia  nu isipedoritos 

Asisian 6,  Na  aanyunet  A -  Abakaasan  nu  etiakunitos  Atiakuneta  nuka  Igaraaman  akany kape  nusodit, 

iingaren  naka  Esisiak .  Itetemik  kesi  ebe  ibu  ijo  kodau  aitemonokin  abakaasan  nuu  kotupitete  

igaraaman  lu  ejaasi  toma  Aanyunet naka  Ebajet  na  ipotu  yesi  kodautu  aitolomuun  kotoma  Aisisiaeta  nu 

idautu  yesi  aisisiaun kokau.  
 

Kwana, olimok egurupu  asekunun  abakaasan  nuu kosodete  aibwainikin  nejaasi  aiwadikaeta  nu  iriamara 

kanu  kobu  ijo  odaunite  aibwaikin  Aiwadikaeta  nuka  igaraaman 6.  
 

• Toma  atiakunet  bo  aani  naka  aiwadikaet  naka  igaraaman  iriamara  aibwaikin  angin  adiope 

kotoma  abakaasa  kanu? 
 

Igaraaman Ludumunet Isirigin 
Igaraaman lu  Ejenasi lu  Angon 

Elap 
Lucie Igaraaman 

Igaraaman Ludumunet Isirigin 

2,000,000  angon  ekaru 

Igaraaman Lu Angon Elap 

Isirigin 456,000  angon  elap 

Aitemonikin iboro  Lu Emunaara 

Isirigin 100,000  angon  ekaru 

  
Lucie  lu  epote  ajaikin 

Isirigin 40,000  angon  ekaru 

  
Igaraaman lu Esomero 

Isirigin 180,000  angon  ekaru 

  
Inapen / igoen 

Isirigin 120,000  angon  ekaru  

• Aibo  ejaasi  igaraaman  iyarei  Lucie lu  epote ajaikin  kotoma obajet kon  kwape  itodiaritere  kotoma 

abakaasan kanu? 

o Igaraaman  Lucie  lu  epote  ajaikin  kangon  ekaru  ejaatatar abakaasa  ke bon owai loka 

‘Lucie  Igaraaman’ 

o Lucie  lu  epote  ajaikin angon  elap imorikikitai  toma  ototol lo  isirigin  luka igaraaman  lu  

angon  elap. 
 

Kwana  ilosi  oni  airereor  eipone  lo  itwasamaet  Eiswamae loo. 

 

a) Itolomu Isirigin Kon Lu  Ekale 
Adio  apak  keere  na  idumunia  ijo  Isirigin,  ekoto ijo  ber  aige aibwaikin kesi toma  abunget  adiopet na  

itegelikina.  Abunget  naa  anyaritai  Isirigin Lu  Okale.  

 

Nutupitono Kanu Esisianakinan: Ibwaik  apapulai  keerre  nu ‘isirigin lu  itemokitai,  aitodol  etiai  loka Isirigin 

1,000,000 UGX, kwap naka (owai  loka ) Aiwadikaet Isirigin lu Okale.  
 

Kotupitete  ne  ijai  ijo, ipedori  ijo  aitwasam  abakaasa, isaduku  yeni  igoitai  kede ekupuulu, Akaunta na 

Obank / arai  bo  edio  ewai  keere  lo  ijeni  ijo  ebe  eyuwaara kanu  aingadakina isirigin kanuka  kanu. 

 

b) Otiakak  Igaraaman  kon luejenasi  lu Angon Elap 
Adiope  na  angon elap, olemu  isirigin  kotoma  abunget  naka  Isirigin  lu Okale  kosodi  aibwaikin etiai  loka  

isirigin  lu iriamara  toma  Abakaasa  na  igaraaman lu  angon  elap.  

Itunga  icie  itojokaaritos  aitiak  abakaasa  ‘na  angon elap’ kitoni  araut  abakaasan nuipu  nu egitigita kanu 

igaraaman  lu  angon  elap,  kwape  nat abakaasan nu  egitigita nuka  inyamat, igaraaman lu etacio  apugan 

engon elap, igaraaman  lu  otogo / ore  ka  icie  da.   

 

Nutupitono Kanu Esisianakinan: Olema  abakaasa  na  etotol  loka  igaraaman luka angon  elap (isirigin 

456,000 UGX  kangon elap) kosodi  aibwaikin  angin  abakaasa  na  itemonokitai  kotoma  aputosia  nu 

isipedoritos  Asisian  nu ejaasi Asisian 6  kwape Aanyunet B:  Asekun abakaasan  nu  igaraamaan  ikany  angon  

elap  lu  iyatakitai,  kwape  itoduutere  okwap kane  owai  lo  igaraaman  luejenasi  lu  angon  elap.  Kosodi 

alimokin  egurupu ailelebinikin  abakaasan  nu  angon  elap  itwasamaete  isirigin  luka  abakaasa  na  isirigin  

lu okale.  
 

Biyai  imorikikinos  ariakuun  kede  etotol  je  losodit  loka  igaraaman  luka  angon  elap? 

 

Igaraaman Ludumunet Isirigin 
Igaraaman lu  Ejenasi lu  Angon 

Elap 
Lucie Igaraaman 

Igaraaman Ludumunet Isirigin  

isirigin 2,000,000  angon  ekaru 

Lu Ideununos  Angon  Elap  

isirigin 120,000  angon elap 

Aitemonikin iboro  Lu Emunaara 

isirigin 100,000  angon  ekaru 

Inapen / igoen 

isirigin 120,000  angon  ekaru 

Esomero 

isirigin 20,000 angon  elap 

Lucie  lu  epote  ajaikin 

isirigin 40,000  angon  ekaru 

 
Idiopet Kotomon  

isirigin 48,000  angon elap 

Igaraaman lu Esomero 

isirigin 180,000  angon  ekaru 

 
Inyamat 

isirigin 240,000  angon elap 
 

 
Akim na eipiei  ka   Akipi 

isirigin 28,000  angon elap 

c) Otiakak  Igaraaman kon  Lucie  luka  angon Ekaru 
Abakaasan “nu  angon ekaru” ibusakinit  ailelebio irwan atipet bon ekaru.  need to be filled only once a year. 

Erai ne  akaulo  na  ijo  adaun adumun  isirigin  kon  keere luipu  luka  ekaru,  kwape  na  aanyunet, akaulo  na 

asakun  ka  agwelar emuceeri.  Atipet  akaulo  na  apak  na  asakun  ka  agwelar,  ibwaik  isirigin  toma  

abakaasan.  
 

Nutupitono Kanu Esisianakinan: Itetemik  ebe  kotoma  aanyunet  kana,  arai  atipet  akaulo na asakun  

emuceeri.  Olimok Esisiak  aileleb abakaasan  nu “angon ekaru” itwasamaete isirigin  lu  ejaasi  abunget / 

Abakaasa  naka Isirigin  lu okale.  

 

d) Aitwasam Isirigin 
1. Itwasam  isirigin lu  ejaasi  toma  abakaasan bon 

Siri  bobo  itoro  alemun  isirigin  lu  okale  aitodol  elap  lo  etupakini.  Itwasam  Isirigin  luka  abakaasan Bon. 
 

Kwape na aanyunet, arai ipuda  ijo isirigin kanuka akim  na  eipiei, opuko abakaasa  naka  igaraaman lu angon 

elap lu itacanakini  ijo  apugan  kosodi  aitwasam isirigin  ngun.  Arai  edaunos  isirigin  kotoma abakaasa, 

apolouke  ebe mam bobo  ijo ipedori aitwasamaar icie  isirigin  luipu kanuka  ibore  angin.  Erai ijo aidareikin 

aitodol  elap lo etupakini ne idumunia ijo  isirigin. 
 

Aitegelikinet  adiope bon  na epedorere  acamakin nuu  aiswamaun  ngesi  ne  etakanuniata  nu engeso (ationis 

na  etubun adoikin), kwape nat  aipudakin  alosit  nejai  emuron loka  adekis  kosodi  atacakin kanuka adumun  

ekiya loka  adekis. Ngesi  konye  ipedoria  ijo  alemun  isirigin  idis kotoma abakaasa  naka  Lucie  lu  epote  

ajaikin kanu atacaara  igaraaman  ngun lu  engeso.  Siri - kilemu  aitwasam  isirigin  lu  abakaasa naka  Lucie  lu  

epote  ajaikin kanu agwelia icie  ibore  yeni  ikoto  ijo kanuka  aiyalamar / aitalakaaror  kwape  na  aanyunet, 

igoen lu itetiak.  Ekotokin ijo  aitwasam isirigin  ngun bon kanuka “Ipudesia”.  Ekoto  oni  aisisiaun  araut itunga  

lu itanaikini  aijarawok aitikokina  ka  atitingikit  kasodete  aidereikin  aitodol  ne  idumunia  oni  isirigin  kanu  

agwelunia icie  ibore yen  ikotokin  oni.  Imina ijo  angetakin  araut  itunganan  yen  ijaasi  ka  inyamat  lu  

ejokuka  lu ejijim apakio  nu  egeete nuka  angon  elap  ne  ejaatatar  isirigin  icie  lu  itetiak  elomarete toma  

abakaasa, konye  apakio  nu  engetakinor  elap  ijaun  ijo  aibang  ainyam  emuceeri  bon  omamei  ediya.   
 

Ibusakinit  oni  araute  lu  icoaka  noi  amamus  alemunun  icie  isirigin  kotoma  osirigin wok  luka okale.  Mam 

luu  eraasi  isirigin  lu  emamei  aswamukec (isirigin  lu  asipeya).  Ejaa  ainapeta  kanu  angun  KEERE.  Arai  

kilemu  oni  isirigin  icie  kotoma  osirigin  luka  okale, apolouke  ebe  emameunos isirigin  lu  edolete ekaru  

keere.  Arai  ikoto  oni  isirigin  kanuka  adumuna  icie  ibore  yen amamei oplani,  apolouke  ebe ibusakinit  oni  

adumun  eipone  ecie  lo  odumunet isirigin  icie  kanu  agwelunia  ibore ngin.  Konye  mam  ekoto  oni  

agwelun ibore  ngin  aitodol  ne  idumunia  oni  isirigin  icie  lu  iyatakina.  
 

2. Otiakanak Lu  edeunos  Kacoikina   Naepol noi 

Arai  ijaatatar  ijo  ka isirigin  lu  iyatakina, ipedori do  kwana  ijo  aitemokin  abakaasan kanuka  angin  idiope 

kotoma  oboro  lu  ibu  ijo  itolomuute  kotoma  ainapeta kon  nu obajet aitwasamaa isirigin ngun, kwape  nat 

Aimonoinikin, Aitwasam adumunia icie  luipu,  arai  bo  nat  akoranakin. 
 

Nutupitono Kanu Esisianakinan: Ibwaik abakaasan  nuedeunos ‘nuilamara’  (Aputosia  nu isipedoritos  Asisian: 

Abakaasan  nu  eraasi  aanyunet – Aanyunet  C) otiakanak  toma aiwadikaeta.  Onyarau  egurupu  ailelebinikin  

kesi  kede isirigin  lu  edeunos kotoma  isirigin  lu  okale. 
 

Aimonoinikin 

isirigin 80,000 

ango ekaru  

Aitwasam  adumunia 
isirigin icie 

isirigin 200,000 angon 
ekaru 

Akoranakin 

isirigin 80,000 

angon ekaru 

Iboro Lu  Ekoto 

Etau isirigin 

120,000 angon 

ekaru 

Aimonoinikin  Na 

Itebeikitai  isirigin 

208,000 angon 

ekaru 

Kotoma  aanyunet kana, mam  isirigin  ejaunos  lu  edolete  ailelebanara  abakaasan  keere  eirian.  Ejaa  ngun  

da,  Aimonoinikin  kon  na  itebeikitai  kotoma  aanyunet  kana  erai  kanuka  epikipik  lo  ijai  ijo  imunokina  

aitwasam  kanuka  aisubisaa (amanenena) kon,  kanuka  angun, isingareni  ijo  kesi  aitojokaar  nuka   epikipik  

aitelekaar  iwaitin  lucie ngun. 

 

Ne  ngesi  enangakini  aanyunet  wok  kanuka  apedor  aitwasam  isirigin  kanuka  igaraaman  lu  okalia wok.  

 

Aibwaikin Toma Asamusioit 
AIMOR  AITAMITAM OGURUPU  LO  EPOL 

Dobo  nu  Ikamunitos  Igaraaman Lu  Adumunere Isirigin ? 

• Kanuinyo  iwomitor  ijo  ebe  mam  oni  itetemit  nu  ikamunitos  ewai  lo  igaraaman  lu  Adumunere  

Isirigin  ka  aidules  kane? 

o Ibusakinit  olemaritete  cut  awai  kama  ejaasi  igaraaman  luka  iboro  lu  okale 
 

Igaraaman  kon  lu  iboro  kalu  okale  lu  angon  elap  ka  igaraaman  lucie  lu mam  ejainikinos  angon  elap  

aponi  imararai  otupitete  igaraaman  lu  adumunere  isirigin  lu  adaunitai  alemar  itwasamaete  “Isirigin  kon  

lu  Ejaas”. 
 

Ngin  yen ikamunitos  nuka aisubisa / agwelanar / nuka  aswamu,  ibusakinit  aanyun  ebe  igaraaman  lu  

adumunia isirigin  icie  edaunitai  alemar  EROKO  idio  isirigin  keere  ibwaikina  toma  Osirigin  luka  Okale.  
 

Ipedori  ijo  aitwasam  Eiswamae ngope ngon  loka  abakaasan  kanu  aitolomia  ainapeta  ka  apedoria  

igaraaman  kon  lu  adumununia  da  bobo  isirigin;  konye  ibusakinit  otiakaritete  kama  ejaasi  igaraaman  lu  

ejainikinos  angon  elap  kalucie  igaraaman  lu  iboro  luka  okale. 
 

AINGISINGISETA  NUKA  EGURUPU  LO  EDIT 

Nutupitono Kanu Esisianakinan: Onyaraik  Esisiak keere aitolomuun  igurupun  ludidik  luka  itunga 3,  iboyeete  

aiboisit  na  epedoriata  kesi  keere  asesen  na  aanyunet  ngin.  ilosi  ijo  ajaikin  kede  aingisingiseta  nuka 

aingiseta 7  kotupitete  na  aanyunet  naa. 

 

 

 

 

 

Aingiseta: 

1: Aani  bo  ti  abakaasa  na  ibuni  ijo  aitwasam  kanu  agwelia  inyamat  kotoma? 

2: Aani  bo  ti  abakaasa  na  ibuni  ijo  aitwasam  kanu  atacakina isirigin  lu  esomero  kotoma? 

3: Kotoma  aanyunet  kana,  In this example, aani  bo  abakaasa  na  itwasamai  ijo  kanu  alosio  eilate  lo  

abong kanu  amaatar  esoda  irwana  atipet  elap nepepe  ka  itunganan  yen  erai  ipapero  kon  yen otau? 

4: Ijo  angetakin aswamu  acie  na  abu otakanu  adaun apaarasi 2 akidingot naka  elap ngesi na.  Aibo  ibuni 

ijo  aibwaikin isirigin ngun? 

5: Angesakin  toto  nakon  adekakin atipet  noi  ido  ipuda  ekiya / amukian adaun isabiitin iyarei;  abakaasa  

bo  aani  ilemuna  ijo  isirigin  kotoma? 

6: Koipone  bo  aani  ibunia  ijo  aileleb  igaraaman  kon  lu  angon - ekaru arai  idumununei  ijo  isirigin  lu  

ikidioko  adaun  ekaru  keere? 

7: Nunyoika  bo  ibuni  ijo  aswamu  kede  isirigin  lu mam ijo  itwasamit olap  kalo naarai  abu  ijo  

ingadakite  toma  obajet kon  lo  angon elap  ido  kojaasi  kalu  edeunos  kama  ka  lucie  lu ejaanakinos 

angon elap? 

EGURUPU  LO  EPOL  AIMOR  AITONOR  NU  ADAUN  ASISIAN 

• Aso  cani  ber  ijo  itetemu  eipone  lo  itegelikinar  eiswamae lo  kama  kanu  kopekwana  iswamai  ijo? 

Inyobo  emina  aijaikin  eraun ainingosit  naepol  kanukon? 

• Koipone  bo  ti  aani  epedoria  eiswamae  lo  aitapatan  iboro kowaikon  ka  ekale kon? 

• Koipone  bo  aani  iwomitor  ijo  ebe  ingarakinit  eiswamae  lo  oni  aitubusikin  Edeke? 

 

Adoketa  Nu Aswamisioit  Nutupakina 
Kwana  do  ipedori  ijo  aisikapikin  Eiswamae  kon  ilopet loka  abakaasan  kanuka iboro  luka  ekalekon. Ogea 

koipone  loka  asesen  ainapeta nu aitwasam  isirigin (ebajet)  (Eitaabo  Loka  Esisiak   Ebajet  lo  edaunitai 

aileleb).  Isikapik  abakaasa kon  adiope  kanu  igaraaman  kon  lu ejaununos  angon  elap.  Kosodi  aisikapikin 

abakaasa  adiope kanu  angin  idiope  kotoma  ogaraaman kon  lucie  lu angon  ekaru.  Arai  ijaatatar  ijo  ka  

isirigin  lu  edeunos, ipedori  da  ijo  bobo  aisikapikin  abakaasan  koipone  lo  itwasamaet  isirigin  kon  lu  

edeunos.  
 

Arai  ipuda ijo,  ipedori  do  bobo  ijo  aitemun  atiakatiak  igaraaman  kon  lu  ejaunos  angon  elap  kwape  

itodiaritor  na  aanyunet  kane. 

Nawasia, ekotokin  do  bobo  ijo  da  aisikapikin  abakaasan  kanu  angin  idiopet  kotoma  ogaraaman  lu  

adumunere  Isirigin,  ne  idauna  ijo  ajenun  kesi  ebe  arai  ibore  mutan ka  mutan. 
 

Otamak  aijar  adaun  ilapio  idis  otupakinite  ainapeta  nuka  ebajet kon  koipone  lo  aitwasam  isirigin  ngun  

lu  ibwainikitai  toma  abakaasan  bon.   Arai  ipedo  ijo  aricakin  asalakinit  toma  oiswamae  loka  abakaasan lo  

angon  elap,  apolouke  ebe ipedori  ijo  agear  egwelet  icie  kotoma  oboro  lu  ibwaikini  ijo  toma  

aiwadikaunet  naka  ‘iboro  lu  ekoto  etau’ (olisit kon lo ‘iboro lu ekoto etau’). 

Abongokineta: 

1: Igaraaman Lu Ejaununos  Angon Elap, Abakaasa  na  inyamat 

2: Lucie  Igaraaman, Abakaasa  na isirigin  Lu  Esomero 

3: Igaraaman  Lu Ejaununos  angon  Elap, Abakaasa naka Lu Edeunos Angon Elap 

4: Abunget naka  Isirigin  lu Okale  (enomaaritos  ebe  adaun  atiakar igaraaman lu  adumunere isirigin) 

5: Kotupitete  etiai loka  isirigin, epedori  aticepak  korai  lu  elemunitai  kotoma: 

a) Igaraaman Lu Ejaununos  Angon Elap, Abakaasa naka Lu Edeunos Angon Elap (naarai  imoriarit 

ebajet kon  icie  kotoma  igaraaman kalucie  lu ejaanakinos angon elap) 

b) Lucie Igaraaman, abakaasa naka lucie lu ejaanakinos angon ekaru. 

6: Ekoto  ijo  ber  duc  aige  ailelebaanar abakaasan  kon  nu  igaraaman lu  angon  elap, kosodi  konye  

ailelebaanar  abakaasan  nu  igaraaman  lu  angon  ekaru.  Arai  idolok  ijo  adoketait  na  ilelebununotor  

abakaasan  nu  angon  ekaru,  ipedoi  do  konye  ijo  agear  atiakanakin  owaitin  luka  “Aitwasam  Lu 

Edeunos Ka Acoikina  noi”. 

7: Igeari ijo  ber  akoranakin toma Owai  loka  abakaasan nuka  ‘Lucie  Igaraaman’ nu  mam  ilelebitai.  Arai 

engetakin  ailelebaanar  kesi  kanu  ekaru,  ikopakin  do  ijo  toma  owaitin  luka “Aitwasam  Lu Edeunos Ka 

Acoikina  noi”  otupitete ainapeta  kon  nu  aitwasam  isirigin (ainapeta  kon  nu  ebajet). 

Asisian 7:  Biyai  Oni  ijai  Aiswamaun 
Isirigin? 

 

** KANU  ITUNGA  LU  ERAASI  AKORIOK  BON 
 

Akiro  Nu  Apolok 

• Ibusakinit  oni  ajenun  eipone  lo  aimaraar  adumun  ameda wok 

• Ipedori  oni  aitolomuun  ainapeta  nu  iswamaa  arai  itolomi  oni  ameda  na  edite / kede arai 

emamei  ameda  

• Ibusakinit  oni  aidar  aiwadikaeta ojokan 

Iboro  Lu  Itwasama 

• Aputosia  nu Isipedoritos  Asisian:  Aputo  naka  Amisiri  ka  iraan / ikorion  luipu  (ijeru ekopi  1 ) 

• Eitaabo  Loka  Esisian: Aimaraar  Ameda 

• Abao  /  Apapula  Na Elal   ka  Amaka  Na  Iwadikaet 

 
Nuitegearete 
AIMOR  AITAMITAM  OGURUPU  LO  EPOL 

Idau kwana  oni  aisisiaun  eipone  lo  itolomuunet ainapeta  nu  itwasamaet  isirigin (ebajet) kanuka  ekale wok 

ka  apedor  aitwasam  isirigin  wok  kanuka  igaraaman  wok  ikulepek. 

Kwana  do  ilosi  oni  aitereikin  aijen  wok  toma  ogaraaman  lu  aisubisa / agwelanar( ogaraaman lu  

agwelanar).  Ibusakinit  nuu  atiakun  airereor  koipone  kec  bon.  
 

Ipu  itunga  lu  iswamaete  ka  agogongu,  konye  odumunete  ameda  adioi  noi  /  arai  bo  nat  omamei  

ameda  da.  Ibusakinit  oni  ayangaikin  apak  aimaraanar  ameda  tetere   aanyun  ebe  aswamuwok  na  

agogongu  eropi  teni  ojokan. 
 

Nutupitono Kanu Esisianakinan: Ikeu aputo  kotoma Aputosia  nu  isipedoritos  Asisian: Aputo  naka Efaamu  lo  

ejaasi  iraan / ikorion  luipu  noi toma.  Aso  ingit  egurupu:  
 

• Biyai  aisubisa / agwelanar na / akoru na itabari  erai  na  ekeriaana? Kanuinyo  iwomitor ijo  kwangin? 

/ kanuinyo mam? 

• Biyai  ipedori  kereka  ijo kotoma  aputo  kana ajenun  arai  itolomi  efaamu lo isirigin? 

• Nunyoika  ibusakinit  oni  ajenun  tetere  oni  ipedori  alimun  arai  imedai? 
 

Mam  erai  bon  naarai  ejaasi  efaamu  kede  iraan  / ikorion  luipu  apolouke  ebe itolomi  ameda. Kanu  asesen 

etiai  lo  isirigin  lu  ijaatatar  ijo  ne  igwelara  ijo  ikorion  kon,  mam bobo  nen  da  epedori  aitijenikin isio  

eipone  lo  ejaar  aimedaikin.  
 

Ipudakin  ijo  aiswamaun  aimaraar  na  epatana  kosodi  aidar  aiwadikaeta  tetere  ipedori  aanyun  arai  ejai  

aisubisa / agwelanar akerianar.  Kanu  ajenun  arai  ejai  efaamu  aitolom  ameda  ipudakin  oni  ajenun  iboro  

iyarei  lu eraasi  agwoetait naepol.  

1. Isirigin  imwasai  ai   idumuni  oni  kotoma  agwelar  ikorion.  

2. Isirigin  imwasai  ai  aponi  itwasamaritete  kanuka  aweikina /  airaikin,  akorikina   ka   asakun  iraan.  
 

Koipone  lo  aimarar  atiaketait  naejaikin  kiding  na   iboro  luu  iyarei,  ipedori  oni  ejenun  arai  ejai  efaamu  

aitolom  ameda  arai  bo  mam. 
 

Nutupitono Kanu Esisianakinan: Okoranak  Eitaabo  loka  Esisiak: Aimarar  Ameda (apapulai 4 ). Kanu  

ideuna  kotoma  Asisian,  koisiom  kosodi  atupakin  aiswamaar isulai  icie  lu etupakinete  kotoma  apapula 

kwa itetemutere  kokwap kane.  Iwadikaik  na  erai  aanyunet  nasodit  toma  abao  kosodete  atupakin  

aiswamaar aanyunet  ngin nepepe  ido  orai  atupakite  eiswamae ke moti-mot tetere lucie  keere emisiikinete.  

 

Aanyunet  1: Aisubisa / agwelanar Ke Anna  naka  Idiyasio Lu kuwii 
AIMOR  AITAMITAM  OGURUPU  LO  EPOL 

Ibuni  kwana  oni  asesen  Aisubisa / agwelanar ka  Anna naka  Idiyasio  lu Kuwii  kanu  aingarakin  oni  amisiikin  

nuu  noi noi  kojokan.  
 

Ejaatatar  Anna apirianut  naepol  noi  kotoma  akoru  idiyasio  lu  kuwii  kwape  eswamaenena  kotoma 

amisiri  ke  na  okale  adaun  ikaru  luipu.   Agea  do  kwana  alope  aisubisa / agwelanar ke  na  idiyasio  lu  

kuwii.  Akaulo  na  asakun  ke  nasodit, abu  Anna  koyanga  idiyasio  ke  lu kuwii  toma  osokooni  kosodi  

agwealr  keeree kanuka  100,000 UGX.  Abu  ngesi  iyalamikin  noi.  Kabu  kosub  bala  ejaasi  ngesi  ka  

isirigin  luepu  noi.  
 

• Biyai  ijo  iwomit  kereka  ebe  ejaatatar  Anna  aisubisa / agwelanar na  ekeriaana  noi?  

o Dimikito  arai  ejenunit  Anna  ebe  arai  edumunit  ngesi  ameda  arai  bo  mam,  mam  ngesi  

epedori  ajenun arai  ejai  aisubisa / agwelanar ke  akerianar  kede  arai  ekotokin  ngesi  

ainyikokoin  ka aisubisa / agwelanar ngipengin.  
 

Kwana  aso  asesenata  aiwadikaeta  nuka  aisubisa / agwelanar kanu  ajenun  arai  ekeriaana  ngesi. 
 

Egaraama – Aiwadikaunet  naka  iboro lu  epudai Etiai 

-    Ikinyom isirigin 24,000 

-    Eboliya isirigin 20,000 

-    Iswamaeta  lu  akoru  (imelekes, ka  icie  da ) isirigin 16,000 

-    Aiboisit  na agwelaret  kotoma  osokooni isirigin 8000 

-    Akaverai  ka  akiseeron isirigin 12,000 

-    Atikit  naka Abaasi isirigin 4,000 

Etotol isirigin 84,000 

Isirigin Lu eomitai   Adumun Etiai  lo  Isirigin 

Etotol isirigin 100,000  
  

ETOTOL  LO  ISIRIGIN  LU  

ADUMUN 

–  ETOTOL LO  IGARAAMAN =  AMEDA 

isirigin 100,000 – isirigin 84,000 = isirigin  16,000 
 

Kwape  isesenia  oni, abu  Anna  kodum  ameda – konye  arai  isirigin 16,000 bon.  
 

APAK NA  ABU  OYANGAIK  

• Karaida ejai  nu  eirereor  etiai  loka  ameda  na  abu  ngesi  kodum, Lunyoika  ti  bobo  icie  iboro  

iwomit  ijo  lu  akoto  ti  ngesi  airereor  kanu  aanyun  arai  iyalama  ngesi  nepepe  kede  aisubisa / 

agwelanar ke? 

o Apak  na  abu  ngesi   ijaik  kotoma  aisubisa / agwelanar ke.  (iwadikata  Esisiak  

abongokineta  toma apapulai  kec) 
 

Acie-apakio aisubisa / agwelanar na edite  ameda  epedorio aimarakite  kwape  na  ekeriana  arai  edite  bobo  

apak na  ipudai  da  kanu  adumunia  isirigin .  Ejaa  ngun da,  arai  ijaikin  apak  na  epol ka  agogongu  toma  

aisubisa / agwelanar  kosodi  aisubisa / agwelanar ngin  adumun  ameda  adio  bon,  ekotokin  do  itunganan  

ngin  aitemun  aomoom  eipone  loka  aisubisa / agwelanar ke  kangin.  

Apak  naka  Anna  nasodit  naka akoruke  abu  koyangaik  nepetai  ilapio  4 .  Abu Anna idar aiwadikaeta nu  

ekamunitos  isawan lu  adaununei  ngesi  angin  apaaran.  Nepe  ejai  Anna agear nepepe  ka  aisubisa / 

agwelanar ke  abu oomite  bala  mam  ti  ngesi  ebuni  ayangainikin  apak  na  epol  noi  kotoma  amisiri ke  

angin  apaaran. Ejaa ngun da, okaru  lo,  ilapio luka  aiporo (lu  eteiya  edou) apotu  do  bobo  oraunos  ne  

aonitor  akwapu ido  ajai  do  Anna  aiswamaun  acie  aswamisioit  na  apol  noi  na  aicokicokoenen  

idiyasio  lu kuwii  omisiri.  Airaanakin  ka  asakun  da  apotu  koyangaasi  apak  naeoja noi  adepar  ne   

amunokina  ngesi kanuka  angun,  ajai  ngesi  alimokin  akooke  angarakin  ngesi.  
 

Abu  Anna imara  nepetai  etiai  loka  

apak  keere  na  abu  ngesi ibwaik toma  

aisubisa / agwelanar ageun  na airaikin 

kitoni  agwelar, aimoriarit  apak na  

aitolot  ayangaar  kitoni  osokooni arai  

nepetai isawan 12.5  kangon  elap.  Abu  

na  itolomu  nepatai  etotol  lo isawan 50  kanuka  apak  naka  akoru.   Kanuka angun, isirigin 16,000 okorak 

÷  kede isawan 50  kesi  isirigin lu erai  320 kangon esawa.  Kwana  do  acau  do ber  bobo  ejok  noi  ebe  

ekidioko  isirigin 320  itiriani  ka  aswamu  keere  na  abu  ngesi  ibwaik  toma  aswamisioiot  naa.  
 

Ipudakin  Anna  airereor kosodi  alomun  kede  ainapeta / eplani  kanuka  ngesi  apedori  adumun  ameda  

najokan  noi  kotoma  akoru  na  etupakini.  Ekotokin  ngesi aitam  aingonganar  igaraaman. Arai  bo  nat  

kopedor ti  itwasam  eboliya  lopeleuna (ngesi  alopet  abukonokin iboro lu  epedorete  aluwor  eboliya, atia  

egwelet)  ebuni  nen  aingarakin  ngesi  aiyatakin  akoruun  iraan  luipu,  kede  arai bo  nat  ngesi  adumun  

eipone  lo  asakuna  ngesi  alopet iraan  lu  ijulakini  ngesi  aituluor / aitaraun  ikinyom.  Aai  mam  Anna epedori 

aingongar  igaraaman kotoma  aisubisa / agwelanar ke  naka  idiyasio  lu  kuwii,  emina  oraun  na  ameda  

naepol  noi  ngesi  aitam  amoun  aisubisa / agwelanar  acie na  epedori  aimedaikin  nges. 
 

Arerengu na aronon, ipu  agwelanareta nu  eputooritos  naka  idiyasio  lu kuwii  ke  Anna. Iswamai  oni  

agogongu  noi  konye  komam  ipedori  nepecep  da  amisiikin  ebe  ijaa  oni  aitolomuunun  isirigin  lu  ikidioko 

noi - noi.   

 

Aanyunet  2: Ipegei  Ke  Paul 
ASWAMISIOIT  OGURUPU  LO  EPOL  

Ipedori  oni  aitwasam  emeesa  loka  isuulai  kwape  kangope kongon  loka  Anna  kanu  aimaraar  ajenuna  arai  

ijaa  oni  adumun  ameda.   Eroko  do  ber  oni  itojokaara  aisubisa / agwelanareta  wok  ikulepek, aso  ereikisi / 

asesenata aanyuneta  bobo  aarei  nuka  agwelanar /  aisubisa.  
 

 Nutupitono Kanu Esisianakinan: Osesen aiboisio  nu  eororoete  nuka  emeesa  ke  Paul  loka  ipegei  

kotoma  Oitaabo  loka  Esisiak.  Omorata  einer  kanuka  angin  adoketait.  Koanyu  ebe  emisiikitos  nu  

ikamunitos  itotolin  ngun  keere  iyarei  lu  ejaikina  toma,  etotol  loka  igaraaman  ka  loka  isirigin  lu  

adumun. 
 

Ipisi  Paul ipegei. Ejai  lem  ipisi  ipegei  adaun  ikaru  luipu,  konye  ekoto  ajenun  teni  abeit  arai  ejai  

adumunun  isirigin (ameda).  Adaun  kwape  kwana  ilapio  ikany kape  lu  atuboros,  apedo  aidarun 

kacoikina  naepol  aiwadikaeta  nuka  igaraaman  keere  luka  ipegei  ke.   Lolo  agwela  ipegei  ido  

kwana  ekoto  aimarar  kanu  ajenun arai   abu  kitolomuu  ameda  kotoma  aisubisa /  agwelanar  ke 

naka  ipegei.  

Aso  ileleb Acaat  ke  Paul  kotoma  apapula kon.  
 

• Biyai  Paul  abu  itolomu  ameda? 
 

Apakio  nuka  Akoru (etiai  loka  ilapio):  4 

Isawan kotoma  olap: 12.5 

Etotol (isawan angon elap x etiai  loka  ilapio) 50 

Ameda  okorak  ÷  etiai  loka  isawan =  isirigin  320 

Adoketait  1. Ekiror  loka  Agwelanar Ipegei  Luka Paul 

Adoketait  2. Aojau  naka Agwelanar  Apaarasia   100  

Adoketait  3. Igaraaman -  Aiwadikaunet naka iboro  lu  epudai Etiai 

Ipegei ludidik    2  isirigin 200,000 

Inyamat  luka  ipegei 2  ludidik isirigin 200,000 

Amukean   isirigin 100,000 

                        Etotol  Loka Igaraaman isirigin 500,000 

Adoketait  4.  Isirigin  Lu Emunoi  Adumun Etiai lo Isirigin 

                         Etotol  lo  Isirigin lu Adumun Isirigin  1,120,000 
 

Komisiik Ebe: Aimaraar  Isirigin  Lu  Adumun: [Etiai lo  Isirigin  ÷  ikilos  (kg) ] x [Alangiru naka Ipegei] x 2 [ipegei] 

(7,000 x 80 x 2 = 1,120,000) 

Isirigin Lu 

Adumun  Olema –  Igaraaman  =  Ameda 

1,120,000 500,000  620,000  
 

Apak Na  abu Koyangaik 
 

Apakio  nu  Akoru  (etiai  loka  apaarasia)  100 

Ameda  (620,000)   ÷  (100)   etiai  loka  apaarasia     = isirigin 6,200 

 

 

Aanyunet  3: Emeesa Ke John Lo  Igoen  
NEPEPE  KA  IPAUPA 

Kwape  ka  Paul, akoto  John ajenun  ojokan  ebe  agwelanar  ke  na  igoen ejai  aswamu  ojokan 

(aitolomuunun   ameda).  Abu  ngesi  da  idarite  aiwadikaeta  nuka  agwelanar  ke  adaun  ilapio 6  lu  

atuboros, konye  abu  ngesi  itolitolikin  erono  noi.  Mam  ngesi  ajeni cut  ojokan  aanu  bo  ebusakinit  

ngesi  aiwadik,  ka  ngun  numam  ngesi  abeit aiwadikainikin. 
 

Nutupitono Kanu Esisianakinan: Otiakatiak esisiak  toma ogurupun  iyarei yarei. Epedorete kesi  aimor  

aiswamaar  aanyunet  3 nepepe  kotoma  apapula. 
 

Kotupata  Adoketa  nuu  nu etupakinete kanu  aingarakinia  John  aimaraar  ameda  ke: 

Adoketait  1:  igira  idio  ibore  keere yen  mam  iriamanara / mam  ejai  toma  omeesa  lo  egwelanarere igoen. 

Adoketait  2:  irereo  toma  oboro  lu  iwadikaunitai  kosodi  aisisiaun  idio  kotoma  oboro  lu  abu  ngesi  

odumunia  isirigin  omeesa  loka  igoen – ibwaik  owai  loka  iboro  lu  edumakinete  isirigin  kotoma  apapula. 

Adoketait  3:  irereo  keere  kosodi  aisisiaun  iboro  ngun  keere  lu  eraasi  igaraaman.  Ibwaik  igaraaman  owai  

loka  igaraman  kotoma  apapula.  

Adoketait  4:  Kwape  abu  ijo  iswamauna  kanuka  Paul,  itwasam  igaraaman  ka  ameda  kanu  aanyun  arai  

abu  John  iswamau  ameda.  

 

Eitaabo  Ke  John  Lo Aiwadikaeta 

Agwelun  igoen  kanuka  agwelar 2,000,000 

Isirigin  Lu  Esomero  1,200,000 

Eikaapo Lo Esomere  160,000 

Aipagisa  Eiduuka     400,000  

Agwelanar  igoen  1,600,000 

Agwelanar  igoen 2,400,000 

Inyamat  Kanuka Ekale 200,000 

Agwelanar  igoen 2,400,000 

Agwelanar  igoen 1,200,000 

Adoketait  1. Ekiror  loka  Agwelanar Igoen Ke  John 

Adoketait  2. Aojau  naka Agwelanar ilapio 6 

Adoketait  3. Igaraaman -  Aiwadikaunet naka iboro   

lu  epudai Etiai 

Agwelun  igoen  kanuka  Agwelanar  isirigin 2,000,000 

Aipagisa   Eiduuka isirigin 400,000 

                        Etotol  Loka Igaraaman Isirigin  2,400,000 

Adoketait  4.  Isirigin  Lu Emunoi  Adumun Etiai lo Isirigin 

Agwelanar  igoen isirigin 1,600,000 

Agwelanar  igoen isirigin 2,400,000 

Agwelanar  igoen isirigin 2,000,000 

                               Etotol  lo  Isirigin lu Adumun Isirigin  6,000,000 

 

Isirigin Lu Adumun – olema  Igaraaman   =  Ameda  

Isirigin  6,000,000  Isirigin  2,400,000  isirigin 3,600,000  

 

Apak Na  abu Koyangaik  
Aojau  na  adau  Akwelanar / aisubisa  (ilapio) 6 

Ameda  okorak  ÷  etiai  loka ilapio = (3,600,000 / 6 = 600,000) Isirigin  600,000 

Ameda okorak ÷ etiai loka ilapio ÷ 30 apaarasia  = (600,000 / 30 = 20,000) isirigin  20,000  

 

 

Aswamu  Aimaraar  Itiaisinei 
ASWAMISIOIT  NAKA  ANGIN  ITUNGANAN  IDIOPE - IDIOPEN  

Ibusakinit  oni  ayangaikin  apak  aanyun  ebe  mam  agwelanar / aisubisa  wok eputoorit  bala  naka  Anna,  

konye  gwai  kwa kana  Paul.  Aso  kosesen  Acaat  nawasia  kotoma  apapula  kon  na  mam  iwadikaikitai idio  

ibore.   
 

Adoketait Nasodit: Itojooka  agwelanar  bo  aani  ibuni  ijo  aitwasam  kanu  aimaraara  ameda  kon.  Mam  

ibwaikini  iwaitin  keere  lu  egelegela  lu  idumununa  ijo  isirigin  (Na  aanyunet, agwelanar emuceeri, 

igwelanar  idiyasio  lu  kuwii, akokorei, ipegei.). Ibusakinit  ijo  asekun  ewai  ediope  bon  loka  adumun  isirigin  

kanuka  Acaat  adiope.   
 

Nutupitono Kanu Esisianakinan: Koanyu  ebe  itunga  keere  esekunitos   ewai  ediope  loka  agwelanar  angin  

idiope  kakesi. 
 

Adoketait  Naiyareit: Itojooka  aojau  naka  apak  na  ibuni  ijo  aitwasam.  Kwape  na aanyunet, abu  Anna 

itwasam  ilapio  4  naarai  arai  na  apak  kiding  na  ngesi  agear  airaikin  idiyasio  lu  kuwii  kede   na  ngesi 

agwelara kesi.  Abu  Paul  itwasam  ilapio  6  naarai  arai  ngin  aojau  na  eyangaikini aipitun / aitanun ipege  

yeni didi  kitoni  araun lo  apoloor.   Arai  ikoro  ijo  emuceeri  / arai  emudunga,  oomoom  nu  ikamunitos  etiai  

loka  apak  ageun  ne  igeara  ijo  aitemonokin  amisiri  aitodol  ne  ipedoria  ijo  agwelar  emuceeri.   Arai  

iswama  ijo  ibore  kwape  nat  aidony  igoen,  arai  agwelanar ediya,  apolou  ke  ipedori  ijo  aitwasam esabiiti  

ediope  /  arai  elap  ediope. 
 

 Nutupitono Kanu Esisianakinan: Ocamak  esisiak  iswamaata  adoketa  1  ka  2  eroko  ikunyakina   kitoni  

adoketait  3  kana  4.  

AIMOR  AININGONOR  ADAM  OGURUPU  LO  EPOL 

Adoketait  3:  Aiswamaar  aanyun  igaraaman  luka  agwelanar.  Eroko  oni  irereoro  nee, ibusakinit  oni  

aomoom  nu  ikamunitos   iboro  lu  eponio  aipudakin  kanuka  agwelanar.  Atamite  aomoom  nu  ikamunitos 

angin ibore  keere  mam  epatana,  ido  epatana noi  aimurokin  iboro  ngun.  Kanu  aingerakin oni  kede  

aswamisioit  naa,  alosi  eong  asiomun  na  aanyunet:  
 

Ejai  Lily  toma  agwelanar / aisubisa  naka  aipit  akokorei.  Abu  Lily  itolomu  aiwadikaet  naka  iboro  lu  

epudai  kanuka  agwelanar  ke   na  aipit  akokorei  koipone  lo  ainomaar  apaaran  keere  kotoma  aijar  

naka  agwelanar na  aipit  akokorei.  Abu ngesi  alopet  bon   ingitakin  aingiseta  nuipu  nu  ikamanara  

kede  apaaran.  Kwape  nat  na  aanyunet,  erai  tupuruc  ido  ejai  Lily  alosit  toma  togo  lo  ipesere  

akokorei.  Ai  bo  ejai  etogo  lo  ipesia  ngesi  akokorei?  Biyai  eyapiei  kede  etogo  ke lo  eperi  ngesi?  Arai  

elwana,  eipone  bo  aani  edolia  ngesi  ngina? Biyai  ngesi  ejai  aitac  isirigin  lu  aipagisa  aiboisit  ngin?  

Nu  atupakinete,  abu  ngesi  inomaarite ngesi  alopet  ajaut toma togo lo  ipisere  akokorei.  Inyobo  ibore  

yenisodit  ngesi  aige  aswamu?  Ejai  ngesi  aitan  akokorei.  Kede  inyo?  Aibo  edumunia  ngesi  inyamat  

lu  akokorei  luu?   Eyangaikini  bo  isirigin  imwasai?  Inyobo  bobo  icie  iboro  lu  ipudasi  akokorei  tetere  

engaleikitos?   Biyai  ngesi  ibusakinit  aitac  itunganan  icie  kanu  aingarakite  ngesi  nepepe  kede  

agwelanar  na? 

Akaulo  na  aswamusioit  kana,  abu  Lily  itolomu  aiwadikaunet  na iboro  luipu  lu  epudakina  agwelanar ke.  
 

Nutupitono Kanu Esisianakinan: Kwape  egurupu lo  epol, imarumarutu  aiwadikaun toma  abao  iboro  lu  

ebuni  aisubisa / agwelanar aipudakin. 
 

Angin  agwelanar  ebuni  aitegelikin,  konye  ekotokin  ijo  aomoom  ka  acoikina  noi  nu  ikamunitos   iboro  lu  

ipudakin  ijo  kanuka  aisubisa /  agwelanar  kon.  

 

ASWAMISIOIT  NAKA  ANGIN  ITUNGANAN  IDIOPE - IDIOPEN  

Itolomu  aiwadikaet  ka  aileleba  na  iboro  keere  lu  iwomit  ijo  ebe ibuni  ijo  aipudakin  kanuka  aisubisa / 

agwelanar  kon  ilopet.  Omorata  aswamu  nepepe  ka  lucie  lu  ejaatatar  aisubisa /agwelanar  na  eputooro  

nepe  ka  nakon kosodete  aitam  ka  aomoomoun  igaraaman  keere  lu  ipudakinoi.  
 

Kwana  ekoto  aitolomuunun  etiaisinei  luka  iboro  kangun.  Aso  irereosi  aiwadikaunet  naka  iboro  lu  

ipudakin  ijo  kosodete  aiwadikaikin  itiaisinei  luka  angin  ibore.  Arai  mam  ijo  ijeni  etiai  obe  loka  ibore  

kangin,  otamak  ainomaar  bala ti  erai  imwaaneta etiai  ke. 
 

Ibuni  ijo  amisiikin  ebe  icie  kotoma  oboro  lu  ejaasi  toma  aiwadikaunet  eraasi  lu  ipudai  angan  apk  keere  

na  itolosio  ijo  agwelanar  ngin,  konye  icie  kakesi  ipudakinos  agwelunio  irwan  atipet  bon  ne  egearor 

aisubisa / agwelanar.  Arai  idaunit  ijo  agwelun  iboro  lu  itwasama  ido  ojaasi  kede  aiboisit (alupok nu  

itoloset  aisubisa /agwelanar) kon,  mam  bobo  ibusakinit  ijo  aimorikikin  iboro  ngun  toma  aiwadikaunet 

naka  itiaisinei  kon.  
 

Adoketait  na  etupakini  ngesi  na  aimorikikin  etotol  loka  igaraaman  kon.  Iwadikaik  etotol  loka  igaraaman  

toma  apapula. 

 

Aimaraar  Ameda 
Adoketait  4:  imara  isirigin  imwasai  ai  idumunit  ijo.   Kanuka  agwelanareta  nuipu  mam  ne  erai  na etiono 

naarai  igwalari  oni  adiope  agwelaret, kwape  nat  idau  oni  asakun  emuceeri, kanuka angun  ijeni  oni  

imwasai  apotu  oni  adumutu.   Otamak  ainomaar  nepetai  isirigin  imwasai  idumuni  ijo  kanuka  iboro  lu  

igwelaa  ijo.  iwadikaik  Etotol  lo  Isirigin  Lu  Adumun  toma  Acaat.  iitunite   ijaa  oni   asesen  ber  bon  lu  

agwelunos  kotoma   apak  naka  agwelanar  na  ibu  ijo  iwadikaute.  

Arai  mam  ijo  teni  igwelari  iraan / ikorion kon, kwape  nat  emuceeri, konye  ideunite  ecie  kanuka  

anyamenen, kosodi  aitam  aimarar  arai  ti  eyangaikini  ijo  isirigin  imwasai  korai  ijo  ti  egwelet emuceeri lo 

itia  nen.  Kwape  na  aanyunet,  arai  isakunit  ijo  emuceeri ikoloi  500Kg  ido  kosodi  amamus  aitwasam  

kanuka  ekalekon,  ti  do  ijo  eraun  egwelet emuceeri  ngon  idollas 50  ka ngin  ekilo (Kg) kosodi  konye  

aitwasam  ikilos  500kg  irwanaik ×  idollass 50  kanu  aimarun  isirigin  lu Adumun.   Eroko  erai  ibore yen  epol 

noi  oni  aimarar  ameda  naarai  arai  ejai  ainakin  oni  atwaniar  isirigin  luipu,  apolouke  ebe  ti  eraun  ibore  

yen  ejok  noi  agwelunun  emuceeri  wok  atia  akorienen.   
 

Adoketait  5:  Kwana  do  ipedori  oni  ajenun  arai  abu  agwelanar / aisubisa  kon  aitolomu  ameda,  arai  

mam.  Itwasam Lu  eraasi  Etotol  keere  kanu  aimaraara.  
 

• Biyai  aisubisa / agwelanar  kon  itolomi  (iswamai)  ameda?     
 

 

AJOKIS  NA  AIDAR  AIWADIKAETA NUKA  AGWELANAR 

Ne  edolokina  bobo  ijo  apak  na  agear  aweinikin iraan / arai  bo nat  agwelun  itiang  lu  itetiak  lu  ipita, 

ekotokin  ijo  aidadikaun  igaraaman (itiaisinei)  keere  tetere  ajenuna  arai  ijai  ijo  teni  aitolom  ameda.  

Apakio  acie eminasi  itiaisinei  lo  iwomit  oni  kanuka  iboro lu  ipudai  amamus  araut  lu  mam  iriamara,  

kanuka angun erai ibore yen  ejok  noi  oni  aiwadika  itiaisinei  luka  angin  idio  ibore  keere. Arai  itolitolikin, 

awadika  ber  ijo  angin  ibore keere  yen  iwomit  ijo  bala  eponio  aipudakin,  kosodi  ailipa  itunganan  icie  

aingarakin  ijo  kowai  loka  aimaraanar kanu  ajenun  imwasai   keere  ekaulo.  
 

ADOKETA  NU ASWAMISIOIT  NUTUPAKINA  
Arai  ijaatatar  ijo  kede  agwelanareta  nuipu, eraun  ibore  yen  ejok  ijo  aitemun  bobo  ainyogoor na  

aanyunet  naka  eiswamae  kalo  nepepe  kede  nucie  agwelanareta nu  itolosi / ijaatatar  ijo. 
 

Olimok  idio  itunganan  yen  okale /  arai  ipapero  irereosi  itiaisinei  lu  itubonokit  ijo  kanuka  iboro  kangun, 

kosodi  aingarakin  ijo  alomun  nepepe  kede  iwaitin  lu  itetiak  kanu  aanyun  arai  ipedori  ijo  aitojokaar  

eipone lo  odumunet  ameda  kon  /  eipone lo  aikeun  ameda  kon.  

Asisian  8:  Egaraama  Loka  Apesen / 
Ebaaja  Kanu  Eyangaunete Otunga 

 

Akiro Nu  Epolok 

• Ejaasi  igaraaman  luipu  luka  apesen / ebaaja,  mere  bon  osirigin 

• Epudakin  eong  aimaraar  adokon na  ejaikin  toma  apesen / obaaja 

• Epudakin  eong  akote  amisiikin  eipone  loka  eloon  lo  ikopauna  

• Epedori  Apesen / Ebaaja  araun  lo  imedaikini;  epuda  eong  aanyun  ebe  apedori  eong  ainyakakin 

atacakin  kotoma  aisubisa / agwelanar  ka   arai  bo  nat  osirigin  lu  adumun 

Iboro  Lu  Itwasama 

• Eitaabo  loka  Esisiak   Asekunet  A / arai bo nat   B (ijeru  aanyunet  na  ejok na  iriamara  kede  nu  

iswamao  otunga  kont;  1  angin  egurupu  lo  edit ) 

o Asekunet  A  Erai  kanuka  itunga  lu  eraasi  akoriok:  imoriaritos  alingakin  agwelar  ikorion  

sek;  mam  imoriaikini  isirigin  lu  eraasi  adokon  na  itutubikitai   agwelanarak  lu  Apolok  

Otaunin 

o Asekunet  B  Erai  kanuka  itunga  lu  eraasi  agwelanarak  lu  Apolok  Otaunin: imoriaritos 

adokon  na  itutubikitai   agwelanarak  lu  Apolok  Otaunin;  mam  imoriakini  alingakin  agwelar  

ikorion sek 

• Angin  itunganan  ipuda  akwara na  iwadikai  nepepe  ka  apapula 

• Akaluculeitan nu imarere /  arai  bo  isimun  lu  ejaasi  kede  Akaluculeitan / ewai lo  imarere  tomakec 

• Abao / arai  bo  apapulai  nu elalak  ka  amakas  nu  iwadikaere  kanu  aitoduuna  nu  eraas  aanyunet 

kwa  imaraanaere  iwaitin  luka  adokon kangun 
 

KIITU  EBE: ATIAKUNUNETA  NUKA  ITUNGA  LU  OCAALOI   KA  NUKA  ITUNGA  LU  OTAUNIN  BON  

ITODIARITAI 

 

Nuitegearet 
AIMOR  AITAMITAM  OGURUPU  LO  EPOL 

• Kanuinyo  ejaatatar  itunga  kede  apesen / ebaaja? 

• Inyo  duc  idila  itunga  egwelet  kede  isirigin  lu  apesen / ebaaja? 

• Nunyoika  aimedaikineta  nuka  apesen / ebaaja? 

• Nunyoika  atiokisio  nuka  apesen / ebaaja? 

o Epedorete  itunga  icie  anyamaar  isirigin wok  luipu  noi  komam  atacakin. 

o Epedori  apesen / ebaaja  araun  alangiru  na  epol  noi  na  isimiki  oni  ajaun  kede  iboro  lu 

edolete  oni  koingaren. 

o Epedori  apesen / ebaaja  aisinyikoikit  oni  aitwasam luipu  adepar  lu  ijaatatar  oni. 

o Irwana ipu  mam  oni  ipodokini  airereor  nu  idupoori  adokon  naka  elooni  aiswamaikin oni. 

• Biyai  ijo  ipedori  aomoomoun  idio  itunganan  yen  abu  opedo  aitwasam ebaaja  ojokan? 

• Biyai  ijo  ipedori  aomoomoun  idio  itunganan  yen  etor  ocani  luipu  kanuka  apesen / ebaaja? 
 

Ejaasi  igaraaman  luipu  noi  luka  apesen / ebaaja –  Aomisio  nu  mam  inapakina  (estress),  aiyalongongo, 

amamus  acamanara,  iceleta, angeronokin kotoma  odukone,  akuwaresia  nu  emameete  ajoo,  ka  acie da.  

Kotoma  Asisian kana,  ibuni  oni  ainoosikina  nu  ikamunitos  igaraaman  luka  apesen / ebaaja  kowai  loka  

isirigin bon.   Ejaa  ngun da,  mam  ekoto  oni  aomit  nepecep  bala  lo  bon  ngesi  egaraama.  

Aimaraar  Adokon 
AIMOR  AITAMITAM  OGURUPU  LO  EPOL 

Nutupitono Kanu Esisianakinan: Iwadikaik nu  aanyunet  nuka  isuulai  ngun  toma  abao /  arai  nat  apapula  

na  elal ingaren  naka  atukot. 
 

Kanu  agear, ibusakinit  oni  ajenun  eipone  lo  aimaraar  adokon, nada  erai  isirigin  lu  idokokini  oni  atacakin  

kuju naka  isirigin  lu  elooni  lo  iburao. 
 

Arai  itwasam  oni  akwara  na  iwadikai  ka  apapula: 

Iwadikaik  isirigin  lu  elooni,  na  aanyunet arai  erai  isirigin 400,000.  Igira / otubo  inootin iyarei awai.  

kwanata, 400,000.  (osali) = isirigin 4,000  kosodi  airwanaikin x  kede  enaba lo  kotoma  akwatat  lo  ijaikitai,  

Kwape  aanyunet 6%.     isirigin 4,000 x 6  =  isirigin 24,000  ngesi  adokon. 

 
 

Arai  itwasam  oni  akaluculeita  / arai  esimu: 

Iwadikait / itolomik  isirigin  lu  elooni.  Okorak ÷ kede 100.  Irwanaik x kede etiai  loka  adokon. 

Na  aanyunet, isirigin 400,000 / 100 = 4,000 x 6 = isirigin 24,000    arai  bo  nat     400,000 ÷ 100 = 4,000 x 6 = 

isirigin 24,000 
 

 
Kotoma  aanyunet  kana,  isirigin 24.000  kesi  isirigin  lu  idokokina  lu  itacakini  oni;  otiai  loka  aikopaun / aria 

aibaajuun  isirigin. 
 

IDIOPE  DIOPEN  /  ARAI   IYAREI  IYAREI 

Aso  kwana iyatakisi  aitetemoonor  nu  aanyunet  nuu  kotoma  apapulai  kus  nu  mam  iwadikatai  toma: 
 

Nutupitono Kanu Esisianakinan: iwadikaik  etiai  loka  adokon  toma  abao / apapula  na  elal  ingaren  naka 

esisiak.  Nepe  eyapiei  esisiak  angetakin  aimaraanar  kec,  iyatak  aiwadikaikin  abongonokineta. 

  
 

Angin  elooni  keere  erai  kanu  apak  na  itutubitai.   ilema  ber  ijo  nu  aimarun  adokon  naka  elooni lo  

ijaunit  ijo,  Ibusakinit  ijo  airereor  eipone  lo  elooni  lo  ijaikitai  ka  aojau  na  edauni  kanu   atacakinio. 

 
Abilasinei  Aarei  nuka  iloonin 
AITETEMOOR  AANYUNET  OGURUPU  LO  EPOL 

Ejaas  duc  iloonin abilasinei  aarei.  

Abila  Nasodit:  itacanakini  ijo  adokon  angon  elap  naka  isirigin  lu  ikopaunit  / ibajuunit  ijo  bon.  Enyaaritai  

naa  Adokon  na  epatana.  Na ngesi  adokon  na  kope kwana  nan  idau  ijo/ yesi  aimaraar. 

Abila  Naiyareit:  itacanakini  ijo  adokon  angon  elap  naka  isirigin  lu  ikopaunit  / ibajuunit  ijo kosodi  adokon 

naka  adokon na ibu  ogeu adumun  (atacakin  kotoma  angin  …..%  naka  adokon  na etotol  lo  angon  elap  

katupu- tupeta  kec  ido  iyata  da  adokon  ke  kotupitete  etiai / aojau  naka  ilapio  lu  elooni).  Enyaritai  naa  

Adokon  na iyatakin anyanyaar  noi  ne  ipuakatar  ilapio lu  elooni. 

400,000. = 4000  

4000 x 6 = 24,000  ngesi  adokon. 

400.000 / 100 = 4000 

4000 x 6 = 24.000  ngesi 

adokon 

8%   adokon toma  osirigin 2,000,000 = isirigin 160,000 

4%   adokon toma  osirigin 280,000 = isirigin  11,200 

12%   adokon toma osirigin 4,000,000 = isirigin 480,000 

10%   adokon toma  osirigin 800,000 = isirigin 80,000 

6%   adokon toma  osirigin 1,600,000 = isirigin 96,000 

Nutupitono Kanu Esisianakinan: itetemo  aanyunet  naejai  kwapu nee  koingaren  naka  atukot, kojai  

aituputoorit  atiaketait  na  ejai  kiding  naka  abilasinei  nuu  aarei  nuka  iloonin.  
 

Na aanyunet: 10%  adokon  na  angon elap  kotoma  1,200,000  kanuka  ilapio  4: 
 

Abila  Nasodit:  adokon  toma  isirigin  lo  

ibajuutai  bon kangon  elap  (Adokon na 

epatana) 

Arai erai  adokon  naka  isirigin  lu  ibajuutai  

bon,  apolouke eraun  etotol loka  adokon  lota 

• 10%   adokon  toma   1,200,000 = 120,000 

• 120,000 x  ilapio 4  = 480,000   etotol  loka  adokon 

• Etotol loka  isirigin  lu ebeit  atacakin  kesi  480,000 + 1,200,000 (isirigin lu elooni) = 1,680,000 

 

Abila  Naiyareit: Adokon  toma  ototol  lo  angon elap.  

(iyatasi  isirigin  lu  adokon  otupitete  etiai  loka  ilapio lu  

elooni  ido  imaraanarete ka 10% lu angon  etotol) 

• 10%  adokon  toma  osirigin 1,200,000 

• Elap  1  adokon       =  isirigin 120,000 

• Etotol  angeset naka  elap 1 = 1,320,000 

(120,000  adokon  + 1,200,000  elooni)  

• Elap  2  adokon      = isirigin 132,000 

• Etotol  angeset naka  elap  2 =  isirigin 1,452,000 

(132,000  adokon  + 1,320,000  etotol  elap  1) 

• Elap  3   adokon  = isirigin 145,200 

• Etotol  angeset naka  elap  3 =  isirigin 1,597,200  

(145,200 adokon + 1,452,000  etotol  elap 2) 

• Elap  4   adokon  =  isirigin 159,720 

• Etotol  angeset  naka  elap  4 = 1,756,920  

(159,720  adokon  + 1,597,200  etotol  elap 3) 
 

Aso itiirian  etotol  lo  awasia  kotoma  abila  nasodit naka  elooni  (adokon  na apatana) ka  elooni  lo  abila  

naiyareit (adokon  toma  ototol angon elap  ido  iyata  adokon  kotupitete etiai  loka  ilapio). 

Kotoma  aanyunet  nasodit, etotol  loka  isirigin  lu inyakakina  atacakin  kesi 1,680,000.  Toma  aanyunet  

naiyareit, etiai  loka  isirigin  keere  eraasi  1,756,920.  
 

Kwape  isesenia  ijo,  toma  ablila  naiyareit  naka  elooni,  ne  idokonokinere adokon  otupitete etotl  lo  angon 

elap,  itaci ijo  adokon  na  epol  noi.  inomaa  do  ber  ijo  bala  arai  ti  elooni  lo ekaru  ediope atia  na  ilapio 4.  

• Etotol  lo Adokon na Apatana akaulo  na  ekaru  1  = isirigin 2,640,000  

• Etotol lo Adokon  toma  Ototol  angon  Elap  akaulo  na ekaru  1  = isirigin 3,768,000!  
 

Ne duc  epatanar, mam  icamuni  aijaun elooni  lo adokon toma  ototol  angon  elap,  arai  do  teni  erono  

ejautene  cut  ido  ibusakinite  ijo  aijaun, koany  ebe  ilimokini  ijo  icie  itunganan  ogea  ber  aingarakin  ijo  

aimaraar  igaraaman  ka etiai  ke  sek  eroko ijo  ijauna elooni ka  angon.  

 

Adokon  na  Epatana 
IDIOPE  IDIOPEN  /  ARAI   AIMOR  IYAREI  IYAREI 

Aso  iyatak  aitetemoonor  aanyununeta  nu  Adokon na  Epatana  kwana  kane: 

Adokon toma ototol angon Elap (10%) 

Ageunet       isirigin 1,200,000  

Adokon       isirigin 120,000 

Angeset  naka elap  1 isirigin 1,320,000 

Adokon   isirigin 132,000 

Angeset naka ilapio  2 isirigin 1,452,000 

Adokon   isirigin 145,200 

Angeset naka ilapio 3 isirigin 1,597,200 

Adokon   isirigin 159,720 

Angeset naka ilapio  4 isirigin 1,756,920 

 

 

Adokon na epatana  (10%) 

10%   adokon  toma osirigin 1,200,000 = isirigin 120,000 

120,000 x  ilapio 4 = 480,000  etotol  loka adokon 

1,200,000 + 480,000 = 1,680,000   etotol loka atacakinet 

Nutupitono Kanu Esisianakinan: iwadikaik  nu aanyuneta  nuta  kuju abao. Nepe  eyapiei  esisiak  angetakin  

aswamu na  ijaikitai kes,  iyatak  aiwadikaikin  eipone  lo  imaraaret (airwanainikin ) ka  abongonokineta. 
 

• Lonyoin  etotol  loka  adokon  kanuka  angin  ediope  kotoma  nu  aanyuneta  kanu? 

 

 
 

 

Atacanar  Adokon na Imoriarit Irwana Aarei – ITUNGA  LU  OTAUN  BON 
ASWAMISIOIT  NAKA EGURUPU  LO  EPOL 

Atacanar  Adokon na imoriarit  irwana aarei  ngesi  ne  itacakina  ijo  adokon  osirigin  Lu  ibajuutai,  Kosodi da 

bobo  atacakin  adokon  naka etotol  lo  angon Elap  ido  iyata  adokon  kotupitete  aojau  naka ilapio  lu elooni. 
 

Kede Akan,  imaraari  oni  adokon  kotoma  angun akwatat % , kasodete  aimorikikin  osirigin  lu  elooni  kanu  

adumun  etotol lo  itetet, kosodi  ainyikokin  atacanakin adokon  na etotol  angon elap. 
 

Aso  etemutu  airereor  na erai  aanyunet. 
        

Aitwasam Akaluculeita kanu  aimaraara  adokon  na  inyogooro  irwana  aarei 
 

ipedori  ijo  da  bobo aimaraar  adokon  na  imoriarit  koipone  lo  aitwasam  inaabai  luu. 
 

Nutupitono Kanu Esisianakinan: iwadika  inaabai  luu  ijaikitai luta  toma  abao, kosodi  

aingarakin  kesi  aanyun  eipone  lo  ejaar  eiswamae.  Ingitu  kesi  dobo  13%  ka  4%  ebuni  

bo  araun  biyai. 
 

Kanu  aimaraar, olemu  etotol  loka  isirigin  lu  elooni  kosodi  airwanaikin  kede  enaaba  lo  

itoduunit  isirigin  lu  adokon. 

Kosodi konye,  ijo  airwanaikin nges  kede enaaba ngope ngon  kanu  angon  elap loka  apak 

(ilapio) lu  elooni. 

Einakini  nen  ijo  etotol  loka  isirigin  lu  ebeit  ainyakakin atacakin. 

Kosodi  konye  alemar  etiai  lo  isirigin  lu  elooni  kanu  adumun  adokon  na  atacakin.  
 

Nutupitono Kanu Esisianakinan: inomak  na  aanyunet  nata  toma  abao 
 

Kwape  aanyunet,  Arai  ikoto  ijo  aimaraar  adokon  naka  elooni  loka  isirigin 200,000  kanuka  8%  kanu  

ilapio  3 imaraari  ijo  kwanata: 

 
 

ASWAMISIOIT  NAKA  EGURUPU  LO  EDIT 

Aso  kwana  imaraana  iloonin  ngupe ngun  luka  adokon  na  epatana  kwa  apotu  sek  eswamatotor, konye  

korai  kwape adokon  na  imoriarit  atacakin irwana aarei. 

• Lonyoin  etotol  loka  adokon  kotoma  angin  adiope  kotoma  aanyununet nuta? 
 

Abongonokineta  nuka  Adokon  na owaitin iyarei 

7%  adokon  toma  osirigin 12,000,000  kanuka  ilapio  3  =  840,000 x3 =   2,520,000 

6%  adokon  toma  osirigin 8,000,000  kanuka  ilapio  10 =  480,000 x10 =   4,800,000 

12%  adokon  toma  osirigin 20,000,000  kanuka  ilapio  2  =  2,400,000 x2  =  4,800,000 

10%  adokon  toma  osirigin 10,000,000  kanuka  ilapio  8  =  1,000,000 x8  =  8,000,000 

8%  adokon  toma  osirigin 16,000,000  kanuka  ilapio  6 =  1,280,000 x6   =  7,680,000 

• 200,000  x 1.08 x 1.08 x 1.08  = 251,942 (etotol  lo isirigin lu ‘etacakina) 

• Isirigin 251,942 – 200,000 = isirigin 51,942 (adokon) 

4% = ?? 

5% = 1.05 

6% = 1.06 

7% = 1.07 

8% = 1.08 

9% = 1.09 

10% = 1.10 

11% = 1.11 

12% =1.12 

13% = ?? 

 

\ 

Nutupitono Kanu Esisianakinan: Mam  erai  ebe  ekoto  esisiak  odumutu  angin  abongokinet  keere ojokan.  

Erai  ibore  yen  ejok  kesi  aisisiaun  ebe ‘aimoruun keere’ apolouke  ebe  iyatakinete igaraaman  aroniar  noi  

kakere  kangon  elap kotupitete  aojau  naka elooni.  
 

• Koipone  bo  aani  itegelikinatar  abongonokineta  kama  kejaasi  abongonokineta  nu adokon  na 

epatana?   Aanu  bo  itegelikina  noi  kakere? 

o Ikiyaara noi  adepar 

o iloonin  lu  eyangaikinete apak  na  eoja  noi  itegelikina  noi  kakere 
 

Arai  teni  erai  ijo  aijaun  elooni  lo  imoriarit  adokon  ke  ido  iyatanakin  adokon  ke  angon  elap,  ekoto  ijo  

atamakin  aanyun  ebe euriana  apak  naka  elooni  kalo,  ido  koanyu  ebe  itamakini  ijo  aisunyakin  atacakin  

katipet noi  kwape  epedoror. 

 

Iloonin  Lu  Alingakin  Agwelar  Sek – ITUNGA  LU  AKORIOK  BON 
ASWAMISIOIT  NA  EGURUPU  LO  EPOL  

iloonin  luipu  mam  einakinio akoriok  isirigin  eitena, konye  edumunos  isirigin  ne  ilingakina oni  agwelar 

ikorion wok  sek.  Kanu  aimaraar  etiai  loka  apesen / ebaaja  ibusakinit  oni  apedorit aitutub  etiai  lo  abeit  lo  

egwelarere.  Ipedori  ijo  ajenun  ojokan  ebe  itunganan  yen  ejai  agwela  kama  ijai  ijo   elosii  adumun  

ameda  naepol  noi.  Etiai  lo ejaatatar  kesi  agwelia  kane ijaasi  yesi  erai  lo  IDELELEI  OJOKAN ebe  ijesunitai  

kwapu  noi  adepar, itiriani  kede  etiai  lo  emunokina kesi  agwelaria kotoma  osokoni.  
 

Na  aanyunet: Abu  ijo  olingak agwelar  ikilos  1,000 kg   luka  emwaanyi (etwasamata Emudunga atia 

Emwaanyi) otiai  lo isirigin 6000  atia  ti  na  agwelar  akaulo  na  asakun  otiai  loka  isirigin 8000. 
 

 
 

Aso  eswamaasi  ber  bobo  aanyunet  acie  nepepe  kwape  egurupu:  Abu  ijo  olingak  agwelar  ikilos   2,000 kg   

luka Emudunga (emwaanyi) otiai  loka  isirigin 5,600  atia  ti  na  agwelar  akaulo  na  asakun  otiai  loka isirigin 

8,000. 

 

 
 

Arai  teni  erai  ijo  alingakin  agwelar ikorion  sek, koanyu  ebe  ipedori  ijo  adumun  etiai  lo  ikeikina  noi, 

kosodi  aanyun  ebe  itamakini  ijo  nu  aitanang  aswamu  ngun  katipet  kwape  ipedoria.   

 

7%  adokon toma 12,000,000  kanu ilapio 3 = [Etotol isirigin Lu’tacakina] 14,700,000 – [Isirigin lu Elooni] 

12,000,000 = isirigin 2,700,000 

6%  adokon toma  osirigin  8,000,000  kanu ilapio 10  =      14,328,000 – 8,000,000 =  isirigin  6,328,000 

12%  adokon toma  osirigin  20,000,000  kanu ilapio 2 =     25,088,000 – 20,000,000 =   isirigin 5,088,000 

10%  adokon toma  osirigin  10,000,000  kanu ilapio 8  =   19,488,000 – 10,000,000 =   isirigin  9,488,000 

8%  adokon toma   osirigin   16,000,000  kanu  ilapio  6 =   25,388,000 – 16,000,000 =   isirigin  9,388,000 

Etiai  loka Ebaaja / Apesen 

• Isirigin  lu  alingakinio  adumun  =  isirigin  6000 x 1,000 kg  =  isirigin 6,000,000 

• Isirigin  lu  ti  idumu  ijo  akaulo  na  asakun  =  isirigin 8000 x 1,000 kg  =  isirigin  8,000,000   

• Etiai loka Apesen /  aria Ebaaja  =  isirigin  2,000,000 

Etiai  loka Ebaaja / Apesen 

• Isirigin  lu  alingakinio  adumun  = isirigin  5600 x 2,000 kg  =  isirigin  11,200,000 

• Isirigin  lu  ti  idumu  ijo  akaulo  na  asakun  =  isirigin  8000 x 2,000 kg =  isirigin 16,000,000 

• Etiai loka Apesen /  aria  Ebaaja  =  isirigin  4,800,000 

Aitiirian  itiaisinei  luka  Abilasinei  nuka  Apesen / ebaaja 
Ejaasi  abilasinei  nuka  apesenin / ibaajai  lu  ipedori  ijo  alosit  aijaun.  Toma  aimor  Aswamisioit  naan a  

awasia,  ibuni  ijo  aanyun  icie  kotoma  owaitin  lu  egelegela lu  ipedori  asekunia. 
 

AIMOR  ASWAMISIOIT  KOTOMA  OGURUPU  LO  EDIT 

Nutupitono Kanu Esisianakinan: itomoluutu  igurupun  luka  itunga  3-4;  koanyu  ebe  angin  egurupu  ejai 

itunganan  1 yeni  epedorit / ejokojokot  kede  aswamu  aimar.  Okoranak  Eitaabo  loka  Esisiak   Asisian  8: 

Asekunet  A  arai  bo  nat  Asekunet  B. 
 

inoma ijo ibusakinit ijo aikopaun isirigin. Nepepe ka egurupu kon, itojokaasi aani bo Asekunet na ejok kakere. 

 
 

AITEMUN AITOONOR   NU  ISISIAU 

• Aani  bo  Asekunet  na  abu  egurupu  kon  itojokaa  kwape  na ajok noi  kakere?  Aso  Kitamitam 

• Koipone  bo  aani  epedorere aitwasam  ewai  loo  okale kon / arai  ikalia  icie  kotoma  atutubet kon? 

• Biyai  ejaa  bobo  abilasinei  acie  nuka  iloonin   nu  idilasi   kotoma  atutubet / aiboisit  kana? 
 

Nutupitono Kanu Esisianakinan: Olimok atukot  naka  esisiak  koinakisi  acie  kotoma  aanyununeta  nuka 

acamanareta  nuka  iloonin  ka  etacanakine  loka  adokon (idi bo angun akwatat ….%).  Aso  omoraasi  

aimaraar  etiai  loka  apesen kotoma  aanyununeta  kec. 

 

iwori  bo  ebeitor  oni  aitwasam  Apesen / Ebaaja? 
AIMOR  AITAMITAM  OGURUPU  LO  EPOL 

Mam  Ebaibuli  itacaunit  nu  ikamunitos  iwori  ebeitor  oni  aitwasam,  kosodi  wori  mam  ebeitor  oni  

aitwasam  apesen / ebaaja.  Ejaa  ngun da,  ejaasi  ka  aingarenikineta  nuipu  nu  epedorete aingarakin oni  

aomoom  nu  ikamunitos  arai   erai  ibore  yen  acoa  aitwasam  apesen / ebaaja  arai  bo  mam.  

Kosiom  Ikokoron  lu  etupakitos luka  Obaibuli. Kotupitete  ikokoron  luu,  Nanyoin  ti  aicoretait  na  ti  kiinak  

ijo  icie  itunganan  kanu  ikamunitos  aitwasam  isirigin? 

• Luka 12:15 

• Ekalimonokinan  4:7-8 

• Awaragasia  21:17 

• Yakob 4:3 

• Iromayon  13:8 

• Awaragasia  22:7 

Ipuda ijo isirigin 2,000,000 kanu agwelia eboliya ka aiyatakin agwelun emuceeri ecie. Ipedori kwana ijo 

asekun: 
 

1. Olingakin  agwelar ikorion  kon  sek.  Igwelari  ijo  isakan  kon  (1200kg)  kanu isirigin  6000 kangin 

ekilo  atia  isirigin  8,000  kangin ekilo.  

Ameda  na Edumunio  = 1200 kg  x  isirigin  8000 =  isirigin  9,600,000 

Isirigin  lu  Edumunio   = 1200 kg  x  isirigin  6000 =  isirigin  7,200,000 

Etiai loka Apesen / Ebaaja =  9,600,000 – 7,200,000 =  isirigin  2,400,000 

2. Ikopau ijo isirigin 2,000,000  kanu ilapio 5 Atacakin kede 10%  Adokon Na ikeinikinio  angon  elap. 

Etotol loka  isirigin  Lu’tacakina 2,000,000 x 1.1 x 1.1 x 1.1 x 1.1 x 1.1 =  isirigin  3,221,020 

Etiai loka Apese  = Etotol  Lo’tacakina – isirigin lu  elooni =  isirigin 3,221,020 – 2,000,000 =  

isirigin  1,221,020 

3. Ikopau  ijo isirigin  2,000,000  kanu ilapio 5 Atacakin kede 12%  Adokon  na  Epatana.  

Etiai loka Apesen / Ebaaja =  isirigin 2,000,000 x 12% x 5 =  isirigin  1,200,000 

4. Ikopau  ijo isirigin  2,000,000  kosodi  acamun  atacaar 3,200,000  kotoma  olapio 5 

Etiai loka Apesen / Ebaaja = isirigin 3,200,000 – 2,000,000 = isirigin  1,200,000 

Ikwenyakit  Ebaibuli  oni  ojokan  amamus  ainosikina  amoote  iboro lu  eraasi  aitalakaanareta  nuka  akuwan. 

Isiitikitai  oni  ebe  aijar  mam  erai  na  ikamunit  etiai  loka  iboro  lu  ijaatatar  oni.  Erai  ibore  yen  ejok  noi  

kaitelekaar  ajaut ka  aijar na  apatana  atia  ajautu  ka  iboro  luipu  ido  iuniaritos  apesenin / ibaajai.    

Ibusakinit  oni  aricit  aidarite  itauon  wok  kama  ejai  eranga / eisinye  nepepe  ka  aingobel / arai  alilite.  
 

• Iwori  bo  mam  ebeitor  aitwasam  apesen  / ebaaja? 

o Mam ekoto aijaun  apesen kanu  agwelia  iboro lu eraasi  luka  aitalakaara /  arai  bo  nat  lu  

aijaikit  aijar  aipupup  aijamam, kwape  nat  epikipik,  e TV, erai  bo  nat  esimu.   Ne  duc 

ilomara  oni toma  apesen / obaaja kanu  egwelet  iboro  kwa kalu,  ijai  oni  aswamu  iboro  

koipone  lo  aronon.  Ijaa  oni  ipuda  ibore  yeni  ejok  noi  adepar,  konye  mam  oni  iinakina/ 

icamunit ber  aige  aswamu  ka  agogong.  Erai  lo  eranga / eisinye.  Ejaun kede  epikipik  lo  

itetet  / arai  etogo  lo itetet loejok  mam  luu  eraasi  iboro  lu  eroko,  konye  ekoto  oni  

aidarakin  aitodol  ne  idumunia  oni  isirigin  lu’gwelunet  iboro  luu  atia  aikopaun / aijaun 

ebaaja  kanu  agwelunia  kes.   Ne  ikopauna  / ibaajuna  oni   kanu  agwelunia  icie  ibore, 

ejaun  oni  atacakin  adokon,  kasodete  aibwaikin  aijarawok  toma  oyaitene  loka  icie  

itunganan.  Isinyikoikit  oni  Ebaibuli  siri kijaasi  ka  apesen / ebaaja  nepepe  ka  idio  

itunganan  (Iromayon  13:8,  Awaragasia  22:7). 
 

• Koipone  bo  aani  eraar  aikopaun / aibajuun  isirigin  na  imedaikini? 

o Arai  ecamakini  oni  aibwaikin  isirigin  ngun  toma  aswamusioit  agwelanar  na  itolomuuni 

isirigin icie  luipu. 
 

Ibusakinit  oni  aitwasam  apesen /  ebaaja  kacoikina  noi ,  kwape  ejaatatar  kede  eipone  lo  epedoria  

aingarakin  noi.  Ibusakinit  duc  oni  arautu  lu  icoikina  noi: 

1. ebe  epedori  oni  atacakin  apesen / ebaaja ngon,  karaida  mam agwelanar wok ejai  ekerianar  ka  ti  

iomitor  oni.  

2. ebe  ikopauni  oni  kotoma  aiboisio  numam  itatacete  adokon  na  epol  noi,  konye  arai  tai,  ebuni  

ekopaikinan  ijo  isirigin  ayangaar ameda  kon  keere kotoma  autaara  ka  aswamu kon  na  agogongu.  

3. ebe  irereorit oni  eipone  lo  ebeitor  oni  atacakina  isirigin  ngun (mere ber  nu  isirigin  lu  adokon 

koiponekec), eroko  itojokaara  arai  eraun  apesen / ebaaja  lo  epedori  araun  na  imedaikini. 
 

Kotoma  aiboisio  nuipu,  ejaa  arerengusio  nu  ikidioko,  kanu  atubokinio  adokon  na  edit  etiai  ke,  kanu 

angun  ekoto  araute  yen  icoikina  noi  eroko  esekuna  aijaun  elooni  kanu  aiswamaa  agwelanar / aisubisa.   
 

Ekoto  ijo  duc  aitolomuun ainapeta  nuka  agwelanar  kon  ka  acoikina  naepol  na  itodiarit  eipone  lo  

ipedoria  atacanakin  apesen / ebaaja  eroko  ijo  itojokaara aitwasam  kanuka  akirosit  naka  aisubisa / 

agwelanar. Ibusakinit  ijo  aitojokaar  ameda  na  itia  ai  ilosi ijo  adumun  kotoma  aisubisa / agwelanar kon 

kosodi  alemar  isirigin  luka  elooni  ka  luka  adokon.  Koipone  ecie,  ediope  ogaraaman  luka  aomisioit/ 

eplani  loka  aisubisa / agwelanar kon  ngesi  etiai  loka  apesen / ebaaja.  
 

Biyai  ijo  iroko  idumununei  isirigin (ameda)  lu  isipedoritos  apesen / ebaaja  erai  lo  ibusakit  aikopaunun?  

 

ADOKETA  NU ASWAMISIOIT  NUTUPAKINA 
NEPEPE  KA  IPAUPA 

ilipata  kosodete  ailip  Edeke  aingarakin  yesi  mere  aipudakin  iboro  lu  imameototor  ijo,  ido  komam  ijo  

ipuda.    Korai  itunganan  yen  imalaenenei  Edeke  kanu  iboro  lu  edaunit  Ngesi  akorakite  ijo.  

Asisian 9: Ajakun Awai Kotoma Apesen 
 

Akiro  Nu  Apolok 

Ipedori  oni  Ajakun  awai  kotoma apesen  arai  ki: 

• ilimo  oni  aibucanareta  wok  kasodete  aitojokaar  aijulakin 

• ipal  oni  iipudesia kopekwana, tetere  oni  idumuni  alacakina 

• igwelana  oni  iboro  lumam  epolok  nukec  noi  kamawok 

• iraun  oni  lu  ipeleuni  aitolomuun  ainapeta  ka  aijulanakineta adis  atacanar apesenin  nu  ediatunos 

• ilip  oni  kanuka  aingarakinio  ido  amunokina  Edeke aiswamaikin oni  kwangin 

Iboro  Lu  itwasama 

• Eitaabo  Loka  Esisiak:  Eipone  loka  Ajakun  Kotoma  Apesen 

• Apapula Na  Elal  / arai  bo  nat  Abao  ka  amakas  nu iwadikaet  kanu  aitodinikina  Nu  aanyunet 

• Emaroge  icoka  10,  /  arai  ingaroi  10, /  arai  amoru  nu edisiak  10 

 

Nuitegearet 
AIMOR  AITAMITAM  OGURUPU  LO  EPOL 

• Itunga  adoketait  na  itia  ai  kotoma  atutubet  kana  lu  ejarete  kotoma  ainuuna / alangiru  naka 

apesenin kope kwana,  biyai  iomit  ijo? 

• Itunga  adoketait  na  itia  ai  kotoma  angun  lo  ejaasi  okanisa   kon  lu  ejarete  kotoma  ainuuna / 

alangiru  naka apesenin kope kwana? 

• Biyai  ijo  iomit  ebe  epatana  alemario  naka  apesen keere? Kanuinyo / arai bo  nat Kanuinyo mam? 

• Koipone  bo  ti aani  itojokaara  ijo  mama  ejai  yenicie  itunganan  kanu  ikamunitos  kesi  ajakun  

kotoma  apesen? 
 

Ipu itunga  lu adautu ajaun toma  apesenin  ido  ipudasi  amoun  eipone  lo  ejakunotor  kotoma.  

 
Eipone  lo  Ajakun  kotoma  Apesen 
AIMOR  AITAMITAM  OGURUPU  LO  EPOL 

1. Olimo  aibucanareta  kon  kosodi  aitojokaar aijulakin. 

Ocamu  amisiikin  ebe  mam  ijo  itopoloorit  Edeke  ne  mam iponesio  kon  lu  itwasamaa  ijo  isirigin  eraatatar 

lu  itikuna  ojokan.  Erai  Edeke  lo  isionono  mama  ejaasi  lu  elimorete  aitoronikin  arokisio  kec  kosodete 

aijulakin  irotin  /  iwaitin  kec luka  iponesio.  Awaragasia  28:13   ebala  kwanata, “Loibwai  aibucanaretake  

mam  ekerianar,  konye  ngon  lo elimori  kosodi  aisaac  edumuni  aitimio.” 
 

Ne  ilimoro  oni  aibucanareta, ibusakit  da  bobo  oni  asekun / aitojokaar  kasodete  ainakin  amamus  

abongokin alomar  toma  apesenin  acie  nu mam  ibusakinito. 
 

IYAREI -  IYAREI 

• Omorata  kede  yenicie  kon  adiope  apak  na  abu  ijo  koanyuna aitim / asianut  naka  Edeke; arai  ne  

abu  ijo  olimoro  aibucaret kon  kosodi  ijo  apupun  ainapakin  naka  Edeke  ka  alacakina kotoma  

aijarakon ekaulo  kangun. 

• Koomoomou  ber  ijo  na  aanyunet  kotoma  aijarakon  ne  abu  ijo  itojokaara  ainakin  kanuka  icie  

ibore.  Inyobo  Etiono /  arai  bo  nat  Epatana?    Nunyoika  ekaulo  na  apak  acie  atubor, apotu  

iswamaunos?  

• Biyai  ijo  ipupi  ipedori  ainakin  koipone  kangope kangon  amamus  ajaun bobo  kede  acie  apesenin? 
 

2. Aipal  iipudesia kopekwana tetere  ijo  idumuni  alacakina. 



 

 58 

Emina  aticepak oyangaik ijo  aijar  na  epatana  ayangaikin  apak  adio.   Irereo  eipone  lo  ejaar  akwamanakin  

naka  egwelet  kon  kacoite naepol  noi.  Siri  Kigwel  iboro  lumam  ibusakinit  ijo  ajautor.  Siri  Kidum  

acodunio  alingakin  agwelar  isakan  kon  sek / arai  bo  nat  iboro  lu  abu  ijo  ogwelite  aimonoikin oiduuka  

kon  kotoma  otiai  lo  okwapu  noi  naarai  ikoto  ijo  isirigin.   Ojar  kede  acoite  naepol  noi  kotupite  ebajet 

kon  ido  opalenen  iboro  luipu kwape  ipedoria  ijo  kere  tetere  ijo  ipedori  agwelar  isakan  kon  ne  edolia  

apak /  arai  bo  nat  iboro  lu  imonoikit  ijo  toma  oiduuka  kon  adareikina  kiton  ne  edolia  isirigin   obe  loka  

iboro kangun  agwelario.  Koipone  kangon,  isirigin  kon  lu  okaru  kangon  edumuni  iyatakina  noi  ido  ipedori  

do  ijo  agwelunun  icie  iboro  luipu.  
 

3. Ogwela  iboro  lumam epolok  nukec  noi kamakon 

Biyai  ijo  abu  ikopau  isirigin  agwelia  ibore  yen  ipedori  ijo  aijar  karaida  imameototor  ijo?  Biyai  ejai  idio  

ibore  togokon  yen  ipedori  ijo  agwelar  kanu  aingarakin  ijo  ajakun  kotoma  apesen / obaaja.  SIRI  igwela 

idio  ibore  yen  epolok  nuke noi  kanu  aingarakina  ijo  adumun  isirigin,  dimikito  arai  ikidioko  isirigin  lu  

idumununei  ijo  adepar  adokon  na  ijai  ijo  atacanakin. 
 

Nepepe  Ka  Ipaupakon: 

• ilipata  nepepe.  

o ilipata  Edeke idar  etaukon  kosodi  aingarakin  ijo  amamus  aipudakin  iboro  lumam  ijo  

ibusakinit  ajautor.  

o ilipata  Edeke  aitodikin  ijo  arai  ejaasi  idio  oboro  lu  mam  nukec  epolok  noi  kotoma 

oboro  lu otogokon 

o ilipata Edeke  apedor  ainakin  ijo  apeleun  alomun  keda   eipone  nepepe  ka  acoa  na  

aitolomuun  ewai / eplani  lo  otacanakinet  apesen  ngin  katipet 
 

4. Oraun  Itunganan Yen  ipeleuni  aitolomuun  ainapeta  ka  aijulanakineta  adis nu  atacanar 

apesenin  nu  ediatunos. 

Ipedori  oni  alingakin  aitolomuun  ainapeta wok,  etwasamaete  ebajetwok, kanu  atacakinia  apesenin  wok 

keere  moti-mot  koipone  lo  aisisiaun  ne  ipedoria  oni  aingongara  igaraaman kotoma osiriginwok   ka  

igaraaman  lu  iboro  lu  otogo.  
 

• Lunyoika  bo  icie  kotoma  iwaitin  lu  isisiau  ijo  ebe  ebuni   ekalekon / arai  lucie  ikalia  apedor 

aitolomuun  kanu  aingongara  igaraaman  lu  iboro  lu  okalia? 

o Na aanyunet:  itidisia  egwelet  ibisikuitin  lu ajijimak /  arai  esukaali angon  esabiiti;  ojaunos  

kede  amisiri  na  iraikini  ijo  idiyasio  lu kuwii ore;  ingonga  etiai  loka  isirigin  lu  itwasamao 

kotoma  opucino;  itwasamaenen amotokan  nu  elosioto  lucie  itunga  atia  ijo aitwasam 

lokon  emotoka  / epikipik  alosenena  aaswam  / arai  bo  nat  osomero;  

• Lunyoika  bo  icie  kotoma  iwaitin  lu  isisiau  ijo  lu  etolomuutu  itunga  kanu  aingongaanara  

igaraaman  kotoma  agwelanar kec? 

o Na  aanyunet:  aitolomuunun  eboliya kon  ilopet  atia  na  egwelet,  koseu  aitwasam lu  

igwelanarete iboro  lukorion  lu  ijesuna  itiaisinei  kec  ber  gwai-gwai  kwapu mot itiriani  

kalucie;  itwasam  imotokan  lu  itwasamaete  lucie  itunga  atia  ijo  aitwasam  amotoka  kon 

/ epikipik  akorokora  inyamat  lu  esakunun  toma  aiboisio  nu ipudare  agwelenena  kwape  

eipone  lo  ingongaret  igaraaman 
 

Aso  asesenata na  aanyunet kwape  eipone  lo  ipedoria oni  alingakin  aitolomuun  ainapeta  kanu  atacanara  

apesenin  nu  ediatunos nu  iburao  oni.  
 

NA  ITETEMOOR  KOTOMA  OGURUPU  LO  EPOL  

Nutupitono Kanu Esisianakinan: iwadikaik  isuulai  (inaabai)  ngun  lu  eraasi  aanyunet  toma  abao  kwape  

ituduunitere  inomakitai  oitaabo  iingaren  naka  atukot / Esisiak.  Arai  epatana, inomanak  anyununeta  ngun  

idunyanakina  tetere  epatana  aitiirian  kesi  nepepe  kwa  iswamaatere. 

Maria 

Erai  Maria  kede  John  lu  ipokakina  toma  apesenin.  

Angon  ekaru  edumununete  kesi  isirigin  7,800,000 kosodi  ejai  kesi  atacakin  elooni  lo  ilapio  5  loka  isirigin 

1,200,000 ka  adokon  naka  isirigin  600.000. 

Angon  ekaru  ikoni  nepenen, nepe  eroko  ideuna  ilapio  5  kanu  kesi  asakun  ikorion  kec,  adaunos  kesi  

isirigin  ido  erai  kesi  aikopaun  apesen  naka  isirigin 1,200,000 kanu  aitanyamaa  ekale  aitodol  ne  edoluna  

apak  naka  asakun  ikorion.  
 

ikote  itiaisinei  luka isirigin kwanata:    

Apesen Kwa Kopaana  ejaar:  

Isirigin  Lu  Edumuna Isirigin  7,800,000 

Olema  –  Elooni  lo  otacakina  ( ilapio  5) Isirigin  1,200,000 

Olema  –  Adokon  na atacakina Isirigin     600,000 

Olema  –  igaraaman  lu  iboro  lu  ore  (okale) Isirigin  7,200,000 

=  Etotol  (Elooni  lo  ipudai)   ilamara kede  isirigin – 1,200,000 

 

Abu  Dorokas kobu  aingarakin  Maria  ka  John.  Abu  ingarak  Maria  aitolomuun  ebajet  ka  aomoom  nu  

ikamunitos  eipone  lo  lem  itwasamaere  isirigin.  Esesen  kwa  ajaar  ebajet,  abu  Dorokas  kolem  aomisioit  

ebe  ti  ngesi  gwai  epedoo  aingongar  ewai  lo  inyamat  kede  isirigin 40,000 angon  elap.  Eyangaikini  ti  aipal  

noi  na epol, konye  arai  okorikitos  kesi  idiyasio  lu kuwii  lukec  ikulepek  kosodete  da  aipisit  akokorei  ti  ber  

etam apedor  gwai  moti mot.  Kwape araar  nepetai  isirigin 1,200 angin  apaaran, abu  Maria  kocamu  

atamakin.  Abu  Dorokas  isiitik  kesi  ebe  eyangaikini  angirikin  aipal  na  epol  noi,  konye  ibecokina  kanu  

adumun  alacakin kowai  loka adumun  isirigin.  
 

Itiaisinei  kanuka  ekaru  Losodit  ekote  neta: 
 

Ekaru  losodit   

Isirigin  Lu  Edumuna  Isirigin 7,800,000 

Olema – Elooni  lo  atacakinio (okaru  lo  atubor) Isirigin 1,200,000 

Olema –  Adokon  na  atacakinio Isirigin    600,000 

Olema – igaraaman lu  iboro  lu ore (engongar etiai) Isirigin 6,720,000 

=  Etotol  (Elooni  lo  ipudai)    ilamara kede  isirigin – 720,000 

  

 

Ido  Ne  angetakina ekaru  Lo  eyareikini, ekote  itiaisinei  neta: 

Ekarru  Loiyareit   

Isirigin  Lu  Edumuna  Isirigin 7,800,000 

Olema –  Elooni  lo  atacakinio  (okaru  lo  atubor ) Isirigin    720,000 

Olema  –  Adokon  na  atacakinio  Isirigin    288,000 

Olema – igaraaman lu  iboro  lu ore (engongar etiai)  Isirigin 6,720,000 

=  Etotol  (Omamei  elooni lo  ipudai) Isirigin      72,000 

 

EMAMEI  ELOONI  LO  IPUDAI.  Kotoma  okaru  lo eyareikini,  adau Maria  araun  na  alacakin kowai  loka  

isirigin.  Mam  bobo ngesi  ipuda  elooni. Ajokunar  do  konye  noi  kakere  okaru  ngon  lo  etupakini  edumuni  

ejaasi  kede  isirigin  lu  apotu  ideunos lu  epedori  aibwaikin  toma  aswamisioit  kanu  adumunia  icie  luipu,  

arai  bo  nat  agwelia  icie  iboro  lu  oreke.  Karaida  kesub  bala  iyatakini  igaraaman  lu  eitwasamae loka  

isirigin  kanu  ajaria  oreke  bobo  toni  isirigin 7,200,000, edumuni  eroko  epedorit  aideuna  kede  isirigin 

600,000  lu  epedori  aibwaikin  toma  aswamisioit  kanu  adumunia  icie isirigin luipu.  Arai  ibwaiki  ngun  

amanunia  koipone  lo  ecoikina   noi,  ebuni  ajaun  do  bobo  ka  isirigin  luipu  noi  adepar  koingaren.  
 

Ekaru  Loiuniet   

Isirigin  Lu  Edumuna  Isirigin 7,800,000 

–  Elooni  lo  atacakinio  (okaru  lo  atubor )   

–  Adokon  na  atacakinio    

–  igaraaman lu  iboro  lu  ore (engongar etiai) Isirigin 7,200,000 

= Etotol  Emamei  elooni lo  ipudai Isirigin    600,000 

 

• Koipone  aani  abu  Dorokas  ingarakina  apaperike  Maria? 

o Abu  ngesi  ingarak  Maria  aisisiaun  ne ti  apedoria  ngesi  aitolomuun  aijulanakineta  nu 

edisiak  moti mot  kotoma  ogaraaman ke – abu  orai  isirigin 1,200  bon  ÷   kede  apaaran 

 

• Nunyoika  ipedori  oni  aisisiaun  kama  ejai  Dorokas  ka  Maria? 

o Aingonganar  igaraaman wok  koiponesio  lu  edisiak  moti mot epedori  teni  aingarakin  

aingongar  apesen  moti mot  kitoni  ne  edaunor  cut 

o Ipedori  oni  alacakin  kotoma  apesen  koipone  lo  aitolomuun  ainapeta  ka  angirikin  aipal  

iboro  ludidik- didik  ngun  kopaen,  itiuni  oni  katipet  ebe  adaun  adepar  kwa  ti  iomitor oni 

o Alimokin icie itunganan  yen  imunokina  oni  aingarakin  oni  airereor  ebajet  wok, ido  

ajakun  kotoma  apesen  epedor  araun  ibore  yen  ajokan  noi  kakeere.  
 

Nutupitono Kanu Esisianakinan: koanyu  ebe  emisiikinit  egurupu  ojokan noi   eipone  lo  imaraaret nu 

eyangaunete  aijulanakineta  nu edisiak nupenu ogaraaman kec  koipone  lo  ajakun  kotoma  apesen.  

Okoranak  Eitaabo  loka  Esisiak: Eipone  lo Ajakun Kotoma  Apesen.   Itemu  aisiitikin  kes  kotoma  na aanyunet 

kosodi  aitacaikin  kesi  noi  noi  adoketa  nutupakina  nuta: 

 

Adoketait  1:  Aimarar  isirigin  Lu  ijaatatar  ijo  (Etotol  Lo Isirigin  kon idau  alemar igaraaman lu 

angon elap) 

Adoketait  2:  Olema  Apesen  (Elooni  Lo  etacanakinio) 

Adoketait  3:  Olema  Adokon  (Adokon na  atacanakinio) 

Adoketait  4:  Olema  igaraaman  keere  loka  iboro  lu  ore (Luduc  angon elap Ka  Lucie igaraaman) 

Adoketait  5:  Imaraa  Etotol  lo  isirigin  lu  edeunos (Ameda) 

Arai  erai  ibore  yen  ipuda  ijo  yen  epol  adepar  lu  ijaatatar  ijo,  apolouke  atiaketait  na  ejai  kiding 

naka  aanyuneta  angun  aarei  erai  etiai  loka  Apesen na  ajai. 

Itemu  ainyogoor aanyununeta  angun  nu   angin  ekaru. 

 

NOTE –  Arai  ijai  ijo  aisisianakin  itunga  kotoma  okanisa, mam  erai  ibore  yen  epol  ijo  aitam  aisipedoor  

itunga  keere  amisiikin  eipone  lo iswamaere  aimaraanareta nuu.  Ejaa ngun da,  arai  irai  ijo  eitutuoron  

lopeti,  ido  ojai  ijo  aisisianakin  lucie  esisianakinak  luokwap,  emina  oraun  ibore  yen  ingarakini  noi  ojokan  

ijo  etutuoron  aiyatakin  aswamu  aitetemonoreta  acie  nuipu  tetere  kesi  ikamunete  ojokan  eimaraare  loo, 

kanu  kesi  aingarakina  igurupun  lu’okwap  kede  aomisioit  na  eiswamae  kalo.   Aitetemonoreta  aarei  nu 

iyatakitai  kane  erai  kanu  aisisianakina  Esisianakinak  luokwap mere  kanuka  itunga  keere  lu okanisa.  
 

Annyunet 1:  Etotol  lo  Isirigin  lu  Adumun   isirigin  8,000,000,  Elooni isirigin 2,800,000,  Adokon 15%,  

Igaraaman  isirigin 8,000,000 + Adokon. 

Ekaru  1 

Isirigin  lu  Adumun 8,000,000 

Elooni Lo  Etacanakinio Olema  – 2,800,000 

Atacakinio naka  Adokon  Olema  – 420,000 

Igaraaman  Olema  – 8,000,000 

Elooni  lo  itetet (ilamara  kede)               – 3,220,000 

 

  Ekaru  2 

Isirigin  lu  Adumun 8,000,000 

Elooni Lo  Etacanakinio olema  – isirigin 3,220,000 

Atacakinio naka  Adokon olema  – isirigin    483,000 

Igaraaman olema  – isirigin  8,000,000 

Elooni  lo  itetet (ilamara kede) – 3,703,000 

  

Inyikokinit  Elooni  eiyasi  angoni  ekaru.  Ejaa ngun da,  inomaa  ber  ijo  bala  apotu  kodumutu  aicoretait  

kosodete  aingongar  igaraaman  kede  isirigin  800,000  kitoni  araun isirigin 7,200,000  kosodete  aiyatakin  

isirigin  lu  Adumun  kede  isirigin  480,000 kitoni  adolere  8,480,000. 

 

Ekaru  1 

Isirigin  lu  Adumun 8,480,000 

Elooni Lo  Etacanakinio olema  – isirigin  2,800,000 

Atacakinio naka  Adokon olema  – isirigin     420,000 

Igaraaman  olema  – isirigin  7,200,000 

Elooni  lo  Itetet (ilamara kede) – 1,940,000 

 

  Ekaru  2 

Isirigin  lu  Adumun 8,480,000 

Elooni Lo  Etacanakinio olema  – isirigin 1,940,000 

Atacakinio naka  Adokon olema  – isirigin    291,000 

Igaraaman  olema  – isirigin 7,200,000 

Elooni  lo  Itetet   (ilamara kede) – 951,000 

 

Ekaru  3 

Isirigin  lu  Adumun 8,400,000 

Elooni Lo  Etacanakinio olema – isirigin    951,000 

Atacakinio naka  Adokon olema – isirigin    142,640  

Igaraaman  olema – isirigin 7,200,000 

Elooni lo Itetet – emamei bobo Apesen 186,360 

 

Aso  erereosi  aanyunet bobo  adiopet.  Etotol lo  Isirigin  lu  Adumun  isirigin  12,000,000,  Elooni  isirigin 

4,800,000, Adokon  20%, Igaraaman isirigin  11,200,000 +  Adokon. 

Ekaru  1 

Isirigin  lu  Adumun 12,000,000 

Elooni Lo  Etacanakinio olema – isirigin 4,800,000 

Atacakinio naka  Adokon olema  – isirigin   960,000 

Igaraaman  olema – isirigin 11,200,000 

Elooni  lo  itetet  (ilamara kede isirigin) – 4,960,000 

 

  Ekaru  2 

Isirigin  lu  Adumun 12,000,000 

Elooni Lo  Etacanakinio olema  – isirigin  4,960,000 

Atacakinio naka  Adokon olema  – isirigin  992,000 

Igaraaman olema – isirigin 11,200,000 

Elooni  lo  itetet  (ilamara kede isirigin) – 5,152,000 
 

Inyikokinit  Elooni  eiyasi  angoni  ekaru.  Ejaa ngun da,  inomaa  ber  ijo  bala  apotu  kodumutu  aicoretait  

kosodete  aingongar  igaraaman  kede  isirigin  800,000  kitoni  araun  isirigin 10,400,000 kosodete  aiyatakin  

isirigin  lu  Adumun  kede  isirigin 800,000 kitoni  isirigin  12,800,000. 
 

Ekaru  1 

Isirigin  lu  Adumun 12,800,000 

Elooni Lo  Etacanakinio olema  – isirigin  4,800,000 

Atacakinio naka  Adokon olema  – isirigin      960,000 

Igaraaman  olema – isirigin 10,400,000 

Elooni  lo  itetet (ilamara kede isirigin) – 3,360,000 

 

  Ekaru  2 

Isirigin  lu  Adumun 12,800,000 

Elooni Lo  Etacanakinio olema  – isirigin 3,360,000 

Atacakinio naka  Adokon olema  – isirigin    672,000 

Igaraaman  olema – isirigin 10,400,000 

Elooni  lo  itetet   (ilamara  kede isirigin – 1,632,000 

 

Kane  ipedori  oni  aanyun ebe  akaulo  na  ikaru  iyarei,  atia  na  elooni  aiyatakin  kitoni  isirigin 6,112,000,  

engongar kitoni  isirigin 1,632,000.  Adokon  bo  na  itia  ai  ti  itacaki  ijo  kanu  isirigin 6,112,000?    Apolouke  

irwanaik isirigin 6,112,000 x .20 =  isirigin  1,222,400.   Konye  kanu  aijulakinet, ijai  kwana  ijo  atacakin  isirigin 

1,632,000 x .20  kesi  bon isirigin 358,400.  Erai  na  aitegelikinet  na  epol  noi.   Aso  enyikokisi  aswamu  

iingaren. 
 

Ekaru  3 

Isirigin  lu  Adumun 12,800,000 

Elooni Lo  Etacanakinio olema  – isirigin    1,632,000 

Atacakinio naka  Adokon olema  – isirigin       326,400 

Igaraaman olema – isirigin  10,400,000 

Elooni  lo  itetet – emamei bobo Apesen – 358,400  

Karaida  mam  ber  ejakuna  kotoma  apesen,  ipedori  ijo  aanyun  ebe  kotoma  okaru  lo  etupakin epatanikini  

kesi  ajakun  kotoma  apesen.  
 

KANU  ITUNGA  LU  ERAASI  AKORIOK  BON  –  Omorata  Aitamitam: 

Kotoma  owaitin  lu  eraunor  do  ebe  eipone  lo  apesen  na  bon  ipedori  ijo  adumun  ngesi  alingakin  

agwelar  ikorion  kon   komisiri,  apolouke  ekotokin  ijo  adumun  itunganan  yen  imunokina  ijo  noi  teni teni 

kosodi   ijo  aswamu  kakesi.  Oseu amisiri  na  edit  kosodi  agwelar  ikorion  ngun  kanu  adumunia  isirigin  lu  

itanyamet  ekale kon.  Ido  konye  apakio  nu  aisak,  ipedori  ijo  asakun  ikorion  lu  amisiri  na  apolon  tetere  

mam  ijo  itwaniari  isirigin  amisirin  kangun.  Arai  bot  nat,  ainyalanakin  airaikin  iraan  icie  lu  elingete  

atiokere  toma  amisiri  kon  kwape  nat  emudunga,  emaroge.   Emina  oraun  aswamu  naepol,   konye  

koipone  kongon,  ipedori  ijo  agwelar  lucie  ngun  ikorion  atia  na  ijo  alingakin  aijumulaar  agwelar ikorion  

kon  keere  omisiri.  Opwaku  aomoomoun  iwaitin  icie lu  ingarakinete.   
 

(Arai  ijai  ijo  aiboisit  na  mam  itunga  epedoratar  adumunun  iloonin  lu  angon  elap,  apolouke  ebe  

oomoomou  nu  ikamunitos  lunyoika  iwaitin  icie  lu  ejaasi  lu  epedorete  aingarakin  kesi  aingongar  itiai  

loka  isirigin  lu  itwakianarete  kesi  konye  oyangaari  adokon  kangon  ekaru.) 
 

5.  ilipata  kanuka  aingarakinio  naka  Edeke  ido  omunokina  da 

AIMOR  AITAMITAM  OGURUPU  LO  EPOL 

Edoketait  na  awasia  kanu  ajakun  kotoma  apesen / obaaja ngesi  amunokina  (asesen) Edeke  kanuka  

aingarakinio.  Kwabo  ejena  ebe  ibusakinit  oni  ajarete  kwape  ejaar  akote  naka  Edeke  arai  imunokina  oni  

aingarakinio  Ke.  
 

Opupok  Aitatamuunet  nata:  

Adiope  apaaran  abu  etunganan  kobu  ne   ajai  aidunyete  ke  ailipun  aingarakinio  kotoma  apesen 

naka ejaatar.  Abu  ngesi  ikopautor  idollas  2,500  kanuka  adokon  na  iyata  angon  elap  naka  10% ,  

ido  akaulo  naka  ilapio  7 abu  etunganan  lo kotema  ebe  eburai  ngesi  atacakin  idollas  6,000.  Ne  

abu  aidunyet  imararia  adokon  kwana, abu  kodum  ebe  ebucara  esuula  ngon  erono  noi.  Konye  

etunganan  lo  olope  mam  ajeni  eipone  lo  imararet adokon.  Arai  ngesi  loduc  alosenenei aikopitoi 

anyoun  ationis  adiope  naka  isirigin  kitoni  bobo  nacie.  Abu  aidunyet  opupokite  noi  ojokan  

itetemi  ngesi  ationis  ke  naka  apesenin  osirigin  kosodi  aumokin, “Kanuinyo  mam  Edeke ejaar  

aingarakin  etunganan  loo?  Kanuinyo  duc  ejaar  ngesi  toma  apesenin?  Biyai  elomunitos  nu  

naarai  emamei  ayaite  lucie  ojokan  kotoma  otunga?   Kanepekanen,  ogeari   etunganan lo  einer  

eipone  lo  abu  ngesi  olositor  toni  omuron  lo  edwari.  Abu  emuron  lo  edwari  kolimokite  ngesi  

ebe  abuni  ekaru  lo  araun  lo  aronon,  kosodi  etunganan  da  lo  acamun  aiyuuni  ngun.  
  

Katema  Edeke atiar ebe ebuni Ngesi ayangaun ationis naka isirigin mama ejaasi ngun lu mam erimaaka.  

• Biyai  ijo  iwomit  ebe  ajai  etunganan  lo  erai  lo  arimaarit? 
 

Erai  na  aitetemuunet  acie  naka  kotoma  Obaibuli: 

Ne  agearata  Iyudayan lu  ejoreoritai  Babulon  abongunun  Yerusalem, apotu  ogeasi  aitemun  

adukun  Eyekalu, konye katipet,  apotu  kopalutu.  Abu  Kagai  iretak  ka  aitoron  itunga  kanu 

aiboyenen  otogoi  lu  elaete konye  ojai  Eyekalu— etogo  loka  Edeke— esalakinit  toma  amunauna. 

Abu  ikwenya  itunga  ebe  mam  epote  ajaun  ka  aimonikin  nepecep ka  arerengusio  ne  erokor  

Edeke  mam  elelakinit / iyalamasi  nepepe  kakesi.  
 

Kosiom  Kagai  Esula  1   keere  ka  2:19.  

• Biyai  ekadakada  loka  isirigin  erai  duc  nu  ejaunos  kanuka  emwangit? 

o Ekadakada  loka  isirigin  mam  erai  duc  nu  ejaunos  kanuka  emwangit.  Kotoma  abeit, abu  

Daudi  ongurianenei  nu  ekamunitos  kanuinyo  asubitor  bala  ajaasi  ikaronok  akerianar. 

Ejaa ngun  da, abu  bobo  Daudi  da  kotema  atiar  ebe  mam  ngesi  eanyutor  ikadoliton 

ejalitai  eperenenei  etengei    (Isabulin  37:25).  
 

Ekadakada  lo  isirigin  erai  irwana  duc  eipone  lo  etamia  Edeke  ainyakuna  aomisiowok  mama  Ke.  Ne 

itereikinor  kede  ainingosia  nuka  isirigin,  ekoto  oni  apalar / aitwogoun  aomisio  wok, kasodete  angicakin 

aijarawok, abilakin  aitoronikin  idio  ibore  keere  yen  erono  kasodete  ailipa  aisionio  ka  aitim  naka  Edeke.  

Arai  inyikok  oni  aijar  aijarawok  nu  mam  erimaaritos  Edeke, apolouke  mam  ekoto  oni  asalakit  imunokina  

arerengusio ka  aitimesia  Ke.  
 

ADOKETA  NU ASWAMISIOIT  NUTUPAKINA 
• Koinakin  aitolomuun  ainapeta / eplani lo  aingongar  apesen / ebaaja  arai  ejai  ecie  lo  ijaatatar ijo. 

• Omorata  nepepe  ka  ekale kon  ainapeta  ngun  ido  kolimok  angin  itunganan  keere  koinakin  

ainapeta / oplani  ngon kwape  ekale. 

• ilipata  aingarakinio naka  Edeke kanu  aingongar  apesen, ido  kosodete  amunokin  aingarakinio ngin. 
 

AITEMUN  AIREREOR  NU  IDAU  AISISIAUN 
Icorakinit  Edeke  oni  arautu  ikedarak  luka  ajokak  luka  isirigin.  
 

IGURUPUN  LU  EDISIAK  

Kitolomuutu  aiwadikaunet naka aomisio/akiro nu Epolok 10 nu idautu yesi aisisiaun kotoma aitutuoro kana. 

Lunyoika  bo  icie  oboro  lu  idau  ijo  agear  aibwaikin  toma  aswamisioit?  Inyobo  bobo  icie  ibore  ipedori  ijo  

agear aibwaikin  toma  aswamisioit  kopekwana? 

 

Ainyakun Eripota Mama Ejai  Atukot Keere. 

 

Ekoto  Edeke  oni  elelakinit  alacakina  kotoma   osirigin  omamei  aridakina  naka  apesenin.  Mam  Ngesi  

ekoto  oni  erautu  ebulesit  mama  ejaasi  isirigin /  arai  bo  nat  arautu  lu  iyalongongo  duc  kanu  ikamunitos  

isirigin.  Arai  itwasam  oni   apirianut  ka  eipone  lo  oyaet  eitwasamae  loka  isirigin  ojokan,  kasodete  ailipa  

Edeke  ainakin  oni  apedor  aitolomuun  iwaitin  lu  imedaete  lu  itetiak  ka  aingarakinio  Ke,  kotoma  abeit  

ipedori  oni  ajaun  ka  alacakina  na  ajokan osirigin wok.  

 

Aso  ilipata  nepepe  kanu  Agolokin Asisian  naa. 


